
dv'xt-5,rq[xt]ts;jk'z6hoevk-Po da[ wvxk
(ສພຊ) - ຕອນບ່າຍວັນ

ທີ 9 ຕຸລາຜ່ານມາ ທີ່ຫໍປະຊຸມ
ແຫ່ງຊາດ, ທ່ານ ສອນໄຊ ສີພັນ
ດອນ ນາຍົກລັດຖະມົນຕີ ໄດ້
ເປັນປະທານກອງປະຊຸມພົບປະ
ລະຫວ່າງອາຊຽນ ແລະ ຜູ້ຕາງ
ໜ້າຈາກສະມັດຊາລັດຖະສະພາ
ລະຫວ່າງຊາດອາຊຽນ ຫຼືໄອປາ 
(AIPA) ເຊິ່ງນຳໂດຍທ່ານ ປອ. 
ໄຊສົມພອນ ພົມວິຫານ ປະທານ
ສະພາແຫ່ງຊາດ ໃນນາມປະທານ
ໄອປາ ຄັ້ງທີ 45.

ltskp xvD w-lq,rvo rq,;ysko 
rq[xtokpqd]af4t,qo8us;Pfok,

(ສພຊ) - ຕອນບ່າຍວັນ
ທີ 8 ຕຸລານີ້ ທີ່ສະພາແຫ່ງຊາດ, 
ສະຫາຍ ປອ. ໄຊສົມພອນ ພົມ
ວິຫານ ກຳມະການກົມການເມືອງ
ສູນກາງພັກ, ປະທານສະພາແຫ່ງ
ຊາດ ພ້ອມດ້ວຍຄະນະຜູ້ແທນ
ຂັ້ນສູງຂອງສະພາແຫ່ງຊາດ ໄດ້
ພົບປະກັບສະຫາຍ ຝ້າມ ມິ່ງ ຈິງ 
(Phạm Minh Chính) ກໍາມະ
ການກົມການເມືອງສູນກາງພັກ

(ສພຊ) - ວັນທີ 9 ຕຸລາ
ຜ່ານມາ ທ່ີສະພາແຫ່ງຊາດ, ທ່ານ 
ປອ. ໄຊສົມພອນ ພົມວິຫານ ປະ
ທານສະພາແຫ່ງຊາດ ພ້ອມດ້ວຍ
ຄະນະຜູ້ແທນຂ້ັນສູງຂອງສະພາ
ແຫ່ງຊາດ ໄດ້ຕ້ອນຮັບ ແລະ ພົບ
ປະກບັທ່ານ ໂຈຮາຣ ີບນິ ອັບດຸນ 
(Johari Bin Abdul) ປະທານ
ລັດຖະສະພາ ແຫ່ງ ມາເລເຊຍ 

xtmkoltrkcsj'-kf rq[xt
xtmko]af4tltrk,kg]g-p

xtmkoltrkcsj'-kf rq[xtokpqd]af4t,qo8uwm
(ສພຊ) - ວັນທີ 8 ຕຸລາ

ຜ່ານມາ ທ່ີສະພາແຫ່ງຊາດ, ທ່ານ 
ປອ. ໄຊສົມພອນ ພົມວິຫານ 
ປະທານສະພາແຫ່ງຊາດ ພ້ອມ
ດ້ວຍຄະນະ ໄດ້ພົບປະກັບທ່ານ 
ນາງ ແພທອງທານ ຊິນນະວັດ 
ນາຍົກລັດຖະມົນຕີ ແຫ່ງ ລາຊະ
ອານາຈັກໄທ ພ້ອມດ້ວຍຄະນະ 
ໃນໂອກາດມາຢ້ຽມຢາມ ສປປ
ລາວ ຢ່າງເປັນທາງການ ແລະ 
ເຂ້ົາຮ່ວມກອງປະຊຸມສຸດຍອດ

(ສພຊ) - ເພື່ອເປັນການ
ປະກອບສ່ວນຮັດແໜ້ນ ແລະ 
ເສີມຂະຫຍາຍສາຍພົວພັນມິດ
ຕະພາບອັນເປັນມູນເຊື້ອ ແລະ 
ຄູ່ຮ່ວມຍຸດທະສາດຮອບດ້ານ 
ໝັ້ນຄົງ ຍາວນານ ຕາມທິດ 4 
ດີ ລະຫວ່າງສອງພັກ, ສອງລັດ 
ແລະ ປະຊາຊົນສອງຊາດ ແລະ 
ການເປັນຄູ່ຮ່ວມຊາຕາກໍາສັງຄົມ
ນິຍົມ ລາວ-ຈີນ, ຈີນ-ລາວ ໃຫ້

ໂດຍຕອບສະໜອງຕາມຄໍາເຊື້ອເຊີນຂອງສະຫາຍ ປອ. ໄຊສົມພອນ ພົມວິຫານ ກໍາ
ມະການກົມການເມືອງສູນກາງພັກ, ປະທານສະພາແຫ່ງຊາດ ແຫ່ງ ສາທາລະນະລັດ ປະຊາ
ທິປະໄຕ ປະຊາຊົນລາວ, ສະຫາຍ ເຈີ່ນ ແທັງ ເໝີນ ກໍາມະການກົມການເມືອງສູນກາງ
ພັກກອມມູນິດຫວຽດນາມ, ປະທານສະພາແຫ່ງຊາດ ແຫ່ງ ສາທາລະນະລັດ ສັງຄົມນິຍົມ
ຫວຽດນາມ ພ້ອມດ້ວຍຄະນະຜູ້ແທນຂັ້ນສູງສະພາແຫ່ງຊາດ ແຫ່ງ ສສ.ຫວຽດນາມ ຈະ
ຢ້ຽມຢາມ ສາທາລະນະລັດ ປະຊາທິປະໄຕ ປະຊາຊົນລາວ ຢ່າງເປັນທາງການ ໃນລະຫວ່າງ
ວັນທີ 17-18 ຕຸລາ 2024 ແລະ ເຂົ້າຮ່ວມກອງປະຊຸມສະມັດຊາໃຫຍ່ລັດຖະສະພາລະ
ຫວ່າງຊາດອາຊຽນ ຫຼື ໄອປາ (AIPA) ຄັ້ງທີ 45 ເຊິ່ງຈະຈັດຂຶ້ນໃນລະຫວ່າງວັນທີ 17-23 
ຕຸລາ 2024 ທີ່ນະຄອນຫຼວງວຽງຈັນ, ສປປລາວ.

(ສພຊ) - ຕອນບ່າຍວັນ
ຈັນທີ 07 ຕຸລາຜ່ານມາ ທີ່ສະ
ພາແຫ່ງຊາດ, ໄດ້ມີກອງປະຊຸມ
ຄົບຄະນະກຳມະການລະດັບຊາດ
ປັບປຸງລັດຖະທຳມະນູນ ສະບັບ
ປີ 2015 (ຄລຊ) ໂດຍການເປັນ
ປະທານຂອງທ່ານ ປອ. ໄຊສົມ
ພອນ ພົມວິຫານ ກຳມະການກົມ
ການເມືອງສູນກາງພັກ, ປະທານ
ສະພາແຫ່ງຊາດ, ປະທານຄະນະ
ກຳມະການລະດັບຊາດປັບປຸງ
ລັດຖະທຳມະນູນ; ມີບັນດາທ່ານ
ຮອງປະທານ, ຄະນະປະຈຳການ, 
ຫົວໜ້າອະນຸກໍາມະການຕ່າງໆ
ຂອງ ຄລຊ ແລະ ພາກສ່ວນກ່ຽວ
ຂ້ອງ ເຂົ້າຮ່ວມຢ່າງພ້ອມພຽງ.

ທີ່ກອງປະຊຸມ, ໄດ້ຮັບ
ຟັງລາຍງານຫຍ້ໍຜົນການຄ້ົນຄວ້າ, 

dv'xt-5,7q[7tot 7]-

ວິໄຈ ແລະ ປັບປຸງລັດຖະທໍາມະ
ນູນ ປີ 2015 ເຊິ່ງອະນຸກໍາມະ
ການເນ້ືອໃນ ໄດ້ເອົາໃຈໃສ່, ເປັນ
ເຈົ້າການຜັນຂະຫຍາຍທິດຊີ້ນໍາ
ຂອງກອງປະຊຸມກົມການເມືອງ
ສູນກາງພັກທ້າຍເດືອນສິງຫາ
ຜ່ານມາ; ພ້ອມກັນນັ້ນ, ຄະນະ
ກໍາມະການລະດັບຊາດປັບປຸງລັດ
ຖະທໍາມະນູນ ໄດ້ອອກຂໍ້ຕົກລົງ
ແຕ່ງຕັ້ງ 6 ໜ່ວຍງານ ເພື່ອຄົ້ນ
ຄວ້າ, ວິໄຈລົງເລິກແຕ່ລະບັນຫາ, 
ແຕ່ລະເນ້ືອໃນຂອງລັດຖະທຳມະ 
ນູນ ຕິດພັນກັບທິດຊ້ີນໍາຂອງກົມ
ການເມືອງສູນກາງພັກ ແລະ ອະ
ນຸກໍາມະການເນ້ືອໃນ ໄດ້ສັງລວມ
ຜົນການຄົ້ນຄວ້າຂອງແຕ່ລະ
ໜ່ວຍ; ນອກຈາກນັ້ນ, ຍັງໄດ້
ຈັດກອງປະຊຸມຄ້ົນຄວ້າ, ປຶກສາ

ຫາລື ແລະ ຮຽບຮຽງເປັນຮ່າງ
ລັດຖະທຳມະນູນ ເມື່ອທ້າຍ
ເດືອນກັນຍາ ແລະ ຕົ້ນເດືອນຕຸ
ລານີ້ ເພື່ອນໍາມາລາຍງານ ແລະ 
ຂໍທິດຊ້ີນໍາໃນກອງປະຊຸມຄ້ັງນ້ີ.

ຫັຼງຈາກຜູ້ເຂ້ົາຮ່ວມໄດ້
ຄົ້ນຄວ້າ ແລະ ປະກອບຄຳເຫັນ
ຢ່າງເລິກເຊິ່ງ, ກົງໄປກົງມາ ຕໍ່
ບົດລາຍງານຫຍໍ້ດັ່ງກ່າວ; ທ່ານ
ປະທານກອງປະຊຸມໄດ້ມອບໃຫ້
ອະນຸກໍາມະການເນ້ືອໃນ ຮີບຮ້ອນ
ປັບປຸງຕາມຄໍາເຫັນຂອງຄະນະ
ກໍາມະການລະດັບຊາດ ເພື່ອໄປ
ລາຍງານຂໍທິດຊ້ີນໍາຈາກກອງປະ
ຊຸມກົມການເມືອງສູນກາງພັກ 
ໃນລະຫວ່າງວັນທີ 14-15 ຕຸ
ລານີ້.

(ສອນສັກ ວັນວິໄຊ)

(ສພຊ) - ຕອນເຊົ້າວັນ
ທີ 9 ຕຸລາຜ່ານມາ ໄດ້ມີກອງປະ
ຊຸມເພື່ອປຶກສາຫາລື ແລະ ພິຈາ 
ລະນາເນ້ືອໃນສານຂອງປະທານ
ສະມັດຊາລັດຖະສະພາລະຫວ່າງ
ຊາດອາຊຽນ ຫຼື ໄອປາ (AIPA) 
ທ່ີຈະມີຄໍາເຫັນຕ່ໍບັນດາຜູ້ນໍາອາ
ຊຽນ ໃນກອງປະຊຸມສຸດຍອດ
ອາຊຽນ ຄັ້ງທີ 44 ແລະ 45 
ໂດຍການເປັນປະທານຂອງທ່ານ 
ປອ. ນາງ ສູນທອນ ໄຊຍະຈັກ 
ຮອງປະທານສະພາແຫ່ງຊາດ, 
ໂດຍການເຂ້ົາຮ່ວມຂອງທ່ານ 
ນາງ ຊິຕິ ໂຣໄຊເມຣິຢັນຕີ ດາ
ໂຕະ ຮາຈິ ດັບດຸນ ຣາມັນ (Siti 
Rozaimeriyanty Haji Abdul 
Rahman) ເລຂາທິການໃຫຍ່
ໄອປາ; ມີຄະນະຜູ້ແທນຈາກປະ
ເທດບຣູໄນ, ກຳປູເຈຍ, ລາວ, 
ມາເລເຊຍ, ຟີລິບປິນ, ສິງກະໂປ, 
ໄທ ແລະ ຫວຽດນາມ ເຂ້ົາຮວ່ມ.

ກອງປະຊຸມຄັ້ງນີ້ ຈະໄດ້
ມີການຜ່ານເນື້ອໃນຂອງສານ
ຂອງປະທານໄອປາ ທີ່ຈະນຳສະ
ເໜີຕ່ໍກອງປະຊຸມສຳຄັນໃນການ
ພົບປະຜູ້ນຳລະດັບສູງຂອງໄອປາ 
ແລະ ອາຊຽນ. ສະພາແຫ່ງຊາດ

dtdP,goNv.olko0v'xtmkowvxk

ລາວ ໃນຖານະເປັນປະທານກອງ
ປະຊຸມໄອປາຄັ້ງທີ 45 ນີ້ ເຊິ່ງ
ຈະໄດ້ຈັດຂ້ຶນພາຍໃຕ້ຄໍາຂວັນ
ທີ່ວ່າ: “ບົດບາດຂອງລັດຖະສະ
ພາ ໃນການຊຸກຍູ້ການເຊື່ອມ
ຈອດ ແລະ ການຈະເລີນເຕີບໂຕ
ແບບກວມ ລວມຂອງອາຊຽນ” 
ເຊິ່ງຈະເປັນການເສີມຂະຫຍາຍ
ບົດບາດຂອງໄອປາ ໃນການຊຸກ
ຍູ້ຄວາມພະ ຍາຍາມຂອງອາຊຽນ
ເພ່ືອແນໃສ່ຊຸກຍູ້ໃຫ້ປະຊາຄົມ
ອາຊຽນ ມຄີວາມສາມກັຄ,ີ ເປນັ
ເອກະພາບ ແລະ ເປັນປະຊາຄົມ
ທີ່ໝັ້ນຄົງ ພ້ອມທັງເພີ່ມທະວີ
ການເຊື່ອມໂຍງ ແລະ ເຊື່ອມ
ຈອດກັບພາກພື້ນ.

ຈຸດປະສົງຕ້ົນຕໍຂອງກອງ
ປະຊຸມນ້ີ ແມ່ນເປັນການກະກຽມ
ຮ່າງສານຂອງປະທານໄອປາ ກ່ອນ
ຈະນໍາໄປລາຍງານຢູ່ກອງປະຊຸມ
ພົບປະລະຫວ່າງຜູ້ນໍາຂອງໄອປາ 
ແລະ ອາຊຽນ ເຊິ່ງດໍາເນີນມາ
ເປັນຄັ້ງທີ 13 ແລ້ວ.

ໃນກອງປະຊຸມກະກຽມ
ນ້ີ, ທ່ານຮອງປະທານສະພາແຫ່ງ
ຊາດໄດ້ມີຄໍາເຫັນກ່າວເປີດ ໂດຍ
ໄດ້ຊ້ີໃຫ້ເຫັນຄວາມສໍາຄັນຂອງ

ກອງປະຊຸມ ທີ່ມີໜ້າທີ່ປັບປຸງ
ເນ້ືອໃນສານຂອງປະທານໄອປາ
ໃຫ້ມີຄວາມຮັດກຸມ, ຄົບຖ້ວນ 
ແລະ ຈະແຈ້ງ. ບັນດາຜູ້ເຂ້ົາຮ່ວມ
ໄດ້ຕ້ັງໜ້າປະກອບຄໍາເຫັນຕ່ໍແຕ່
ລະເນື້ອໃນຂອງສານ ແລະ ມີ
ຄວາມເປັນເອກະພາບສູງໃນ
ການຮັບຮອງເອົາສານຂອງປະ
ທານໄອປາຕາມກໍານົດໝາຍ.

ການພົບປະລະຫວ່າງຜູ້
ນຳອາຊຽນ ແລະ ໄອປາ ເປັນກົນ
ໄກທ່ີສຳຄັນເພ່ືອປຶກສາຫາລືບັນ
ຫາສຳຄັນຂອງພາກພ້ືນ ລວມໄປ
ເຖິງບັນດາ ສິ່ງ ທ້າ ທາຍ, ບັນຫາ
ເລ່ັງດ່ວນຕ່າງໆ; ກອງປະຊຸມພົບ
ປະລະຫວ່າງຜູ້ນຳອາຊຽນ ແລະ 
ໄອປາ ຈະຊຸກຍູ້ ການ ປຶກສາ ຫາ
ລື ກ່ຽວ ກັບ ຍຸດ ທະ ສາດ ການ ຮ່ວມ 
ມື ທ່ີ ມີ ປະສິດທິ ຜົນ ລະຫວ່າງ ອົງ
ການ ບໍລິຫານ  ແລະ ອົງການ ນິຕິ
ບັນຍັດ  ເພື່ອ ບັນລຸ ເປົ້າ ໝາຍ ທີ່ 
ໄດ້ ວາງ ອອກ ໃນ ວິ ໄສ ທັດ ປະຊາ 
ຄົມ ອາ ຊຽນ 2025 ເຊິ່ງສອດ
ຄ່ອງກັບພາລະກິດຂອງແຕ່ລະ
ປະເທດ.
(ນາງ ອາລິນ ສຸພິມມະປະດິດ)

(ສພຊ) - ກອງປະຊຸມ
ຄະນະປະຈໍາສະພາແຫ່ງຊາດ ສະ
ໄໝວິສາມັນ ປະຈໍາເດືອນຕຸລາ 
2024 ໄດ້ດໍາເນີນໃນວັນທີ 11 
ຕຸລາ 2024 ໂດຍການເປັນປະ
ທານຂອງທ່ານ ປອ. ໄຊສົມພອນ 
ພົມວິຫານ ກາໍມະການກມົການ
ເມືອງສູນກາງພັກ, ປະທານຄະ
ນະປະຈໍາສະພາແຫ່ງຊາດ; ມີບັນ
ດາທ່ານຮອງປະທານຄະນະປະ
ຈໍາສະພາແຫ່ງຊາດ ແລະ ກຳມະ
ການຄະນະປະຈໍາສະພາແຫ່ງຊາດ, 

ບັນດາທ່ານລັດຖະມົນຕີ ແລະ 
ຮອງລັດຖະມົນຕີກະຊວງ, ອົງ
ການທີ່ກ່ຽວຂ້ອງ ເຂົ້າຮ່ວມຢ່າງ
ພ້ອມພຽງ.

ກອງປະຊຸມໄດ້ພິຈາລະ
ນາບັນຫາສໍາຄັນພ້ືນຖານຂອງ
ປະເທດຊາດ ຕາມຂອບເຂດສິດ 
ແລະ ໜ້າທີ່ຂອງຄະນະປະຈໍາສະ
ພາແຫ່ງຊາດ ທ່ີໄດ້ກໍານົດໄວ້ໃນ
ລັດຖະທໍາມະນູນ ແລະ ກົດໝາຍ 
ເປັນຕົ້ນ ບົດລາຍງານຜົນການ
ຄົ້ນຄວ້າ ແລະ ປັບປຸງເນື້ອໃນ

ຂອງລັດຖະທຳມະນູນ ສະບັບປີ 
2015, ບົດລາຍງານຮ່າງແຜນ
ກະກຽມ ແລະ ດຳເນີນກອງປະ
ຊຸມສະໄໝສາມັນເທ່ືອທີ 8 ຂອງ
ສະພາແຫ່ງຊາດຊຸດທີ IX, ບົດ
ລາຍງານ ແລະ ຂໍທິດຊີ້ນໍາບັນ
ຫາພ້ົນເດ່ັນໃນການກະກຽມ
ການເປັນເຈົ້າພາບຈັດກອງປະ
ຊຸມສະມັດຊາໃຫຍ່ລັດຖະສະພາ
ລະຫວ່າງຊາດອາຊຽນ ຫຼື ໄອປາ 
(AIPA) ຄັ້ງທີ 45, ບົດລາຍ
ງານຜົນການຄົ້ນຄວ້າໜັງສືສະ
ເໜີຂອງລັດຖະບານ ກ່ຽວກັບ
ການສະເໜີຂໍໃຫ້ຄະນະປະຈໍາສະ
ພາແຫ່ງຊາດ ພິຈາລະນາຮັບຮອງ
ເອົາສັນຍາໂອນຫຸ້ນໂຄງການ
ເຂື່ອນໄຟຟ້າຫີນບູນ ແລະ ບົດ
ລາຍງານກ່ຽວກັບການສະເໜີ
ແຕ່ງຕ້ັງປະທານອົງການກວດ
ສອບປະຈໍາພາກເໜືອ.
(ນາງ ອາລິນ ສຸພິມມະປະດິດ)

(ສພຊ) - ວັນທີ 7 ຕຸລາ
ຜ່ານມາ, ທ່ານ ປອ. ນາງ ສູນ
ທອນ ໄຊຍະຈັກ ຮອງປະທານ
ສະພາແຫ່ງຊາດ ໄດ້ຕ້ອນຮັບ
ການເຂ້ົາຢ້ຽມຂ່ຳນັບຂອງນາຍ
ພົນຍິງຊຸດທຳອິດຂອງກະຊວງ
ປ້ອງກັນປະເທດ ນຳໂດຍທ່ານ 
ພົຈວ. ນາງ ໄພວອນ ອິນທະບຸດ 
ຫົວໜ້າຫ້ອງການສະຫະພັນແມ່
ຍິງກອງທັບ, ທ່ານ ພົຈວ. ນາງ
ທອງສີ ວົງພະຈັນ ຫົວໜ້າກົມ
ຮັກສາສຸຂະພາບສູນກາງ, ຫ້ອງ
ວ່າການກະຊວງປ້ອງກັນປະເທດ 
ແລະ ທ່ານ ພົຈວ. ນາງ ມະລວີອນ 
ສຸລິຍະແສງ ຫົວໜ້າການເມືອງ
ໂຮງໝໍສູນກາງ 103 ກອງທັບ 
ພ້ອມດ້ວຍຄະນະ ເພື່ອລາຍງານ
ຜົນງານທ່ີແມ່ຍິງກອງທັບຍາດ
ມາໄດ້ ແລະ ເປັນບາດກ້າວທໍາ
ອິດໃນໜ້າປະຫວັດສາດ ສປປ
ລາວ ທ່ີແມຍິ່ງສາມາດເປນັການ

ນຳລະດັບສູງຂອງກອງທັບ.
ທ່ານ ປອ. ນາງ ສູນທອນ 

ໄຊຍະຈັກ ໄດ້ສະແດງຄວາມຍ້ອງ
ຍໍຊົມເຊີຍຕ່ໍການຖືກເລ່ືອນເປັນ
ນາຍພົນຍິງຂອງລາວຊຸດທຳອິດ
ໃນປະຫວັດສາດຂອງຊາດລາວ, 
ໄດ້ອວຍພອນບັນດາຜົນງານທ່ີ
ເອ້ືອຍນ້ອງກອງທັບຍາດມາໄດ້ 
ອັນເປັນໃບໜ້າໃໝ່ໃຫ້ແກ່ເອ້ືອຍ
ນ້ອງຍິງໃນທ່ົວປວງຊົນ ເວ້ົາລວມ, 
ເວ້ົາສະເພາະກຳລັງປະກອບອາວຸດ 
ພ້ອມທັງສະແດງຄວາມເຊ່ືອໝ້ັນ
ວ່າທັງສາມນາຍພົນຍິງ ຈະນຳ
ເອົາຄວາມຮູ້ຄວາມສາມາດ ໄປ
ຊຸກຍູ້ເອ້ືອຍນ້ອງແມ່ຍິງທັງພາຍ
ໃນກອງທັບ ແລະ ທົ່ວປວງຊົນ 
ເຝິກຝົນຫ່ໍຼຫຼອມຕົນເອງ ເພ່ືອຍົກ
ສູງບົດບາດຂອງເອ້ືອຍນ້ອງໃນ
ສັງຄົມ ເພື່ອເປັນກຳລັງແຮງສຳ
ຄັນຄຽງຄູ່ກັບເພດຊາຍໃນການ
ປົກປັກຮັກສາ ແລະ ສ້າງສາພັດ

ທະນາປະເທດຊາດ.
ທ່ານ ພົຈວ. ນາງ ໄພ

ວອນ ອິນທະບດຸ ໄດ້ຕາງໜ້າໃຫ້
ຄະນະ ສະແດງຄວາມຂອບໃຈ
ຕ່ໍທ່ານຮອງປະທານສະພາແຫ່ງ
ຊາດ ທີ່ໃຫ້ການຕ້ອນຮັບຢ່າງ
ອົບອຸ່ນ, ຄໍາຊົມເຊີຍ ແລະ ຄໍາ
ເວົ້າອັນຈົບງາມ ພ້ອມທັງລາຍ
ງານໃຫ້ຊາບໂດຍຫຍ້ໍການຈັດ
ຕ້ັງປະຕິບັດວຽກງານໃນໄລຍະ
ຜ່ານມາ; ໃຫ້ຄຳໝັ້ນສັນຍາວ່າ 
ຈະເອົາໃຈໃສ່ເຝິກຝົນຫ່ໍຼຫຼອມ
ຕົນເອງ, ນຳເອົາຄວາມຮູ້ຄວາມ
ສາມາດທັງໝົດທ່ີມີ ໄປນຳໃຊ້ໃຫ້
ເກີດຜົນປະໂຫຍດຫຼາຍທ່ີສຸດ, ຈະ
ເປັນກຳລັງແຮງສຳຄັນໃນການ
ກະຕຸກຊຸກຍູ້ໃຫ້ເອ້ືອຍນ້ອງແມ່
ຍິງ ໃນການພັດທະນາຕົນເອງໃຫ້
ກ້າວໜ້າຂ້ຶນເລ້ືອຍໆ ເພ່ືອເຮັດ
ສຳເລັດໜ້າທ່ີທ່ີຖືກມອບໝາຍ.
(ນາງ ອາລິນ ສຸພິມມະປະດິດ)

(ສພຊ) - ວັນທີ 8 ຕຸລາ
ຜ່ານມາ, ສະຫາຍ ປອ. ໄຊສົມ
ພອນ ພົມວິຫານ ກໍາມະການກົມ
ການເມືອງສູນກາງພັກ, ປະທານ
ສະພາແຫ່ງຊາດ ໄດ້ຕ້ອນຮັບ
ການຢ້ຽມຂ່ໍານັບຂອງສະຫາຍ 
ພົທ. ເຈິ່ນ ກວາງ ເຟືອງ (Trần 
Quang Phương) ກໍາມະການ
ສູນກາງພັກກອມມູນິດຫວຽດ
ນາມ, ຮອງປະທານສະພາແຫ່ງ
ຊາດ ໃນໂອກາດນໍາພາຄະນະຜູ້
ແທນສະພາແຫ່ງຊາດຫວຽດນາມ 
ຢ້ຽມຢາມ ແລະ ເຂົ້າຮ່ວມກອງ
ປະຊຸມຜູ້ນໍາອາຊຽນ-ໄອປາ ຄັ້ງ
ທີ 13 ໃນຂອບກອງປະຊຸມສຸດ
ຍອດອາຊຽນ ຄັ້ງທີ 44 ແລະ 
45 ທີ່ ສປປລາວ ເປັນເຈົ້າພາບ.

ສະຫາຍ ປອ. ໄຊສົມພອນ 
ພົມວິຫານ ໄດ້ສະແດງຄວາມຍິນ
ດີຕ້ອນຮັບຢ່າງອົບອຸ່ນ ພ້ອມທັງ
ຕີລາຄາສູງຕ່ໍການມາເຄ່ືອນໄຫວ
ວຽກງານຄ້ັງນ້ີ ເປັນການປະກອບ
ສ່ວນສໍາຄັນເຂ້ົາໃນການຮັດແໜ້ນ

ແລະ ເພ່ີມພູນຄູນສ້າງສາຍພົວພັນ
ມິດຕະພາບອັນຍ່ິງໃຫຍ່, ຄວາມ
ສາມັກຄີພິເສດ ແລະ ການຮ່ວມ
ມືຮອບດ້ານ ລະຫວ່າງສອງພັກ, 
ສອງລັດ ແລະ ປະຊາຊົນສອງ
ຊາດ ລາວ-ຫວຽດນາມ ເວ້ົາລວມ, 
ເວ້ົາສະເພາະລະຫວ່າງສອງອົງການ
ນິຕິບັນຍັດຂອງສອງປະເທດ ໃຫ້
ນັບມ້ືເຂ້ົາສູ່ລວງເລິກ ແລະ ແຕກ
ດອກອອກຜົນຍ່ິງໆຂ້ຶນ ທັງເປັນ
ການສະໜັບສະໜູນ ແລະ ໃຫ້
ກໍາລັງໃຈແກ່ສະພາແຫ່ງຊາດລາວ 
ເຮັດສໍາເລັດພັນທະສາກົນໃນ
ການເປັນປະທານໄອປາ ກໍຄືເປັນ
ເຈົ້າພາບຈັດກອງປະຊຸມສະມັດ
ຊາໃຫຍ່ລັດຖະສະພາລະຫວ່າງ
ຊາດອາຊຽນ ຄ້ັງທີ 45 ຫືຼ AIPA-
45 ໃຫ້ໄດ້ຮັບຜົນສໍາເລັດຢ່າງ
ຈົບງາມ; ຕີລາຄາສູງຕໍ່ຜົນການ
ພົບປະເຮັດວຽກຂອງສອງຮອງ
ປະທານສະພາແຫ່ງຊາດ ລາວ-
ຫວຽດນາມ ເຊິ່ງໄດ້ພ້ອມກັນຕີ
ລາຄາຄືນການພົວພັນຮ່ວມມືລະ 

ຫວ່າງສອງອົງການນິຕິບັນຍັດ
ໃນໄລຍະຜ່ານມາ, ແລກປ່ຽນຄຳ
ຄິດຄຳເຫັນກ່ຽວກັບສະພາບການ
ພາກພື້ນ, ສາກົນ ແລະ ພ້ອມກັນ
ປຶກສາຫາລືທິດທາງແຜນການ
ຮ່ວມມືໃນຕໍ່ໜ້າ.

ສະຫາຍ ພົທ. ເຈ່ິນ ກວາງ 
ເຟືອງ ໄດ້ສະແດງຄວາມຂອບ
ໃຈຕ່ໍປະທານສະພາແຫ່ງຊາດ ທ່ີ
ໃຫ້ການຕ້ອນຮັບຢ່າງອົບອຸ່ນ 
ແລະ ຄໍາເວົ້າອັນຈົບງາມ ພ້ອມ
ທັງຕີລາຄາສູງຕ່ໍສາຍພົວພັນມິດ
ຕະພາບແບບພິເສດ ແລະ ການ
ຮ່ວມມືທ່ີມີໜ່ຶງດຽວໃນໂລກ 
ລະຫວ່າງສອງປະເທດ ເວ້ົາລວມ 
ແລະ ລະຫວ່າງສອງອົງການນິຕິ
ບັນຍັດຂອງ ຫວຽດນາມ-ລາວ 
ເວົ້າສະເພາະ ແລະ ແຈ້ງໃຫ້ຊາບ
ໂດຍຫຍ້ໍສະພາບການທ່ີພ້ົນເດ່ັນ
ຂອງປະເທດຫວຽດນາມ.

(ອານຸສອນ ພູມມີທອນ)

(ສພຊ) - ຕອນບ່າຍວັນ
ທີ 8 ຕຸລາຜ່ານມາ ທີ່ສະພາແຫ່ງ
ຊາດ, ສະຫາຍ ພົທ. ສຸວອນ ເລືອງ
ບຸນມີ ກໍາມະການສູນກາງພັກ, 
ຮອງປະທານສະພາແຫ່ງຊາດ ໄດ້
ພົບປະກັບສະຫາຍ ພົທ. ເຈິ່ນ 
ກວາງ ເຟືອງ (Trần Quang 
Phương) ກໍາມະການສູນກາງ
ພັກກອມມູນິດຫວຽດນາມ, ຮອງ
ປະທານສະພາແຫ່ງຊາດ ໃນໂອ
ກາດນໍາພາຄະນະຜູ້ແທນສະພາ
ແຫ່ງຊາດຫວຽດນາມ ຢ້ຽມຢາມ 
ແລະ ເຂົ້າຮ່ວມກອງປະຊຸມຜູ້ນໍາ
ອາຊຽນ-ໄອປາ ຄັ້ງທີ 13 ໃນ
ຂອບກອງປະຊຸມສຸດຍອດອາ
ຊຽນ ຄັ້ງທີ 44 ແລະ 45 ທີ່ 
ສປປລາວ ເປັນເຈົ້າພາບ ແລະ 
ຢູ່ໃນບັນຍາກາດທ່ີສະພາແຫ່ງ
ຊາດລາວ ພວມຂຸ້ນຂ້ຽວສມຸໃສ່
ກະກຽມການເປັນເຈ້ົາພາບກອງ
ປະຊຸມສະມັດຊາໃຫຍ່ລັດຖະສະ
ພາລະຫວ່າງຊາດອາຊຽນ ຫຼື ໄອ
ປາ (AIPA) ຄັ້ງທີ 45.

ໃນການພົບປະ, ສອງ
ຝ່າຍໄດ້ສະເໜີທິດທາງການພົວ
ພັນຮ່ວມມືໃນຕ່ໍໜ້າຄື: ສືບຕ່ໍຈັດ
ຕ້ັງປະຕິບັດເນ້ືອໃນຈິດ ໃຈຂອງ
ບົດບັນທຶກວ່າດ້ວຍການຮ່ວມ
ມືລະຫວ່າງສອງສະພາແຫ່ງຊາດ 
ລາວ-ຫວຽດນາມ ໃຫ້ເປັນຮູບ
ປະທໍາຫຼາຍຂຶ້ນຕື່ມ; ສ້າງແຜນ
ການຕິດຕາມກວດກາຮ່ວມບັນ
ດາໂຄງການພ້ືນຖານໂຄງລ່າງ 

ແລະ ການຊ່ວຍເຫຼືອຕ່າງໆໃນ
ຂົງເຂດປ້ອງກັນຊາດ-ປ້ອງກັນ
ຄວາມສະຫງົບ (ປກຊ-ປກສ) 
ທ່ີຝ່າຍຫວຽດນາມໃຫ້ການຊ່ວຍ
ເຫຼືອລາວ; ຊຸກຍູ້ການຈັດຕັ້ງປະ
ຕິບັດບັນດາສັນຍາ, ສົນທິສັນຍາ 
ແລະ ຂ້ໍຕົກລງົ ລະຫວ່າງສອງລດັ
ຖະບານ ກໍຄືຜົນກອງປະຊຸມຂອງ
ການນໍາຂ້ັນສູງສອງພັກ, ສອງລັດ 
ແລະ ບັນດາໂຄງການຮ່ວມມື
ຂອງສອງປະເທດ ໂດຍສະເພາະ
ການພົວພັນຮ່ວມມືທາງດ້ານ
ເສດຖະກິດ, ການຄ້າ ແລະ ການ
ລົງທຶນ ລະຫວ່າງສອງປະເທດ 
ໃຫ້ຂະຫຍາຍຕົວສູງຂຶ້ນ ສົມຄູ່
ກັບການພົວພັນຮ່ວມມືດ້ານການ
ເມືອງ; ສະໜັບສະໜູນໃຫ້ຄະນະ
ຮັບ ຜິດຊອບລະດັບຊາດທັງສອງ
ຝ່າຍ ໃນການສ້າງປຶ້ມ 50 ປີ 
ແຫ່ງສາຍພົວພັນລະຫວ່າງສະພາ

ແຫ່ງຊາດ ແຫ່ງ ສປປລາວ ແລະ 
ສະພາແຫ່ງຊາດ ແຫ່ງ ສສ.ຫວຽດ
ນາມ, ການຮ່ວມມືຮອບດ້ານ 
ແລະ ພັດທະນາ ໃຫ້ສາໍເລດັຕາມ
ທີ່ໄດ້ກໍານົດໄວ້ ເພື່ອເປັນມໍລະ
ດົກໃຫ້ຄົນຮຸ່ນໜຸ່ມໄດ້ສຶກສາ, 
ສືບທອດ ແລະ ປົກປັກຮັກສາ
ສາຍພົວພັນແບບພິເສດລາວ-
ຫວຽດນາມ ມີໜ່ຶງດຽວໃນໂລກ 
ໃຫ້ໝັ້ນຄົງຕະຫຼອດໄປ; ແລກ
ປ່ຽນບົດຮຽນກ່ຽວກັບການສ້າງ
ກົດໝາຍ ແລະ ນິຕິກໍາໃຕ້ກົດ
ໝາຍ ໃນຂົງເຂດວຽກງານ 
ປກຊ-ປກສ ແລະ ຊກຸຍູ້ຕິດຕາມ
ວຽກງານຂົງເຂດອ່ືນໆ; ສະໜັບ
ສະໜູນ ແລະ ຮ່ວມມືກັນໃນ
ການເຄ່ືອນໄຫວໃນອົງການລັດ
ຖະສະພາພາກພື້ນ ແລະ ສາກົນ.

(ອານຸສອນ ພູມມີທອນ)

(ສພຂ) - ວັນທີ 4 ຕຸລາ
ຜ່ານມາ, ໃນໂອກາດມາເຄື່ອນ
ໄຫວວຽກງານທ່ີແຂວງໄຊຍະບູ
ລີ, ທ່ານ ປອ. ລີເບີ ລີບົວປາວ 
ກໍາມະການສູນກາງພັກ, ປະທານ
ກໍາມາທິການແຜນການ, ການ
ງິນ ແລະ ການກວດສອບ ໄດ້
ມອບອຸປະກອນການຮຽນ, ເຄ່ືອງ
ອຸປະໂພກ-ບໍລິໂພກ ແລະ ເງິນ

ສົດ 35 ລ້ານກີບ ໃນນີ້ມີເງ ິນ
ຈາກຄອບຄົວທ່ານ ພົທ. ສຸວອນ 
ເລືອງບຸນມີ 5 ລ້ານກີບ ລວມ
ມູນຄ່າ 50 ລ້ານກວ່າກີບ ໃຫ້
ແກ່ເມືອງຄອບ ເພື່ອນໍາໄປຊ່ວຍ
ເຫືຼອພ່ໍແມ່ປະຊາຊົນຜູ້ປະສົບໄພ
ພິບັດນໍ້າຖ້ວມ ໂດຍການກ່າວ
ຮັບຂອງທ່ານ ໄລ ອິນທິບ ຮອງ
ເລຂາພັກເມືອງ, ຫົວໜ້າຄະນະ

ສະມາຊິກສະພາປະຊາຊົນແຂວງ
ປະຈໍາເຂດເລືອກຕ້ັງເມືອງຄອບ
ພ້ອມທັງສະແດງຄວາມຂອບໃຈ
ທ່ີນໍາເອົາຄວາມເປັນຫ່ວງເປັນ
ໄຍ ມາສູ່ພໍ່ແມ່ປະຊາຊົນ ພ້ອມ
ທັງຈະນໍາເອົາເຄື່ອງ ແລະ ເງິນ
ສດົດ່ັງກາ່ວ ໄປມອບຕ່ໍໂດຍໄວ.

(ອິນທີ ຂຽວສີຟ້າ)

(ສພຊ) - ກອງປະຊຸມ
ສຳມະນາດ້ານເນ້ືອໃນຂອງກອງ
ປະຊຸມກໍາມາທິການວຽກງານສັງ
ຄົມ ເພ່ືອກຽມພ້ອມຮັບໃຊ້ກອງ
ປະຊຸມສະມັດຊາໃຫຍ່ລັດຖະສະ
ພາລະຫວ່າງຊາດອາຊຽນ ຫຼື ໄອ
ປາ (AIPA) ຄັ້ງທີ 45 ຈັດຂຶ້ນ
ໃນລະຫວ່າງວັນ ທີ 7-9 ຕຸລາ 
2024 ທີ່ເມືອງວັງວຽງ ແຂວງ
ວຽງຈັນ ໂດຍການເປັນປະທານ
ຮ່ວມຂອງທ່ານ ບຸນຕາ ເທບພະ
ວົງ ຄະນະປະຈໍາສະພາແຫ່ງຊາດ, 
ປະທານກໍາມາທິການວັດທະນະ
ທໍາ-ສັງຄົມ ແລະ ທ່ານ ນາງ 
ຫງວຽນ ເຕ່ືອງ ເວິນ (NGUYỄN 
Tường Vân) ອະດີດເລຂາທິ
ການໃຫຍ່ໄອປາ, ຮອງປະທານ
ຄະນະອຳນວຍການສູນລັດຖະ
ສະພາອາຊີ  (PCAia); ມີບັນດາ
ທ່ານຮອງປະທານກຳມາທິການ

ສະພາແຫ່ງຊາດ, ຮອງລັດຖະມົນ
ຕີກະຊວງທ່ີກ່ຽວຂ້ອງ ພ້ອມດ້ວຍ
ຄະນະຮັບຜິດຊອບ, ກອງເລຂາ
ຊ່ວຍວຽກ ແລະ ຄະນະຜູ້ແທນ
ກອງປະຊຸມກໍາມາທິການວຽກ
ງານສັງຄົມ ແລະ ພາກສ່ວນທີ່
ກ່ຽວຂ້ອງ ເຂ້ົາຮ່ວມຢ່າງພ້ອມພຽງ.

ໃນຄຳເຫັນກ່າວເປີດ, 
ທ່ານ ບຸນຕາ ເທບພະວົງ ໄດ້ເນັ້ນ
ໜັກເຖິງຈຸດປະສົງຂອງກອງປະ
ຊຸມແມ່ນເພ່ືອຍົກສູງຂີດຄວາມ
ສາມາດໃນການເປັນເຈົ້າພາບ 
ກໍຄືການກະກຽມຄວາມພ້ອມ
ຮອບດ້ານ ເພື່ອຮັບປະກັນທັດ
ສະນະໃນການເປັນປະທານກອງ
ປະຊຸມ, ການກະກຽມເນື້ອໃນ
ຕ່າງໆ, ສ້າງຄວາມເປັນເອກະພາບ
ດ້ານທັດສະນະກ່ຽວກັບຫັຼກການ, 
ວິທີການ ແລະ ຂ້ັນຕອນການບັນ
ຊາກອງປະຊຸມ ແລະ ການຄົ້ນ

ຄວ້າປະກອບຄໍາເຫັນຕ່ໍບັນດາ
ຮ່າງມະຕິຂອງກອງປະຊຸມ.

ໃນການສຳມະນາຕະ
ຫຼອດໄລຍະ 3 ວັນ, ຜູ້ເຂົ້າຮ່ວມ
ໄດ້ຮຽນຮູ້ຄວາມຮູ້ພ້ືນຖານກ່ຽວ
ກັບວິທີການເປັນປະທານ, ດຳ
ເນີນ ແລະ ເຂົ້າຮ່ວມໃນກອງປະ
ຊຸມກຳມາທິການດ້ານສັງຄົມ
ຂອງ AIPA; ການກະກຽມຮ່າງ
ມະຕິ, ບົດລາຍງານ, ຄຳເຫັນ; 
ຮ່າງມະຕິວ່າດ້ວຍການເພ່ີມທະ
ວີການຮ່ວມມືໃນການຄວບຄຸມ
ຢາສູບ ແລະ ຊົມໃຊ້ສານນິໂກ
ຕິນ; ຮ່າງມະຕິວ່າດ້ວຍການສົ່ງ
ເສີມບົດບາດຂອງລັດຖະສະພາ
ກ່ຽວກັບນະວັດຕະກຳການຮັກ
ສາສຸຂະພາບແບບອັດສະລິຍະ; 
ຮ່າງມະຕິວ່າດ້ວຍການຮ່ວມແຮງ
ຮ່ວມໃຈໃນການປະຕິບັດແຜນ
ງານກ່ຽວກັບສົນທິສັນຍາປລາ
ສະຕິກໂລກ; ຮ່າງມະຕິວ່າດ້ວຍ
ການສ່ົງເສີມສິດ, ສະຫວັດດີການ
ສັງຄົມ ແລະ ໂອກາດໃນການ
ຈ້າງງານຂອງຜູ້ອາຍຸສູງໃນອາ
ຊຽນ; ຂໍ້ມູນກ່ຽວກັບວຽກງານ
ການຄວບຄຸມຢາສູບ ແລະ ການ
ຊົມໃຊ້ສານນິໂກຕິນຢູ່ ສປປລາວ 
ແລະ ບົດຮຽນທ່ີດີໃນການຄວບ
ຄຸມວຽກງານດ່ັງກ່າວຂອງບາງ
ປະເທດສະມາຊິກອາຊຽນ; ການ
ກຳນົດນະໂຍບາຍ, ຍຸດທະສາດ, 

ແຜນງານ, ໂຄງການ, ກິດຈະກຳ 
ກ່ຽວກັບນະວັດຕະກຳການຮັກ
ສາສຸຂະພາບແບບອັດສະລິຍະ; 
ສະພາບການປະຕິບັດແຜນງານ
ກ່ຽວກັບສົນທິສັນຍາປລາສະຕິກ
ໂລກຂອງ ສປປລາວ; ສະພາບ
ການຈັດຕ້ັງປະຕິບັດການສ່ົງເສີມ
ສິດ, ສະຫວັດດີການສັງຄົມ ແລະ 
ໂອກາດໃນການຈ້າງງານສຳລັບ
ຜູ້ອາຍຸສູງໃນ ສປປລາວ ແລະ ບົດ
ຮຽນທ່ີດີຂອງປະເທດສະມາຊິກ

ອາຊຽນ. ຈາກນັ້ນ, ກໍໄດ້ຖອດ
ຖອນ ບົດຮຽນ , ແລກປ່ຽນຄວາມ
ຄິດ ຄວາມ ເຫັນເຊ່ິງກັນ ແລະກັນ 
ຢ່າງກົງໄປກົງມາດ້ວຍຄວາມຮັບ
ຜິດຊອບສູງ ແລະ ຊັກ ຖາມ ໃນ 
ບັນຫາ ຕ່າງໆ ນຳ  ວິທະຍາກອນ  
ແລະ ຜູ້ຊ່ຽວຊານທີ່ ໄດ້ນຳ ມາ
ສະ ເໜີ  ໃຫ້ ມີ ຄວາມ ເຂົ້າ ໃຈ ຢ່າງ 
ກວ້າງຂວາງ, ເລິກ ເຊິ່ງ ແລະ 
ໜັກແໜ້ນ. 

ກອງປະຊຸມຄ້ັງນ້ີ ໄດ້ຮັບ

ການສະໜັບສະໜູນຊ່ວຍເຫືຼອ
ທາງດ້ານງ ົບປະມານຈາກໂຄງ
ການສ້າງຄວາມເຂ້ັມແຂງໃຫ້ແກ່
ສະພາແຫ່ງຊາດ ແລະ ສະພາປະ
ຊາຊົນຂັ້ນແຂວງ ຫຼື ສະເຕັບສ໌ 
(STEPs) ໂດຍຜ່ານກອງເລຂາ
ຄຸ້ມຄອງແຫ່ຼງທຶນຊ່ວຍເຫືຼອລ້າ
ໃຫ້ແກ່ສະພາແຫ່ງຊາດ ສົມທົບ
ກັບງບົປະມານຂອງຄະນະເລຂາ
ທິການສະພາແຫ່ງຊາດ.

(ກົງທະນູຄຳ ພິພັດເສລີ)

(ສພຊ) - ຕອນບ່າຍວັນ
ທ ີ9 ຕຸລາຜ່ານມາ, ທີສ່ະພາແຫ່ງ
ຊາດ, ທ່ານ ປອ. ໄຊສົມພອນ 
ພົມວິຫານ ປະທານສະພາແຫ່ງ
ຊາດ ພ້ອມດ້ວຍຄະນະ ໄດ້ຕ້ອນ
ຮັບການເຂ້ົາຢ້ຽມຂ່ໍານັບຂອງ
ທ່ານ ກດິຕິເສດຖາບນັດິດ ຈຽມ
ຢຽບ ຮອງປະທານສະພາແຫ່ງ
ຊາດ ຜູ້ທີໜຶ່ງ ແຫ່ງ ລາຊະອານາ
ຈັກກໍາປູເຈຍ ພ້ອມດ້ວຍຄະນະ 
ໃນໂອກາດມາເຂ້ົາຮ່ວມກອງປະ 
ຊຸມພົບປະລະຫວ່າງຜູ້ນໍາອາຊຽນ 
ແລະ ໄອປາ (ASEAN-AIPA 
Leaders’ Interface) ທີ່ ສປປ
ລາວ ເປັນເຈົ້າ ພາບ; ທ່ານ ປອ. 
ໄຊສົມພອນ ພົມວິຫານ ໄດ້ຕີ
ລາຄາສູງຕ່ໍການເດີນທາງມາເຂ້ົາ
ຮ່ວມກອງປະຊຸມພົບປະດ່ັງກ່າວ 
ເຊິ່ງເປັນການປະກອບສ່ວນສືບ

ຕ່ໍເສີມຂະຫຍາຍສາຍພົວພັນມິດ
ຕະພາບທີ່ມີມູນເຊື້ອ, ການພົວ
ພັນແບບຄູ່ຮ່ວມຍຸດທະສາດ 
ຮອບດ້ານ ແລະ ໝັ້ນຄົງຍາວ
ນານ ລະຫວ່າງ ລາວ-ກໍາປູເຈຍ 
ທັງເປັນການຈັດຕ້ັງຜັນຂະຫຍາຍ
ບົດບັນທຶກຊ່ວຍຈໍາວ່າດ້ວຍການ
ຮ່ວມມືລະຫວ່າງສອງສະພາແຫ່ງ
ຊາດ ໃຫ້ເປັນຮູບປະທໍາ ແລະ 
ແຕກດອກອອກຜົນຍິ່ງໆຂຶ້ນ.

ໃນການຕ້ອນຮັບ, ທັງ
ສອງຝ່າຍໄດ້ສະເໜີທິດທາງການ
ຮ່ວມມືໃນຕ່ໍໜ້າຄື: ສືບຕ່ໍຈັດຕ້ັງ
ປະຕິບັດບົດບັນທຶກຄວາມເຂ້ົາ
ໃຈວ່າດ້ວຍການຮ່ວມມືທ່ີສອງ
ສະພາແຫ່ງຊາດໄດ້ລົງນາມຮ່ວມ
ກັນ ໃຫ້ເປັນຮູບປະທໍາກວ່າເກ່ົາ; 
ແລກປ່ຽນການຢ້ຽມຢາມຂອງ
ຄະນະຜູ້ແທນຂັ້ນສູງ ແລະ ຂັ້ນ

ຕ່າງໆແຕ່ສູນກາງຮອດທ້ອງຖ່ິນ
ນໍາກັນ ໂດຍສະເພາະແມ່ນການ
ແລກ ປ່ຽນລະຫວ່າງສະພາປະຊາ
ຊົນຂ້ັນແຂວງທ່ີມີຊາຍແດນຕິດ
ຈອດກັນ ເພື່ອແລກປ່ຽນບົດ
ຮຽນການຈັດຕ້ັງປະຕິບັດພາລະ
ບົດບາດຂອງອົງການນິຕິບັນຍັດ
ນໍາກັນ; ຊຸກຍູ້ ແລະ ສົ່ງເສີມໃຫ້
ຂະແໜງການຂອງສອງລັດຖະ
ບານ ເອົາໃຈໃສ່ຈັດຕັ້ງປະຕິບັດ
ບັນດາສົນທິສັນຍາ, ສັນຍາ ແລະ 
ນິຕິກຳອື່ນໆ ທີ່ສອງຝ່າຍໄດ້ລົງ
ນາມຮ່ວມກັນ ໃຫ້ມີປະສິດທິ
ຜົນສູງກວ່າເກົ່າ ແລະ ນໍາເອົາປະ
ໂຫຍດອັນແທ້ຈິງ ມາສູ່ປະຊາຊົນ
ສອງຊາດ; ສະໜັບສະໜູນ ແລະ 
ຮ່ວມມືກັນ ໃນເວທີລັດຖະສະ
ພາພາກພື້ນ ແລະ ສາກົນ.

(ນາງ ສຸມົນທາ ງາໄຊ)

(ສພຊ) - ວັນທີ 4 ຕຸລາ
ຜ່ານມາ, ສະຫາຍ ປອ. ໄຊສົມ
ພອນ ພົມວິຫານ ກໍາມະການ
ກົມການເມືອງສູນກາງພັກ, ປະ
ທານສະພາແຫ່ງຊາດ ໄດ້ຕ້ອນ
ຮັບສະຫາຍ ຫງວຽນ ມິ່ງ ເຕິ່ມ 
(Nguyễn Minh Tâm) ໃນໂອ
ກາດທ່ີໄດ້ຮັບການແຕ່ງຕ້ັງເປັນ
ເອກອັກຄະລັດຖະທູດວິສາມັນ
ຜູ້ມີອໍານາດເຕັມ ແຫ່ງ ສສ.
ຫວຽດນາມ ປະຈໍາ ສປປລາວ 
ຄົນໃໝ່ ເຊິ່ງສະ ຫາຍ ປອ. ໄຊ
ສມົພອນ ພົມວິຫານ ໄດ້ສະແດງ
ຄວາມຍິນດີຕ້ອນຮັບຢ່າງອົບອຸ່ນ 
ພ້ອມທັງຕີລາຄາສູງຕ່ໍສະຫາຍ 
ຫງວຽນ ມິ່ງ ເຕິ່ມ ທີ່ໄດ້ຮັບ
ຄວາມເຊ່ືອໝ້ັນ, ຄວາມໄວ້ເນ້ືອ
ເຊື່ອໃຈຈາກພັກ, ລັດ ກໍຄືປະຊາ
ຊົນຫວຽດນາມອ້າຍນ້ອງ ໃຫ້
ມາປະຕິບັດໜ້າທ່ີເປັນທູດຢູ່  
ສປປລາວ ເຊິ່ງເປັນຜູ້ສືບທອດ
ພາລະກິດໜ້າທີ່ການທູດ, ກົນ
ໄກປະສານງານ ໃຫ້ແກ່ການພົວ
ພັນຮ່ວມມືຂອງສອງປະເທດ ກໍ
ຄືຮັດແໜ້ນ ແລະ ເພີ່ມພູນຄູນ
ສ້າງສາຍພົວພັນມິດຕະພາບອັນ
ຍ່ິງໃຫຍ່, ຄວາມສາມກັຄພິີເສດ 

ແລະ ການຮ່ວມມືຮອບດ້ານ ລະ
ຫວ່າງສອງພັກ, ສອງລັດ ແລະ 
ປະຊາຊົນສອງຊາດລາວ-ຫວຽດ
ນາມ ທີ່ປະທານໂຮ່ ຈີ ມິ່ງ, ປະ
ທານໄກສອນ ພົມວິຫານ ແລະ 
ປະທານສຸພານຸວົງ ເປັນຜູ້ກໍ່ຕັ້ງ 
ແລະ ໄດ້ຮັບການສືບທອດໂດຍ
ການນໍາປະຕິວັດຮຸ່ນຕ່ໍໆມາເຖິງ
ປັດຈຸບັນ ໃຫ້ນັບມື້ເຂົ້າສູ່ລວງ
ເລິກຍິ່ງໆຂຶ້ນ.

ສະຫາຍ ປອ. ໄຊສົມພອນ 
ພົມວິຫານ ສະແດງຄວາມປິຕິ
ຍິນດີທ່ີຈະໄດ້ຕ້ອນຮັບສະຫາຍ 
ເຈິ່ນ ແທັງ ເໝີນ ກໍາມະການກົມ
ການເມືອງສູນກາງພັກກອມມູ
ນິດຫວຽດນາມ, ປະທານສະພາ
ແຫ່ງຊາດ ນໍາພາຄະນະຜູ້ແທນ
ຂ້ັນສູງຂອງສະພາແຫ່ງຊາດຫວຽດ
ນາມ ຢ້ຽມຢາມ ສປປລາວ ຢ່າງ
ເປັນທາງການໃນລະຫວ່າງວັນ
ທີ 17-18 ຕຸລານີ້ ແລະ ສືບຕໍ່
ເຂ້ົາຮ່ວມກອງປະຊຸມສະມັດຊາ
ໃຫຍ່ລັດຖະສະພາລະຫວ່າງຊາດ
ອາຊຽນ ຄັ້ງທີ 45; ພ້ອມດຽວ
ກັນ, ກໍຍິນດີຕ້ອນຮັບສະຫາຍ 
ພົທ. ເຈິ່ນ ກວາງ ເຟືອງ ກໍາມະ
ການສູນກາງພັກກອມມູນິດ

ຫວຽດນາມ, ຮອງປະທານສະພາ
ແຫ່ງຊາດ ພອ້ມດ້ວຍຄະນະ ເຂົ້າ
ຮ່ວມກອງປະຊຸມພົບປະລະຫວ່າງ
ຜູ້ນໍາອາຊຽນ ແລະ ໄອປາ ໃນລະ
ຫວ່າງວັນທີ 8-10 ຕຸລາ 2024 
ເຊ່ິງເປັນການໃຫ້ກໍາລັງໃຈ ແລະ 
ສະໜັບສະໜູນສະພາແຫ່ງຊາດ
ລາວ ເປັນເຈົ້າພາບກອງປະຊຸມ 
ແລະ ເຮັດສໍາເລັດພັນທະສາກົນ
ດັ່ງກ່າວ.

ສະຫາຍ ຫງວຽນ ມິ່ງ 
ເຕ່ິມ ໄດ້ສະແດງຄວາມຂອບໃຈ
ຕ່ໍປະທານສະພາແຫ່ງຊາດ ທ່ີໃຫ້
ການຕ້ອນຮັບຢ່າງອົບອຸ່ນ, ຄໍາ
ຊົມເຊີຍ ແລະ ຄໍາເວ້ົາອັນຈົບງາມ 
ພ້ອມທັງແຈ້ງໃຫ້ຊາບໂດຍຫຍ້ໍ
ສະພາບການທ່ີພ້ົນເດ່ັນຂອງປະ
ເທດຫວຽດນາມ; ຢືນຢັນວ່າ ຈະ
ສືບຕ່ໍຊຸກຍູ້ສົ່ງເສີມສາຍພົວພັນ
ມິດຕະພາບອັນຍ່ິງໃຫຍ່, ຄວາມ
ສາມັກຄີພິເສດ ແລະ ການຮ່ວມ
ມືຮອບດ້ານ ລະຫວ່າງສອງພັກ, 
ສອງລັດ ແລະ ປະຊາຊົນສອງ
ຊາດ ຫວຽດນາມ-ລາວ.

(ອານຸສອນ ພູມມີທອນ)

(ສພຊ) - ເພື່ອຕິດຕາມ
ກວດກາຄວາມຄືບໜ້າຂອງການ
ຈັດຕ້ັງປະຕິບັດມະຕິກອງປະຊຸມ
ສະໄໝສາມັນເທື່ອທີ 10 ຂອງ
ສະພາແຫ່ງຊາດ (ສພຊ) ຊຸດທີ
VII ວ່າດ້ວຍການຮັບຮອງເອົາ
ບົດລາຍງານຂອງລັດຖະບານ 
ກ່ຽວກັບການຈັດຕ້ັງປະຕິບັດເຮັດ
ທົດລອງວຽກງານສ້າງແຂວງເປັນ
ຫົວໜ່ວຍຍຸດທະສາດ, ສ້າງເມືອງ
ເປັນຫົວໜ່ວຍເຂ້ັມແຂງຮອບ
ດ້ານ ແລະ ສ້າງບ້ານເປັນຫົວ

ໜ່ ວ ຍ ພັ ດ
ທະນາ ສະ
ບັ ບ ເ ລ ກ ທີ  
02 /ສພຊ , 
ລົງວັນທີ 28 
ມັ ງ ກ ອ ນ 
2016; ເພື່ອ
ຊອກໃຫ້ເຫັນ
ຜົນງານ, ຂໍ້
ສະດວກ, ຂໍ້
ຫ ຍຸ້ ງ ຍ າ ກ 

ແລະ ບົດຮຽນທີ່ຖອດຖອນໄດ້
ຜ່ານການຈັດຕ້ັງປະຕິບັດຕົວຈິງ
ຂອງສູນກາງ ແລະ ທ້ອງຖິ່ນ ໃນ
ໄລຍະຜ່ານມາ ທັງເປັນການເກັບ
ກຳຂ້ໍມູນການຈັດຕ້ັງປະຕິບັດການ
ແບ່ງຂ້ັນຄຸ້ມຄອງລະຫວ່າງສູນ
ກາງກັບແຂວງ, ແຂວງກັບເມືອງ 
ແລະ ເມືອງກັບບ້ານ ເພື່ອກຽມ
ລາຍງານຕ່ໍກອງປະຊຸມຄະນະປະ
ຈໍາສະພາແຫ່ງຊາດ ກ່ອນເປີດ
ກອງປະຊຸມສະໄໝສາມັນເທ່ືອ
ທີ 8 ຂອງ ສພຊ ຊຸດທີ IX ເພື່ອ

ພິຈາລະນາຮັບຮອງເອົາການສືບ
ຕ່ໍການຈັດຕ້ັງປະຕິບັດວຽກງານ
3 ສ້າງໃນຕໍ່ໜ້າ.

ວັນທີ 30 ກັນຍາ - 4 
ຕຸລາຜ່ານມາ, ທ່ານ ຄຳໃບ ດຳລັດ 
ກຳມະການສູນກາງພັກ, ຮອງປະ
ທານສະພາແຫ່ງຊາດ ພ້ອມດ້ວຍ
ຄະນະ ໄດ້ເຄື່ອນໄຫວຕິດຕາມ
ກວດກາການຈັດຕ້ັງປະຕິບັດວຽກ
ງານ 3 ສ້າງ ຢູ່ແຂວງອຸດົມໄຊ 
ແລະແຂວງຫຼວງພະບາງ ໃນນ້ັນ, 
ແຂວງອຸດົມໄຊ ເຄື່ອນໄຫວຢູ່
ເມືອງໄຊ, ບ້ານຈຸດສຸມໜອງແມງ
ດາ, ບາ້ນຈດຸສມຸຫັຼກ 32; ແຂວງ
ຫຼວງພະບາງ ເຄື່ອນໄຫວຢູ່ 4 
ຈຸດຄື: ເມືອງນໍ້າບາກ, ບ້ານຈຸດ
ສຸມນໍ້າຖ້ວມໃຕ້, ບ້ານຈຸດສຸມ
ເມືອງຂາຍ ແລະ ນະຄອນຫຼວງ
ພະບາງ  ໂດຍການຕ້ອນຮບັ ແລະ 
ຮ່ວມເຮັດວຽກກັບການນຳຂອງ
ແຂວງ, ເມືອງ-ນະຄອນ ແລະ 
ບ້ານ ພ້ອມດ້ວຍພໍ່ແມ່ປະຊາຊົນ 
ເຂົ້າຮ່ວມ.

ທ່ານ ຄຳໃບ ດຳລັດ ໄດ້
ມີຄຳເຫັນເນ້ັນໜ້ັກໃຫ້ຄະນະນຳ
ຂອງແຂວງ, ເມືອງ-ນະຄອນ ສືບ
ຕໍ່ກະກຽມກອງປະຊຸມໃຫຍ່ 3 
ຂັ້ນ ໃນຂົງເຂດຄວາມຮັບຜິດ
ຊອບຂອງຕົນ, ໃນນັ້ນ ສະເໜີ
ໃຫ້ເອົາວຽກງານຂົງເຂດສຶກສາ
ເຂົ້າຕື່ມ ເປັນຕົ້ນແມ່ນຊຸກຍູ້, 
ປຸກລະດົມການເຂ້ົາຮຽນຂອງນັກ
ຮຽນໃນທຸກຊັ້ນ-ທຸກສາຍໃຫ້

ເພີ່ມຂຶ້ນ ແກ້ໄຂບັນຫາການປະ
ລະການຮຽນ, ການຂາດແຄນຄູ
ສອນ, ການສົ່ງເສີມການຮຽນ
ໃນຊັ້ນສາມັນສຶກສາວິຊາຊີບ; 
ຈັດຕ້ັງປະຕິບັດວາລະແຫ່ງຊາດ
ຮອດປີ 2025 ໃນຂົງເຂດຄວາມ
ຮັບຜິດຊອບຂອງຕົນ ໂດຍສະ
ເພາະບັນຫາຢາເສບຕິດ, ບັນຫາ
ເສດຖະກິດ (ໄພເງນິເຟ້ີ-ຄ່າຄອງ
ຊີບສູງ...); ຈັດຕັ້ງປະຕິບັດມະ

ຕິຂອງກອງປະຊຸມໃຫຍ່ຄ້ັງທີ XI 
ຂອງພັກ, ມະຕິກອງປະຊມຸຂອງ
ອົງຄະນະພັກແຂວງ ໂດຍສຸມໃສ່
ແກ້ໄຂບັນຫາຄວາມຫຍຸ້ງຍາກ
ທາງດ້ານເສດຖະກິດ-ການເງນິ, 
ຄຸ້ມຄອງດ້ານລາຍຮັບ-ລາຍຈ່າຍ, 
ຊຸກຍູ້ແກ້ໄຂຄວາມທຸກຍາກຂອງ
ປະຊາຊົນບັນດາເຜົ່າ.

(ນາງ ກຸກກິກ ບຸດດາໄຊ)

(ສພຊ) - ກອງປະຊຸມ
ກວດກາເນື້ອໃນຮອບດ້ານຮ່າງ
ກົດໝາຍວ່າດ້ວຍການສຶກສາ 
(ສະບັບປັບປຸງ) ໄດ້ຈັດຂຶ້ນເມື່ອ
ວັນທີ 9-10 ຕຸລາຜ່ານມາ ທີ່
ເມືອງແກ້ວອຸດົມ ແຂວງວຽງຈັນ 
ໂດຍການເປັນປະທານຂອງທ່ານ 
ຄໍາໃບ ດໍາລັດ ຮອງປະທານສະ
ພາແຫ່ງຊາດ (ສພຊ); ມີທ່ານ 
ຮສ. ປອ. ພຸດ ສິມມາລາວົງ ລັດ
ຖະມົນຕີກະຊວງສຶກສາທິການ 
ແລະ ກິລາ, ບັນດາທ່ານປະທານ-
ຮອງປະທານກໍາມາທິການ ສພຊ, 
ຮອງຫົວໜ້າຫ້ອງວ່າການສໍານັກ
ງານປະທານປະເທດ, ຮອງຫົວ
ໜ້າຫ້ອງວ່າການສຳນັກງານນາ
ຍົກລັດຖະມົນຕີ, ຄະນະທ່ີປຶກສາ
ທາງດ້ານກົດໝາຍຂອງຄະນະ
ປະຈໍາສະພາແຫ່ງຊາດ ແລະ ພາກ
ສ່ວນທ່ີກ່ຽວຂ້ອງ ເຂ້ົາຮ່ວມຢ່າງ
ພ້ອມພຽງ.

ທ່ານ ຄໍາໃບ ດໍາລັດ ມີ
ຄໍາເຫັນວ່າ: ກອງປະຊຸມຄັ້ງນີ້ 
ແມ່ນມີຄວາມໝາຍສໍາຄັນຫຼາຍ 
ເພາະເປັນກອງປະຊຸມຄົ້ນຄວ້າ
ເນືື້ອໃນຂອງຮ່າງກົດໝາຍຢ່າງ
ລະອຽດ, ຮອບດ້ານ ຕິດພັນກັບ

ການຈັດຕັ້ງປະຕິບັດຕົວຈິງ ແນ
ໃສ່ເຮັດໃຫ້ເນ້ືອໃນຂອງຮ່າງກົດ
ໝາຍມີຄວາມຄົບຖ້ວນ, ຮັດກຸມ; 
ຈາກນ້ັນ, ກໍາມາທິການກົດໝາຍ 
ຈະໄດ້ລາຍງານຜົນສໍາເລັດຂອງ
ການກວດກາເນ້ືືອໃນຮອບດ້ານ
ຂອງຮ່າງກົດໝາຍ ຕ່ໍໍກອງປະຊຸມ
ຄະນະປະຈໍາສະພາແຫ່ງຊາດ ເພ່ືອ
ຕົກລົງເອົາໄປທາບທາມຄໍາເຫັນ
ກັບບັນດາທ່ານສະມາຊິກສະພາ
ແຫ່ງຊາດ, ສະມາຊິກສະພາປະ
ຊາຊົນຂັ້ນແຂວງ ແລະ ຂະແໜງ
ການທ່່ີກ່ຽວຂ້ອງ ກ່ອນນໍາເຂ້ົາພິ
ຈາລະນາຮັບຮອງເອົາໃນກອງປະ
ຊຸມສະໄໝສາມັນເທ່ີືອທີ 8 ຂອງ
ສະພາແຫ່ງຊາດຊຸດທີ IX ທີ່ຈະ
ໄດ້ໄຂຂຶ້ນໃນໄວໆນີ້.

ທ່ານ ສໍາລານ ພັນຄະວົງ 
ຮອງລັດຖະມົນຕີກະຊວງສຶກສາ
ທິການ ແລະ ກິລາ ໄດ້ສະເໜີ
ໂດຍຫຍໍກ້ຽ່ວກັບເຫດຜນົ ແລະ 
ຄວາມຈຳເປັນຂອງການປັບປຸງ
ກົດໝາຍວ່າດ້ວຍການສຶກສາ, 
ຕາງໜ້າກົມກົດໝາຍຂອງສະພາ
ແຫ່ງຊາດ ໄດ້ສະເໜີເນ້ືອໃນຂອງ
ຮ່າງກົດໝາຍດ່ັງກ່າວ; ຈາກນ້ັນ, 
ບັນດາຜູ້ເຂ້ົາຮ່ວມໄດ້ຍົກສູງຄວາມ

ຮັບຜິດຊອບ ແລະ ເປັນເຈົ້າການ
ຄ້ົນຄວ້າ, ປະກອບຄໍາເຫັນຕ່ໍເນ້ືອ
ໃນຂອງຮ່າງກົດໝາຍ ທ່ີຕິດພັນ
ກັບພາລະບົດບາດ, ສິດ ແລະ 
ໜ້າທ່ີຂອງຂະແໜງການຕົນ ແນ
ໃສ່ເຮັດໃຫ້ເນ້ືອໃນມີຄວາມກະ
ຈ່າງແຈ້ງ, ຮັດກຸມ ແລະ ແທດ
ເໝາະກັບສະພາບຄວາມເປັນຈິງ
ໃນປັດຈຸບັນ. ປັດຈຸບັນ, ກົດໝາຍ
ສະບັບດ່ັງກ່າວ ໄດ້ຮັບການກວດ
ກາເນື້ອໃນຮອບດ້ານຂ້ັນວິຊາ
ການ ຮ່ວມກັບສະພາແຫ່ງຊາດ 
ແລະ ສະເໜີ (ຮ່າງ) ກົດໝາຍ
ວ່າດ້ວຍການສຶກສາ ຫາ ສພຊ 
ເພ່ືອກະກຽມເຂ້ົາຜ່ານກອງປະ
ຊຸມສະໄໝສາມັນເທື່ອທີ 8 ໃນ
ທ້າຍປີນີ້.

ກອງປະຊຸມຄ້ັງນ້ີ ໄດ້ຮັບ
ການສະໜັບສະໜູນຊ່ວຍເຫືຼອ
ທາງດ້ານງບົປະມານຈາກມູນນິ
ທິເອເຊຍ (The Asia Foun-
dation) ໂດຍຜ່ານກອງເລຂາ
ຄຸ້ມຄອງແຫ່ຼງທຶນຊ່ວຍເຫືຼອລ້າ
ໃຫ້ແກ່ສະພາແຫ່ງຊາດ.

(ນາງ ອານິຕາ ມ່ວນສະຫວັດ)

(ສພຊ) - ເມື່ອວັນທີ 29 
ກັນຍາ ຫາ 2 ຕຸລາ 2024 ທ່ານ 
ສົມມາດ ພົລເສນາ ກໍາມະການ
ສູນກາງພັກ, ຮອງປະທານສະພາ
ແຫ່ງຊາດ ພ້ອມດ້ວຍຄະນະເຊິ່ງ
ປະກອບມີທ່ານຮອງປະທານກໍາ
ມາທິການເສດຖະກິດ, ເຕັກໂນ
ໂລຊີ ແລະ ສິ່ງແວດລ້ອມ ແລະ 
ທ່ານຮອງປະທານກໍາມາທິການ
ບັນດາເຜ່ົາ; ຕາງໜ້າຫ້ອງວ່າການ
ສູນກາງພັກ, ກະຊວງປ້ອງກັນ
ປະເທດ, ກະຊວງປ້ອງກັນຄວາມ
ສະຫງົບ ແລະ ກະຊວງພາຍໃນ 
ຮ່ວມກັບຄະນະສະມາຊິກສະພາ
ແຫ່ງຊາດ (ສສຊ) ປະຈໍາເຂດ 
ເລືອກຕັ້ງທີ 11 ແຂວງບໍລິຄໍາ
ໄຊ ແລະ ເຂດເລືອກຕັ້ງທີ 13 
ແຂວງສະຫວັນນະເຂດ ໄດ້ເຄ່ືອນ
ໄຫວພົບປະຢ້ຽມຢາມພໍ່ ແມ່ປະ
ຊາຊົນ, ຊຸກຍູ້ວຽກງານສາມສ້າງ
ຢູ່ 6 ຈຸດຄື: ວັນທີ 29 ກັນຍາ, 
ພົບປະການນໍາເມືອງປາກຊັນ 
ແລະ ພໍ່ແມ່ປະຊາຊົນ ບ້ານບົວ
ແວງຄໍາ ເມືອງປາກຊັນ ແຂວງ
ບໍລິຄໍາໄຊ; ວັນທີ 30 ກັນຍາ, 
ຕິດຕາມກວດກາ ແລະ ເກັບກໍາ
ຂໍ້ມູນຢູ່ກຸ່ມບ້ານມັນ ຈີ ເມືອງເຊ
ໂປນ ແລະ ກຸ່ມບ້ານພັດທະນາ
ອາສິງ ເມືອງນອງ ແຂວງສະຫວັນ
ນະເຂດ; ວັນທີ 1 ຕຸລາ, ພົບປະ
ບັນດາພະແນກການຂອງແຂວງ 
ທ່ີຫ້ອງການສະພາປະຊາຊົນແຂວງ 

(ສພຂ) ສະຫວັນນະເຂດ ແລະ 
ພົບປະການນໍາເມືອງປາກກະດິງ
ແລະ ພ່ໍແມ່ປະຊາຊົນບ້ານວຽງຄໍາ 
ເມືອງປາກກະດິງ ແຂວງບໍລິຄໍາ
ໄຊ; ວັນທີ 2 ຕຸລາ, ພົບປະບັນ
ດາພະແນກການຂອງແຂວງ ທີ່
ຫ້ອງການ ສພຂ ບໍລິຄໍາໄຊ.

ທ່ີບ້ານບົວແວງຄໍາ, ທ່ານ 
ນາງ ຄໍາເພັດ ດວງມະນີ ສະມາ
ຊິກສະພາປະຊາຊົນແຂວງ (ສສຂ)
ບໍລິຄໍາໄຊ ປະຈໍາເຂດເລືອກຕັ້ງ
ເມືອງປາກຊັນ ໄດ້ຕາງໜ້າການ
ນໍາເມືອງ ລາຍງານກ່ຽວກັບການ
ຈັດຕັ້ງປະຕິບັດວຽກງານ 3 ສ້າງ 
ເຊ່ິງມີບາງ ຕອນວ່າ: ອໍານາດການ
ປົກຄອງເມືອງປາກຊັນ ໄດ້ເອົາ
ໃຈໃສ່ຄຸ້ມຄອງໂຄງການລົງທຶນ
ຂອງລັດທັງພາຍໃນ ແລະ ຕ່າງ
ປະເທດ ເປັນຕົ້ນແມ່ນການປະ
ຕິບັດໂຄງການມູນຄ່າ 5 ຕື້ລົງ
ມາ; ຫ້ອງການການເງິນເມືອງ 
ໄດ້ເປັນເຈ້ົາການສົມທົບກັບພະ 
ແນກ ການເງິນແຂວງ ຄົ້ນຄວ້າ
ສັງລວມສ້າງແຜນລາຍຮັບ-ລາຍ
ຈ່າຍຂອງເມືອງ ໂດຍອີງໃສ່ທ່າ
ແຮງບ່ົມຊ້ອນທ່ີມີຢູ່ພາຍໃນ ເມືອງ 
ເປັນຫົວໜ່ວຍການຈັດເກັບລາຍ
ຮັບເຂ້ົາງ ົບປະມານຕາມແຜນ
ລາຍຮັບປີ 2024; ເມືອງໄດ້ລົງ
ທຶນປັບປຸງກໍ່ສ້າງຍົກລະດັບພ້ືນ
ຖານໂຄງລ່າງດ້ານເສດຖະກິດ 
ເພື່ອຮັບໃຊ້ການຜະລິດ ແລະ 

ການດໍາລົງຊີວິດຂອງປະຊາຊົນ
ບັນດາເຜ່ົາ, ມີເສ້ັນທາງທຽວໄດ້
ຕະຫຼອດປີ ໃນ 54 ບ້ານ ເທົ່າ
ກັບ 100%; ເມືອງໄດ້ມີແຜນ
ສ້າງຄວາມເຂ້ັມແຂງດ້ານເສດ
ຖະກິດ-ການເງິນ ໂດຍອີງໃສ່
ທ່າແຮງບ່ົມຊ້ອນຂອງເມືອງ ແລະ 
ສົມທົບກັບບັນດາຫ້ອງການທ່ີ
ກ່ຽວຂ້ອງຂ້ັນເມືອງ ໃນການສ່ົງ
ເສີມການຜະລິດສິນຄ້າຕາມ
ຄວາມຕ້ອງການຂອງຕະຫຼາດ. 

ຕາງໜ້າຄະນະອົງການ
ປົກຄອງບ້ານບົວແວງຄໍາ ກໍໄດ້
ລາຍງານສະພາບການພ້ົນເດ່ັນ
ບາງດ້ານ ແລະ ການຈັດຕັ້ງປະ 
ຕິບັດວຽກງານ 3 ສ້າງ ເຊິ່ງໄລ
ຍະຜ່ານມາ, ພື້ນຖານໂຄງລ່າງ
ຂອງບ້ານໄດ້ຮັບການພັດທະນາ
ເປນັຕ້ົນແມນ່ເສັນ້ທາງ ເຮດັໃຫ້
ການສັນຈອນໄປມາມີຄວາມສະ
ດວກສະບາຍ, ຄວາມທຸກຍາກ
ຂອງປະຊາຊົນໄດ້ຮັບການແກ້ໄຂ
ຢ່າງຈິງຈັງ ແລະ ກວ້າງຂວາງ. 
ປະຊາຊົນມີຄວາມຕ່ືນຕົວຢ່າງຕ້ັງ
ໜ້າໃນການພັດທະນາເສດຖະ
ກິດຄອບຄົວ, ສ່ວນໃຫຍ່ມີອາ
ຊີບປູກຝັງ ໂດຍສະເພາະແມ່ນ
ປູກເຂົ້ານາປີ; ນອກນັ້ນ ຍັງເຮັດ
ສວນມັນຕົ້ນ, ສວນຢາງພາລາ 
ໄປຄຽງຄູ່ກັບການລ້ຽງສັດເປັນ
ສໍາຮອງ ແລະ ຍັງມີການບໍລິການ

(ສພຊ) - ຕອນບ່າຍ
ວັນທີ 14 ຕຸລາຜ່ານມາ ທີ່
ຫ້ອງຖະແຫຼງຂ່າວສະພາແຫ່ງ
ຊາດ, ທ່ານ ສັນຍາ ປຣະເສີດ 
ປະທານກຳມາທິການການຕ່າງ
ປະເທດ, ຫົວໜ້າອະນຸກຳມະ
ການກອງເລຂາແຫ່ງຊາດໄອ
ປາ-45 ໄດ້ຕາງໜ້າໃຫ້ສະພາ
ແຫ່ງຊາດ ແຫ່ງ ສາທາລະນະ
ລັດ ປະຊາທິປະໄຕ ປະຊາຊົນ
ລາວ ໄດ້ຖະແຫຼງຂ່າວຕ່ໍສ່ືມວນ
ຊົນທັງພາຍໃນ ແລະ ຕ່າງປະ
ເທດ ກ່ຽວກັບການກະກຽມ
ດຳເນີນກອງປະຊຸມສະມັດຊາ
ໃຫຍ່ໄອປາ ຄ້ັງທີ 45 ວ່າ: ກອງ
ປະຊຸມສະມັດຊາໃຫຍ່ລັດຖະ
ສະພາລະຫວ່າງຊາດອາຊຽນ 
ຫຼື ໄອປາ (AIPA) ຄັ້ງທີ 45 
ຈະໄດ້ຈັດຂ້ຶນໃນລະຫວ່າງວັນ
ທີ 17-23 ຕຸລາ 2024 ທີ່
ຫໍປະຊຸມແຫ່ງຊາດ, ນະຄອນ
ຫຼວງວຽງຈັນ ພາຍໃຕ້ຫົວຂໍ້: 
“ບົດບາດຂອງລັດຖະສະພາ 
ໃນການຊຸກຍູ້ການເຊ່ືອມຈອດ 
ແລະ ການເຕີບໂຕແບບກວມ
ລວມຂອງອາຊຽນ”; ຄະນະຜູ້
ແທນທ່ີເຂ້ົາຮ່ວມກອງປະຊຸມ
ຄັ້ງນີ້ ນຳໂດຍບັນດາປະທານ
ຈາກລັດຖະສະພາສະມາຊິກ
ໄອປາ, ຄະນະຜູ້ແທນລັດຖະ
ສະພາສັງເກດການ, ແຂກປະ

ເທດເຈ້ົາພາບ, ຄູ່ຮ່ວມພັດທະ
ນາຂອງໄອປາ, ເລຂາທິການ
ໃຫຍ່ອາຊຽນ, ເລຂາທິການ
ໃຫຍ່ໄອປາ ແລະ ຄະນະຜູ້ແທນ 
ສປປລາວ ເຈົ້າພາບ ລວມມີ
ປະມານ 500 ທ່ານ.

ທ່ານ ສນັຍາ ປຣະເສດີ 
ໃຫ້ຮູ້ວ່າ: ກອງປະຊຸມສະມັດ
ຊາໃຫຍ່ໄອປາຄັ້ງທີ 45 ນີ້ ຈະ
ມີກອງປະຊຸມຕ່າງໆທັງໝົດ
12 ກອງປະຊຸມ ຄື: 1. ກອງ
ປະຊຸມຄະນະບໍລິຫານງານໄອ
ປາ, 2. ກອງປະຊຸມກຳມາທິ
ການການເມືອງ, 3. ກອງປະ
ຊຸມກຳມາທິການເສດຖະກິດ, 
4. ກອງປະຊຸມກຳມາທິການ
ວຽກງານສັງຄົມ, 5. ກອງປະ
ຊຸມກຳມາທິການວຽກງານຈັດ
ຕັ້ງພາຍໃນ, 6. ກອງປະຊຸມ
ກຳມາທິການສະມາຊິກສະພາ
ເພດຍິງ, 7. ກອງປະຊຸມສະມາ

ຊິກລັດຖະສະພາໜຸ່ມໄອປາ, 
8. ກອງປະຊຸມກຳມາທິການ
ຖະແຫຼງການຮ່ວມ, 9. ກອງ
ປະຊຸມພົບປະລະຫວ່າງກອງເລ
ຂາໄອປາ ແລະ ກອງເລຂາອາ
ຊຽນ, 10. ກອງປະຊຸມພົບ
ປະກັບລັດຖະສະພາສັງເກດ
ການ, 11. ກອງປະຊຸມເວທີ
ຜູ້ ນ ຳການເມືອງ ເພດຍິງ 
WAIPA, 12. ກອງປະຊຸມ
ກອງເລຂາແຫ່ງຊາດຂອງບັນ
ດາລັດຖະສະພາປະເທດສະມາ
ຊິກໄອປາ ແລະ ກອງປະຊຸມ
ເລຂາທິການຂອງຄະນະຜູ້ແທນ
ຂອງບັນດາລັດຖະສະພາສັງ
ເກດການໄອປາ.

ກອງປະຊຸມຕ່າງໆທ່ີ
ກ່າວມານັ້ນ, ຈະໄດ້ລົງເລິກ
ຄ້ົນຄວ້າ, ພິຈາລະນາ ແລະ ຮັບ
ຮອງເອົາຮ່າງມະຕິທັງໝົດ 38 
ສະບັບ, ໃນນີ້ ຂົງເຂດການ

ເມືອງ 4 ສະບັບ, ຂົງເຂດເສດ
ຖະກິດ 8 ສະບັບ, ຂົງເຂດສັງ
ຄົມ 5 ສະບັບ, ວຽກງານເພດ
ຍິງ 2 ສະບັບ, ວຽກງານຊາວ
ໜຸ່ມ 3 ສະບັບ ແລະ ວຽກງານ
ຈັດຕັ້ງພາຍໃນ 16 ສະບັບ.

ກອງປະຊຸມສະມັດຊາ
ໃຫຍ່ໄອປາຄັ້ງທີ 45 ນີ້ ຈະ
ໄດ້ປຶກສາຫາລືກ່ຽວກັບບັນ
ຫາທ່ີເປັນຜົນປະໂຫຍດຮ່ວມ
ກັນຂອງພາກພ້ືນ ກໍຄືຂອງໂລກ
ເພ່ືອເພ່ີມທະວີການເຊ່ືອມໂຍງ
ພາຍໃນອາຊຽນ ແລະ ລະຫວ່າງ
ອາຊຽນ ກັບພາກພ້ືນອ່ືນ ເພ່ືອ
ເຮັດໃຫ້ເສດຖະກິດອາຊຽນມີ
ຄວາມເຂັ້ມແຂງ, ຮັດແຄບ
ຄວາມແຕກໂຕນຂອງລະດັບ
ການພັດທະນາ, ຍົກລະດັບຊີ
ວິດການເປັນຢູ່ຂອງປະຊາຊົນ
ໃຫ້ດີຂຶ້ນ ແລະ ພ້ອມກັນກ້າວ

ໄປຂ້າງໜ້າໂດຍບໍ່ປະຖ້ິມໃຜ
ໄວ້ຂ້າງຫຼັງ.

ປັດຈຸບັນ, ການກະກຽມ
ຄວາມພ້ອມໃນການເປັນເຈ້ົາ
ພາບຈັດກອງປະຊຸມສະມັດຊາ
ໃຫຍ່ໄອປາ ຄັ້ງທີ 45 ໄດ້ມີ
ຄວາມຄືບໜ້າໃນທຸກດ້ານ, 
ດໍາເນີນໄປຕາມບາດກ້າວ ແລະ
ຄາດວ່າຈະສາມາດດໍາເນີນກອງ
ປະຊຸມໄດ້ຕາມກຳນົດເວລາ.

ໃນນາມຕາງໜ້າໃຫ້
ຄະນະກຳມະການຊ້ີນຳລະດັບ
ຊາດ, ທ່ານ ສັນຍາ ປຣະເສີດ 
ໄດ້ເຊີນຊວນບັນດາທ່ານພະ
ນັກງານ, ລັດຖະກອນ, ທະ
ຫານ, ຕຳຫຼວດ, ນັກຮຽນ, ນັກ
ສຶກສາ, ປັນຍາຊົນ, ກຳມະ
ກອນ, ຊາວຜູ້ອອກແຮງງານ, 
ພ່ໍແມ່ພ່ີນ້ອງ, ປະຊາຊົນບັນດາ
ເຜ່ົາທຸກຊ້ັນຄົນໃນທ່ົວປະເທດ, 

ຊາວນະຄອນຫຼວງວຽງຈັນ, 
ພ່ີນ້ອງຊາວລາວທ່ີອາໄສຢູ່ຕ່າງ
ປະເທດ, ບັນດາທູຕານຸທູດ 
ແລະ ຜູ້ຕາງໜ້າອົງການຈັດຕ້ັງ
ສາກົນ ປະຈຳ ສປປລາວ ຈົ່ງ
ຮ່ວມຈິດຮ່ວມໃຈກັນຕ້ອນ
ຮັບຄະນະຜູ້ແທນ, ແຂກຕ່າງ
ປະເທດ ທີ່ເດີນທາງມາເຂົ້າ
ຮ່ວມກອງປະຊຸມໃນຄ້ັງນ້ີ ດ້ວຍ
ໄມຕີຈິດ, ມິດ ຕະພາບ, ດ້ວຍ
ຮອຍຍິ້ມອັນແຈ່ມໃສ ເພື່ອ
ສ້າງຄວາມຊົງຈໍາ ແລະ ຄວາມ
ປະທັບໃຈໃຫ້ແກ່ຜູ້ແທນທ່ີມາ
ເຂົ້າຮ່ວມກອງປະຊຸມ ພ້ອມ
ທັງຮັບປະກັນໃຫ້ກອງປະຊຸມ
ຄັ້ງນີ້ ມີຄວາມເປັນລະບຽບ
ຮຽບຮ້ອຍ, ຄວາມສະຫງົບ
ປອດໄພ ແລະ ມີຜົນສໍາເລັດ
ຈົບງາມ.

(ກົງທະນູຄຳ ພິພັດເສລີ)

ບັດ ແລະ ແກ້ໄຂບັນຫາຕ່າງໆ; 
ບັນຫາໃດທ່ີກ່ຽວຂ້ອງກັບຂ້ັນ
ເທິງ ສສຊ ແລະ ສສຂ ກໍໄດ້ອະ
ທິບາຍໃຫ້ຄຳກະຈ່າງແຈ້ງຕ່ໍຜູ້ມີ
ສິດເລືອກຕັ້ງ ໄດ້ຮັບຮູ້,  ເຂົ້າໃຈ 
ແລະ ນຳເອົາຄຳສະເໜີດັ່ງກ່າວ 
ສະເໜີໃຫ້ພາກສ່ວນທ່ີກ່ຽວຂ້ອງ 
ຄ້ົນຄວ້າພິຈາລະນາ,  ແກ້ໄຂຕາມ
ຄວາມເໝາະສົມ; ພ້ອມນ້ີ,  ທ່ານ 
ສສຊ ແລະ ສສຂ ຍັງໄດ້ມີຄຳ
ເຫັນໂອ້ລົມຕ່ໍຜູ້ມີສິດເລືອກຕ້ັງ 
ເປັນຕົ້ນແມ່ນ ພ້ອມກັນສາມັກ
ຄີ ຊ່ວຍເຫຼືອເຊິ່ງກັນແລະກັນ 
ສ້າງເສດຖະກິດຄອບຄົວ ດ້ວຍ
ການປູກຝັງ, ລ້ຽງສັດ,  ຕ່ຳຫູກທໍ
ໄໝ ໃຫ້ເປັນສິນຄ້າ ສ້າງລາຍຮັບ
ເຮັດໃຫ້ເສດຖະກິດຂອງຄອບຄົວ
ໃຫ້ນັບມື້ດີຂຶ້ນ. 

ໂອກາດທ່ີລົງເຄ່ືອນໄຫວ
ຄັ້ງນີ້ ຍັງໄດ້ນຳເອົາເຄື່ອງນຸ່ງຫົ່ມ
ຈຳນວນໜ່ືງ ລວມມູນຄ່າທັງໝົດ 
1.600.000 ກີບ ມອບໃຫ້ຄອບ
ຄົວທຸກຍາກ ຢູ່ແຕ່ລະຈຸດທ່ີເຄ່ຶອນ
ໄຫວອີກດ້ວຍ.

(ນາງ ປຸ້ຍນິຕາ ເພັງມີໄຊ 
ແລະ ນາງ ໃຈ ເພັດວິໄຊ)

(ສພຊ) - ວັນທີ 11 ຕຸ
ລານີ້ ໄດ້ມີພິທີມອບ-ຮັບຜະລິດ
ຕະພັນທ່ີເປັນເອກະລັກໂອດັອບ 
ຊ້າງໄມ້ 2 ໂຕ ໃຫ້ແກ່ຫ້ອງມູນ
ເຊ້ືອສະພາແຫ່ງຊາດ ແລະ ຜະລິດ
ຕະພັນຊ້າງຈາກຜ້າຝ້າຍ 400 
ໂຕ ເພ່ືອສະໜັບສະໜູນກອງປະ
ຊຸມສະມັດຊາໃຫຍ່ລັດຖະສະພາ
ລະຫວ່າງຊາດອາຊຽນ ຫຼື ໄອປາ 
(AIPA) ຄັ້ງທີ 45 ລວມມູນຄ່າ 
96.9 ລ້ານກີບ ເຊິ່ງຕາງໜ້າໃຫ້
ແກ່ອົງການປົກຄອງແຂວງໄຊ
ຍະບູລີ ກ່າວມອບໂດຍທ່ານ ນາງ 
ວັນນາ ພົມວິສອນ ສະມາຊິກສະ
ພາແຫ່ງຊາດ (ສສຊ) ປະຈຳເຂດ
ເລືອກຕັ້ງທີ 7, ເລຂາທິການສະ
ພາປະຊາຊົນແຂວງ (ສພຂ) ແລະ 
ກ່າວຮັບໂດຍທ່ານ ນາງ ອຳໄພ
ວອນ ລ້ອມບຸນແພງ ເລຂາທິ

ການສະພາແຫ່ງຊາດ ໂດຍມີພາກ
ສ່ວນທີ່ກ່ຽວຂ້ອງເຂົ້າຮ່ວມ.

ຕອນເຊົ້າວັນພະຫັດທີ 
10 ຕຸລາຜ່ານມາ ກໍໄດ້ມີການ
ມອບ-ຮັບສິນຄ້າໂອດັອບ (ກາ
ເຟເມັດຂົ້ວ) ຈາກສະພາປະຊາ
ຊົນແຂວງໄຊສົມບູນ ຈໍານວນ 
100 ຖົງ ລວມມູນຄ່າ 25 ລ້ານ
ກີບ ເພ່ືອສະໜັບສະໜູນກອງປະ
ຊຸມໃຫຍ່ໄອປາ ຄັ້ງທີ 45 ເຊິ່ງ
ຕາງໜ້າກາ່ວຮບັໂດຍທ່ານ ນາງ 
ອຳໄພວອນ ລ້ອມບຸນແພງ, ຕາງ
ໜ້າກ່າວມອບໂດຍທ່ານ ນາງ 
ຂັນກາບ ໄຊຍະກຸມມານ ສສຊ 
ປະຈຳເຂດເລືອກຕັ້ງທີ 18, ເລ
ຂາທິການ ສພຂ ໂດຍມີພາກ
ສ່ວນທີ່ກ່ຽວຂ້ອງເຂົ້າຮ່ວມ.

ຕອນບ່າຍວັນພຸດທີ 9 
ຕຸລາຜ່ານມາ ກໍໄດ້ມີພິທີມອບ-

ຮັບເຄື່ອງຫັດຖະກຳ ມູນຄ່າ 12 
ລ້ານກີບ ເພ່ືອຮັບໃຊ້ກອງປະຊຸມ 
AIPA 45 ເຊິ່ງກ່າວມອບໂດຍ
ທ່ານ ວິລັດ ສຸມີໄຊ ຮອງເລຂາ
ທິການສະພາປະຊາຊົນແຂວງບໍ
ລິຄຳໄຊ, ກ່າວຮັບໂດຍທ່ານ ອາ
ຄົມ ປຣະເສີດ ຮອງເລຂາທິການ
ສະພາແຫ່ງຊາດ ພ້ອມດ້ວຍພະ
ນັກງານທັງສອງຝ່າຍເຂ້ົາຮ່ວມ; 
ທ່ານ ອາຄົມ ປຣະເສີດ ໄດ້ກ່າວ
ຄຳຂອບໃຈຕໍ່ ສພຂ ບໍລິຄຳໄຊ 
ທີ່ໄດ້ປະກອບສ່ວນສຳຄັນ ແລະ 
ສະໜັບສະໜູນຜະລິດ ຕະພັນທີ່
ມີຄວາມເປັນເອກະລັກສະເພາະ 
ແລະ ຜະລິດຢູ່ພາຍໃນແຂວງບໍ
ລິຄຳໄຊ ທ່ີສາມາດຈັດເປັນເຄ່ືອງ
ຕ້ອນຂອງ ຝາກໃຫ້ແກ່ຜູ້ແທນ
ຕ່າງປະເທດທ່ີເຂ້ົາຮ່ວມກອງປະ
ຊຸມໄອປາຄັ້ງນີ້.

(ສພຊ) - ກອງປະຊຸມ
ສໍາມະນາກ່ຽວກັບການເປັນປະ
ທານກອງປະຊຸມກໍາມາທິການ
ຕ່າງໆຂອງກອງປະຊຸມສະມັດຊາ
ໃຫຍ່ລັດຖະສະພາລະຫວ່າງຊາດ
ອາຊຽນ ຫຼື ໄອປາ (AIPA) ຄັ້ງ
ທີ 45 ໃຫ້ແກ່ການນໍາ ແລະ ສະ
ມາຊິກສະພາແຫ່ງຊາດ (ສສຊ) 
ໄດ້ຈັດຂ້ຶນໃນວັນທີ 4 ຕຸລາຜ່ານ
ມາ ໂດຍການເປັນປະທານຂອງ
ທ່ານ ສັນຍາ ປຣະເສີດ ປະທານ
ກຳມາທິການການຕ່າງປະເທດ, 
ຫົວໜ້າອະນຸກຳມະການກອງເລ
ຂາໄອປາແຫ່ງຊາດ; ເຂົ້າຮ່ວມ
ມີບັນດາທ່ານປະທານກອງປະຊຸມ
ປິ່ນອ້ອມໄອປາ, ສສຊ ທີ່ສັງກັດ
ໃນແຕ່ລະອະນຸກຳມະການ, ກອງ
ເລຂາໄອປາ ພ້ອມດ້ວຍພາກສ່ວນ
ທີ່ກ່ຽວຂ້ອງຈຳນວນໜຶ່ງ. ຈຸດ
ປະສົງກໍເພ່ຶືອກະກຽມຄວາມພ້ອມ
ຮອບດ້ານໃນການກະກຽມເປັນ
ເຈ້ົາພາບຈັດກອງປະຊຸມໃຫຍ່ໄອ
ປາ ຄັ້ງທີ 45 ໂດຍສະເພາະແມ່ນ
ການເປັນປະທານກອງປະຊຸມ, 
ການຄວບຄຸມ ແລະ ບັນຊາກອງ
ປະຊຸມ, ການປະກອບຄໍາເຫັນຕໍ່
ກອງປະຊຸມ, ທັກສະໃນການເຈ
ລະຈາ ແລະ ກົນໄກການພິຈາລະ
ນາຕົກລົງບັນຫາຂອງໄອປາ ທັງ
ເປັນການສະໜອງຂ້ໍມູນກ່ຽວກັບ
ອົງການ, ບົດບາດ ແລະ ກົນໄກ
ການດໍາເນີນງານຂອງໄອປາ.

ທ່ານ ສັນຍາ ປຣະເສີດ 

dP,7;k,rhv,Iv[fhko.shcdjdkooe
c]t ll- .odkogxaog9qhkrk[ AIPA

ມີຄຳເຫັນວ່າ: ກອງປະຊຸມສະມັດ
ຊາໃຫຍ່ລັດຖະສະພາລະຫວ່າງ
ຊາດອາຊຽນ ຄັ້ງທີ 45 ແລະ 
ກອງປະຊຸມພົບປະລະຫວ່າງຜູ້ນໍາ
ອາຊຽນ ກັບ ຜູ້ນໍາໄອປາ, ໃນ
ນາມທີ່ ສປປລາວ ເປັນເຈົ້າພາບ
ຕ້ອງຮ່ວມແຮງຮ່ວມໃຈກັນກະ
ກຽມຄວາມພ້ອມຮອບດ້ານ ເປັນ
ຕ້ົນແມ່ນການເປັນປະທານກອງ
ປະຊຸມ, ການເຈລະຈາການຕົກ 
ລົງຕັດສິນບັນຫາໃນກອງປະຊຸມ 
ໃຫ້ມີຄວາມເປັນກາງ, ການກະ
ກຽມເນື້ອໃນຕ່າງໆ, ບົດອະທິ
ບາຍ, ດ້ານວຽກງານບໍລິຫານ, 
ພິທີການ, ການສື່ສານ, ດ້ານພະ
ລາທິການ ແລະ ໂລຊິສຕິກຕ່າງໆ
ໃຫ້ແກ່ການຈັດກອງປະຊຸມລະ
ດັບສາກົນດັ່ງກ່າວ ແລະ ໂດຍ
ເຫັນໄດ້ຄວາມຈຳເປັນຄືແນວ
ນັ້ນ, ກຳມາທິການການຕ່າງປະ
ເທດ ກໍຄືຄະນະຮັບຜິດຊອບແຜນ
ກິດຈະກຳເພ່ືອຮັບໃຊ້ກອງປະຊຸມ

ສ ະ ມັ ດ ຊ າ
ໃຫຍ່ໄອປາ 
ຈຶ່ ງ ໄ ດ້ ຈັ ດ
ກອງປະຊຸມ
ສຳມະນາຄັ້ງ
ນີ້ ໂດຍເນັ້ນ
ໃສ່ບັນຫາສໍາ
ຄັນຄື: ການ
ດໍາເນີນກອງ
ປະຊຸມສະມັດ
ຊາໃຫຍ່ໄອ

ປາ ຄັ້ງທີ 45 ວາລະຂອງການ
ປະຊຸມ ແລະ ບັນດາຂ້ັນຕອນຕ່າງໆ;
ວິທີເປັນປະທານ ແລະ ການເຂ້ົາ
ຮ່ວມກອງປະຊຸມກຳມາທິການ: 
ພາລະບົດບາດຂອງປະທານ
ກອງປະຊຸມ, ຜູ້ບັນທຶກກອງປະ
ຊຸມ, ຜູ້ແທນ ແລະ ພະນັກງານ
ຊ່ວຍວຽກຂອງປະເທດເຈ້ົາພາບ; 
ການເຮັດຈໍາລອງການດໍາເນີນ
ກອງປ ະຊຸ ມກໍ າມ າ ທິກ ານ
ການເມືອງ.

ໃນກອງປະຊຸມ, ພາຍຫັຼງ
ທ່ີໄດ້ຮັບຟັງການໃຫ້ບົດຮຽນ
ຄວາມຮູ້ຈາກວິທະຍາກອນຊ່ຽວ
ຊານທ່ີມາຈາກຕ່າງປະເທດແລ້ວ, 
ບັນດາຜູ້ເຂົ້າຮ່ວມ ກໍໄດ້ສົນທະ
ນາແລກປ່ຽນຄວາມຄິດເຫັນ 
ແລະ ຕັ້ງຄຳຖາມໃນຫົວຂໍ້ທີ່ມີ
ຄວາມສົນໃຈ; ຈາກນັ້ນ, ກໍໄດ້
ມີການເຮັດຈຳລອງກອງປະຊຸມ
ວຽກງານການເມືອງ.

(ອານຸສອນ ພູມມີທອນ)

(ສພຊ) - ວັນທີ 1-3 ຕຸ
ລາ 2024 ທ່ານ ຈັນທະວົງ ແສນ
ອາມາດມົນຕີ ຮອງປະທານກໍາ
ມາທິການການຕ່າງປະເທດ ແລະ 
ກອງເລຂາປະຈໍາການໄອປາ ໄດ້
ຕ້ອນຮັບ ແລະ ພົບປະເຮັດວຽກ
ກັບຄະນະຊ່ຽວຊານຈາກສະພາ
ແຫ່ງຊາດ ສສ.ຫວຽດນາມ ນໍາ
ໂດຍທ່ານ ໂດ່ນ ຕວັນ ຟ່ອງ 
(Đôn Tuấn Phong) ຮອງປະ
ທານກໍາມາທິການການຕ່າງປະ
ເທດ ເພ່ືອປຶກສາຫາລື ແລະ ແລກ

ປ່ຽນບົດຮຽນການເປັນເຈ້ົາພາບ
ຈັດກອງປະຊຸມສະມັດຊາໃຫຍ່
ລັດຖະສະພາລະຫວ່າງຊາດອາ
ຊຽນ ຫຼື ໄອປາ (AIPA); ໃນໂອ
ກາດດຽວກັນນີ້, ຄະນະຜູ້ແທນ
ດັ່ງກ່າວ ຍັງໄດ້ເຮັດວຽກຮ່ວມ
ກັບບັນດາຄະນະຮັບຜິດຊອບເນ້ືອ
ໃນກອງປະຊຸມໄອປາ-45 ເພື່ອ
ປຶກສາຫາລື, ແລກປ່ຽນຄໍາຄິດ
ຄໍາເຫັນ ແລະ ຖອດຖອນບົດ
ຮຽນກ່ຽວກັບການກະກຽມເປັນ
ເຈົ້າພາບກອງປະຊຸມໄອປາ ຄັ້ງ

ທີ 45 ລວມທັງໝົດ 6 ກອງປະ
ຊຸມຄື: ກອງປະຊຸມວຽກງານການ
ເມືອງ, ກອງປະຊຸມວຽກງານເສດ
ຖະກິດ, ກອງປະຊຸມວຽກງານສັງ
ຄົມ, ກອງປະຊຸມວຽກງານສະມາ
ຊິກລັດຖະສະພາເພດຍິງໄອປາ 
(WAIPA), ກອງປະຊຸມວຽກ
ງານສະມາຊິກລັດຖະສະພາໜຸ່ມ
ໄອປາ (YPA) ແລະ ກອງປະຊມຸ
ຖະແຫຼງການຮ່ວມ.
(ນາງ ໄຊໂສພາພອນ ມ່ິງມຸງຄຸນ)

ltskpDDD

ນັບມື້ເປັນຮູບປະທຳ ແລະ ເພື່ອ
ນຳເອົາຜົນປະໂຫຍດສູງສຸດມາ
ສູປ່ະຊາຊນົສອງຊາດ; ວັນທີ 11
ຕຸລາຜ່ານມາ ທ່ີສະພາແຫ່ງຊາດ, 
ສະຫາຍ ປອ. ໄຊສົມພອນ ພົມ
ວິຫານ ກໍາມະການກົມການເມືອງ
ສູນກາງພັກ, ປະທານສະພາແຫ່ງ
ຊາດ ໄດ້ພົບປະກັບສະຫາຍ ຫຼີ 
ສຽງ (Li Qiang) ກຳມະການ
ປະຈຳກົມການເມືອງສູນກາງພັກ
ກອມມູນິດຈີນ, ນາຍົກລັດຖະ
ມົນຕີ ໃນໂອກາດທີ່ຢ້ຽມຢາມ
ຢ່າງເປັນທາງການ ແລະ ເຂ້ົາຮ່ວມ
ກອງປະຊຸມສຸດຍອດຜູ້ນຳອາຊຽນ 
ຄັ້ງທີ 44 ແລະ 45 ທີ່ ສປປລາວ 
ເປັນເຈົ້າພາບ.

ສະຫາຍ ປອ. ໄຊສົມ
ພອນ ພົມວິຫານ ໄດ້ສະແດງ
ຄວາມຍິນດີຕ້ອນຮັບ ແລະ ຕີລາ
ຄາສູງຕ່ໍການມາເຄ່ືອນໄຫວວຽກ
ງານຄັ້ງນີ້, ອວຍພອນ ແລະ ຊົມ
ເຊີຍຢ່າງສຸດໃຈຕໍ່ວັນຊາດ ສປ
ຈີນ ຄົບຮອບ 75 ປີ ທີ່ຫາກໍສະ
ເຫີຼມສະຫຼອງຜ່ານມາບ່ໍພໍເທ່ົາໃດ
ວັນ ; ຝາກຄວາມຢື້ຢາມຖາມ
ຂ່າວອັນອົບອຸ່ນ ແລະ ພອນໄຊ

ອັນປະເສີດ ໂດຍຜ່ານສະຫາຍນາ
ຍົກລັດຖະມົນຕີ ໄປຍັງສະຫາຍ 
ຈາ້ວ ເລີຈ້ີ ້(Zhao Leji) ປະທານ
ສະພາຜູ້ແທນປະຊາຊົນທ່ົວປະ
ເທດ ແຫ່ງ ສປຈີນ, ຄະນະປະຈໍາ 
ແລະ ສະມາຊກິສະພາຜູແ້ທນປະ
ຊາຊົນທ່ົວປະເທດຈີນ. ພ້ອມນ້ັນ, 
ສະຫາຍ ປອ. ໄຊສົມພອນ ພົມ
ວິຫານ ຍັງໄດ້ຢືນຢັນວ່າ ສະພາ
ແຫ່ງຊາດລາວ ຈະສືບຕໍ່ຈັດຕັ້ງ
ປະຕິບັດເນ້ືອໃນແຜນແມ່ບົດສະ
ບັບໃໝ່ ວ່າດ້ວຍການສ້າງຄູ່ຮ່ວມ
ຊາຕາກຳ ລາວ-ຈີນ ໄລຍະປີ 
2024-2028 ທີ່ສອງການນໍາ
ຂອງສອງປະເທດໄດ້ລົງນາມນໍາ
ກັນໃນເດືອນຕຸລາ 2023; ພົວ
ພັນແລກປ່ຽນການນຳຂ້ັນສູງ 
ແລະ ຂັ້ນຕ່າງໆຂອງ 2 ອົງການ
ນິຕິບັນຍັດນຳກັນຢ່າງປົກກະຕິ; 
ສອງຝ່າຍຈະສືບຕໍ່ຮ່ວມມື, ສະ
ໜັບສະໜູນ, ຊ່ວຍເຫຼືອ ແລະ 
ປະສານສົມທົບກັນໃນການເຄ່ືອນ
ໄຫວວຽກງານໃນເວທີພາກພ້ືນ 
ແລະ ສາກົນ ທັງປະສານງານກັນ
ໃນການສືບຕໍ່ຕິດຕາມ, ຊຸກຍູ້
ການຈັດຕ້ັງປະຕິບັດບັນດາຂ້ໍຕົກ
ລົງສັນຍາ ແລະ ບົດບັນທຶກຄວາມ
ເຂ້ົາໃຈຕ່າງໆ ທ່ີສອງຝ່າຍໄດ້ເປັນ
ເອກະພາບ ແລະ ລົງນາມຮ່ວມ
ກັນຜ່ານມາໃຫ້ເປັນຮູບປະທຳ.

ສະຫາຍ ຫຼີ ສຽງ ໄດ້ສະ
ແດງຄວາມຍິນດີທ່ີໄດ້ພົບປະ 
ແລະ ຂອບໃຈຕໍ່ການຕ້ອນຮັບ
ຢ່າງອົບອຸ່ນ, ຄຳອວຍພອນ ແລະ 
ຄໍາເວ້ົາອັນຈົບງາມ ພ້ອມທັງແຈ້ງ
ໃຫ້ຊາບໂດຍຫຍ້ໍສະພາບການທ່ີ
ພົ້ນເດັ່ນຂອງປະເທດຈີນ; ສະ
ແດງຄວາມຊົມ ເຊີຍຕ່ໍຜົນສໍາເລັດ
ຂອງການພົວພັນຮ່ວມມືລະຫວ່າງ
ສອງອົງການນິຕິບັນຍັດ ຈີນ-ລາວ 
ທ່ີຍາດມາໄດ້ຕະຫຼອດໄລຍະຜ່ານ
ມາ ເຊິ່ງໄດ້ປະກອບສ່ວນສໍາຄັນ
ເຂ້ົາໃນການເສີມຂະຫຍາຍສາຍ
ພົວພັນມິດຕະພາບອັນເປັນມູນ
ເຊື້ອ ແລະ ຄູ່ຮ່ວມຍຸດທະສາດ
ຮອບດ້ານ ໝັ້ນຄົງ ຍາວນານ
 ຕາມທິດ 4 ດີ ລະຫວ່າງສອງ
ພັກ, ສອງລັດ ແລະ ປະຊາຊົນ
ສອງຊາດ ແລະ ການເປັນຄູ່ຮ່ວມ
ຊາຕາກາໍສງັຄມົນຍົິມ ຈນີ-ລາວ 
ໃຫ້ນັບມື້ເປັນຮູບປະທຳ ແລະ 
ເພ່ືອນຳເອົາຜົນປະໂຫຍດສູງສຸດ
ມາສູ່ປະຊາຊົນສອງຊາດ. ສະຫາຍ
ນາຍົກລັດຖະມົນຕີຈີນ ຍັງໄດ້
ອວຍພອນໃຫ້ການເປັນປະທານ
ກອງປະຊຸມໄອປາຄ້ັງທີ 45 ທ່ີສະ 
ພາແຫ່ງຊາດລາວ ຈະເປັນເຈົ້າ
ພາບໃນມ່ໍໆນ້ີ ປະສົບຜົນສໍາເລັດ
ຢ່າງຈົບງາມ.
(ນາງ ອາລິນ ສຸພິມມະປະດິດ)

ທີ່ກອງປະຊຸມ, ທ່ານນາ
ຍົກລັດຖະມົນຕີ ສອນໄຊ ສີພັນ
ດອນ ໄດ້ແຈ້ງໃຫ້ຝ່າຍໄອປາຊາບ
ກ່ຽວກັບສະພາບການຂອງອາ
ຊຽນໃນປັດຈຸບັນ ໂດຍສະເພາະ
ຄວາມຄືບໜ້າຂອງການຈັດຕ້ັງ
ປະຕິບັດວິໄສທັດປະຊາຄົມອາ
ຊຽນ 2025 ແລະ ຜົນສຳເລັດ
ການຈັດຕ້ັງປະຕິບັດບັນດາຂົງ
ເຂດບຸລິມະສິດການເປັນປະທານ
ອາຊຽນຂອງ ສປປລາວ ພາຍ

ໃຕ້ຄໍາຂວັນ: “ເພີ່ມທະວີການ
ເຊື່ອມຈອດ ແລະ ຄວາມເຂັ້ມ
ແຂງອາຊຽນ” ແນໃສ່ເຮັດໃຫ້
ພາກພ້ືນມີການເຊ່ືອມຈອດ ແລະ 
ມີຄວາມເຂ້ັມແຂງ ເພ່ືອນຳໃຊ້ກາ
ລະໂອກາດ ແລະ ຮັບມືກັບສິ່ງ
ທ້າທາຍຕ່າງໆໃນທ່າມກາງສະ
ພາບການຂອງພາກພື້ນ ແລະ 
ຂອງໂລກ ທີ່ພວມຜັນແປຢ່າງ
ໄວວາ ແລະ ສະຫຼັບຊັບຊ້ອນ; 
ນອກຈາກນີ້, ທ່ານ ສອນໄຊ ສີ
ພັນດອນ ກໍໄດ້ແຈ້ງໃຫ້ຊາບຄວາມ
ຄືບໜ້າຂອງການສ້າງບັນດາແຜນ
ຍຸດທະສາດ ເພື່ອຜັນຂະຫຍາຍ

ວິໄສທັດປະຊາຄົມອາຊຽນ 2045
ເຊິ່ງເປັນວິໄສທັດທ່ີກໍານົດທິດ
ທາງຂອງອາຊຽນສຳລັບ 20 ປີ
ຕໍ່ໜ້າ ແນໃສ່ສ້າງປະຊາຄົມອາ
ຊຽນທີ່ເຂັ້ມແຂງ, ມີນະວັດຕະ
ກໍາ, ຄ່ອງແຄ້ວ ແລະ ມີປະຊາ
ຊົນເປັນແກນກາງ.

ໃນໂອກາດນ້ີ, ທ່ານ ປອ. 
ໄຊສົມພອນ ພົມວິຫານ ກໍໄດ້
ແຈ້ງຄວາມຄືບໜ້າຂອງວຽກງານ
ພາຍໃຕ້ຄວາມຮັບຜິດຊອບຂອງ
ໄອປາ ໃຫ້ອາຊຽນຊາບ ແລະ ນຳ
ສະເໜີຂ້ໍສະເໜີແນະຂອງໄອປາ
ກ່ຽວກັບການສ່ົງເສີມການຮ່ວມ

xvD w-lq,rvoDDD

(ສພຊ) - ວັນທີ 3 ຕຸລາ
ຜາ່ນມາ, ທ່ານ ປອ. ໄຊສມົພອນ 
ພົມວິຫານ ກາໍມະການກມົການ
ເມືອງສູນກາງພັກ, ປະທານສະ
ພາແຫ່ງຊາດ ພ້ອມດ້ວຍຄະນະ 
ໄດ້ເຄື່ອນໄຫວຢ້ຽມຢາມ ແລະ 
ເຮັດວຽກຢູ່ເມືອງຫາດຊາຍຟອງ 
ນະຄອນຫຼວງວຽງຈັນ ໂດຍໄດ້
ຮັບການຕ້ອນຮັບຈາກທ່ານ ພູວົງ 
ວົງຄໍາຊາວ ຄະນະປະຈຳພັກ, ຮອງ
ເຈົ້າຄອງນະຄອນຫຼວງວຽງຈັນ 
ແລະ ທ່ານ ບນຸເພັງ ສນີະວົງພອນ 
ເລຂາພັກເມືອງ, ເຈ້ົາເມືອງໆຫາດ
ຊາຍຟອງ ເຊິ່ງມີຄະນະພັກ, ອຳ
ນາດການປົກຄອງ, ອົງການຈັດ
ຕັ້ງທັງພາກລັດ ແລະ ເອກະຊົນ, 
ພະນັກງານ, ທະຫານ-ຕຳຫຼວດ, 
ພ່ໍແມ່ປະຊາຊົນບັນດາເຜົ່າພາຍ
ໃນເມືອງ ເຂົ້າຮ່ວມຢ່າງຫຼວງ
ຫຼາຍ; ທ່ານ ບຸນເພັງ ສີນະວົງພອນ
ໄດ້ລາຍງານໃຫ້ຊາບໂດຍຫຍ້ໍການ
ຈັດຕ້ັງປະຕິບັດແຜນພັດທະນາ
ເສດຖະກິດ-ສັງຄົມ, ການກະ
ກຽມກອງປະຊຸມໃຫຍ່ຂອງອົງ
ຄະນະພັກເມອືງ ແລະ ແຜນການ
ຟື້ນຟູຫັຼງໄພພິບັດນ້ຳຖ້ວມໃນ
ໄລຍະທີ່ຜ່ານມາ.

ໂອກາດດັ່ງກ່າວ, ທ່ານ 
ປອ. ໄຊສົມພອນ ພົມວິຫານ 
ໄດ້ມີຄໍາເຫັນໂອ້ລົມວ່າ: ໃນໄລ
ຍະທ່ີປະເທດເຮົາກໍາລັງປະສົບກັບ
ໄພທໍາມະຊາດທ່ີຮ້າຍແຮງທ່ີເກີດ
ຂ້ຶນຢູ່ຫຼາຍແຂວງ ລວມທັງຢູ່ເມືອງ
ຫາດຊາຍຟອງນັ້ນ ສູນກາງພັກ, 
ສະພາແຫ່ງຊາດ ກໍຄືອໍານາດການ

ປົກຄອງນະຄອນຫຼວງວຽງຈັນ 
ໄດ້ມີຄວາມເປັນຫ່ວງເປັນໄຍ
ຫຼາຍຕ່ໍພ່ໍແມ່ປະຊາຊົນທ່ີປະສົບ
ກັບໄພນ້ໍາຖ້ວມ ໂດຍໄດ້ຄ້ົນຄວ້າ
ອອກນິຕິກໍາຕ່າງໆເພ່ືອເປັນບ່ອນ
ອີງໃຫ້ບັນດາອົງການຈັດຕ້ັງແຕ່
ລະຂ້ັນ ໃນການຈດັຕ້ັງປະຕິບດັ,
ແກ້ໄຂບັນຫາໃນສະພາວະສຸກ
ເສີນ; ພ້ອມກັນນັ້ນ, ກໍໄດ້ຄົ້ນ
ຄວ້າດ້ານງບົປະມານ, ວັດຖຸອຸປະ
ກອນ, ເຂ້ົາປາອາຫານ, ເຄ່ືອງໃຊ້, 
ຢາປົວພະຍາດ ເພື່ອສົ່ງມາຊ່ວຍ
ອໍານາດການປົກຄອງ ກໍຄືພໍ່ແມ່
ປະຊາຊົນ; ໄດ້ເຕ້ົາໂຮມບັນດາອຸ
ປະກອນ, ເຄື່ອງມື, ພາຫະນະ ທີ່
ນໍາໃຊ້ເຂ້ົາໃນການຕ້ານໄພນ້ໍາ
ຖ້ວມ ເພື່ອສະກັດກັ້ນບັນຫານໍ້າ
ຖ້ວມໃຫ້ສ່ົງຜົນກະທົບຕ່ໍພ່ໍແມ່
ປະຊາຊົນໜ້ອຍທ່ີສຸດ. ຈາກຄວາມ
ພະຍາຍາມຂອງທຸກພາກສ່ວນ 
ເຮັດໃຫ້ການແກ້ໄຂບັນຫາໄພ
ນໍ້າຖ້ວມ ໄດ້ຮັບຜົນສໍາເລັດ, ລະ
ດັບນໍ້າຫຼຸດລົງເປັນກ້າວໆ. ການ
ແກ້ໄຂບັນຫາໄພນ້ໍາຖ້ວມມາຮອດ
ປັດຈຸບັນ ໄດ້ກັບຄືນສູ່ສະພາບ
ປົກກະຕິແລ້ວ, ແຕ່ກໍຍັງມີບາງ
ວຽກງານທ່ີຈະຕ້ອງໄດ້ສືບຕ່ໍຊ່ວຍ
ພ່ໍແມ່ປະຊາຊົນ ຈ່ຶງສະເໜີໃຫ້ອໍາ
ການປົກຄອງນະຄອນຫຼວງວຽງ
ຈັນ ແລະ ເມືອງຫາດຊາຍຟອງ 
ປຸກລະດົມກໍາລັງແຮງຂອງພະນັກ
ງານ, ທະຫານ, ຕໍາຫຼວດ, ນັກ
ຮຽນ-ນກັສກຶສາ, ປະຊາຊນົທຸກ
ທົ່ວໜ້າ ໃນການປົວແປງເຮືອນ
ຊານ, ສໍານັກງານອົງການ, ໂຮງ
ຮຽນ, ໂຮງໝໍ ທີ່ຖືກນໍ້າຖ້ວມ 
ດ້ວຍການເຮັດອະນາ ໄມ, ປັບ
ປຸງບ່ອນເປ່ເພ ໃຫ້ກັບຄືນສູ່ສະ

ພາບປົກກະຕິ ແລະ ສາມາດນໍາ
ໃຊ້ໄດ້ໂດຍໄວ; ເກັບກໍາຂໍ້ມູນ
ຄວາມເສຍຫາຍໃນດ້ານຕ່າງໆ 
ເປັນຕ້ົນລະບົບຊົນລະປະທານ, 
ເນ້ືອທ່ີເຮັດການຜະລິດກະສິກໍາ, 
ສັດລ້ຽງ ແລະ ອ່ືນໆ ເພ່ືອຄ້ົນຄວ້າ
ມາດຕະການຊ່ວຍພ່ໍແມ່ປະຊາຊົນ
ທ່ີຖືກຜົນກະທົບຈາກໄພນ້ໍາຖ້ວມ
ທັນເວລາ ແລະ ທັນລະດູການຜະ
ລິດ; ເກັບກໍາຂໍ້ມູນຄວາມເສຍ
ຫາຍດ້ານຖະໜົນຫົນທາງ, ລະ
ບົບສາຍສ່ົງໄຟຟ້າ, ລະບົບໂທລະ
ຄມົມະນາຄມົ ເພ່ືອຮບີຮອ້ນປບັ
ປຸງ, ແກ້ໄຂ ບໍ່ໃຫ້ພໍ່ແມ່ປະຊາ
ຊົນຖືກຕັດຂາດຈາກສ່ິງອໍານວຍ
ຄວາມສະດວກທ່ີຈໍາເປັນພ້ືນຖານ
ໃນການດໍາລົງຊີວິດເປັນເວລາ
ດົນນານ; ຈັດຕ້ັງໜ່ວຍງານແພດ
ໝໍ ເປັນສູນລວມເຝ້ົາລະວັງ ແລະ 
ຕິດຕາມສຸຂະພາບຂອງປະຊາຊົນ
ໃຫ້ດີ, ວາງແຜນການກວດກາ
ສຸຂະພາບ, ການສະໜອງຢາປິ່ນ
ປົວພະຍາດປະເພດຕ່າງໆໃຫ້ທັນ
ເວລາ.

ໃນການເຄ່ືອນໄຫວຢ້ຽມ
ຢາມ ແລະ ເຮັດວຽກຄັ້ງນີ້, ທ່ານ 
ປອ. ໄຊສົມພອນ ພົມວິຫານ 
ພ້ອມໄດ້ຄະນະ ໄດ້ມອບເງນິຊ່ວຍ
ໃຫ້ແກ່ເມືອງຫາດຊາຍຟອງ ຈຳ
ນວນ 200 ລ້ານກີບ ເພື່ອຊຸກຍູ້
ເຂ້ົາໃນວຽກງານຟ້ືນຟູສະພາບຫັຼງ
ໄພພິ ບັດນໍ້າຖ້ວມ ພ້ອມທັງໄປ
ເບິ່ງຄອງລະບາຍນ້ຳປາກຫ້ວຍ
ເດ່ືອຢູ່ເຂດຊາຍແດນລະຫວ່າງ
ບ້ານນາໄຮ່-ສີຖານໃຕ້ ແລະ ເຂດ
ກະສິກຳປູກພືດຜັກຢູ່ທາງລົງບ້ານ
ດອນເກີດ ອີກດ້ວຍ.

(ອານຸສອນ ພູມມີທອນ

ມື ເພື່ອເຮັດໃຫ້ອາຊຽນມີການ
ເຊ່ືອມຈອດ ແລະ ເຂ້ັມແຂງຫຼາຍ
ຂຶ້ນ, ຮັດແຄບຄວາມແຕກໂຕນ
ທາງດ້ານການພັດທະນາ, ການ
ພັດທະນາພ້ືນຖານໂຄງລ່າງ, ແລະ 
ສົ່ງເສີມການຄ້າ-ການລົງທຶນ 
ແລະ ການທ່ອງທ່ຽວ ກໍຄືການ
ຮັດແໜ້ນຄວາມເປັນແກນກາງ
ອາຊຽນໃນການຮ່ວມມືກັບພາຍ
ນອກ ເຊິ່ງສອດຄ່ອງກັບບັນດາ
ຂົງເຂດບຸລິມະສິດຂອງອາຊຽນ
ໃນປີ 2024 ທີ່ພວມໄດ້ຮັບ
ການຈັດຕັ້ງປະຕິບັດ.

ພ້ອມນີ້, ບັນດາຜູ້ນຳອາ
ຊຽນ ໄດ້ສະແດງຄວາມຊມົເຊຍີ
ໄອປາຕ່ໍການປະກອບສ່ວນເຂ້ົາ
ໃນຂະບວນການສ້າງປະຊາຄົມ
ອາຊຽນ ແລະ ຫວັງວ່າ ໄອປາ 
ຈະສືບຕ່ໍໃຫ້ການສະໜັບສະໜູນ 
ແລະ ປະກອບສ່ວນເຂົ້າໃນການ
ສ້າງຄວາມເຂ້ັມແຂງຂອງປະຊາ
ຄົມອາຊຽນ ໂດຍສະເພາະແມ່ນ
ການຈັດຕ້ັງປະຕິບັດວິໄສທັດປະ
ຊາຄົມອາຊຽນ 2025, ບັນດາ
ເອກະສານຜົນຂອງກອງປະຊຸມ
ສຸດຍອດອາຊຽນຄັ້ງນີ້ ກໍຄືຄັ້ງ
ຜ່ານມາ ແລະ ວິໄສທັດປະຊາ
ຄົມອາຊຽນ 2045 ທີ່ຈະຖືກ
ຮັບຮອງເອົາໃນປີ 2025 ໃຫ້ມີ
ປະສິດທິພາບ ແລະ ປະສິດທິຜົນ.

ກອມມູນິດຫວຽດນາມ, ນາຍົກ
ລັດຖະມົນຕີ ພ້ອມດ້ວຍຄະນະ
ຜູ້ແທນຂັ້ນສູງຂອງ ສສ.ຫວຽດ
ນາມ ໃນໂອກາດຢ້ຽມຢາມ ແລະ 
ເຂ້ົາຮ່ວມກອງປະຊຸມສຸດຍອດ
ອາຊຽນຄັ້ງທີ 44 ແລະ 45 ທີ່ 
ສປປລາວ ເປັນເຈົ້າພາບ.

ສະຫາຍ ປອ. ໄຊສົມພອນ 
ພົມວິຫານ ໄດ້ຕີລາຄາສູງຕ່ໍການ
ມາເຄື່ອນໄຫວວຽກງານຄັ້ງນີ້ 
ເຊິ່ງເປັນການຮັດແໜ້ນ ແລະ 
ເພ່ີມພູນຄູນສ້າງສາຍພົວພັນມິດ
ຕະພາບອັນຍິ່ງໃຫຍ່, ຄວາມສາ
ມັກຄີພິເສດ ແລະ ການຮ່ວມມື
ຮອບດ້ານ ລະຫວ່າງສອງພັກ, 
ສອງລັດ ແລະ ປະຊາຊົນສອງ
ຊາດລາວ-ຫວຽດນາມ; ພິເສດ 
ການພົບປະສະພາແຫ່ງຊາດມ້ືນ້ີ 
ເປັນການສະໜັບສະໜູນ, ຊຸກ
ຍູ້ໃຫ້ການພົວພັນຮ່ວມມືຂອງ
ສອງອົງການນິຕິບັນຍັດສອງປະ
ເທດ ມກີານເສມີຂະຫຍາຍເປນັ
ຮູບປະທຳຍ່ິງໆຂ້ຶນ ທັງເປັນການ
ສະໜັບສະໜູນ ແລະ ໃຫ້ກໍາລັງ
ໃຈແກ່ສະພາແຫ່ງຊາດໃນການ
ເປັນປະທານກອງປະຊຸມສະມັດ
ຊາໃຫຍ່ລັດຖະສະພາລະຫວ່າງ
ຊາດອາຊຽນ ຄັ້ງທີ 45 ໄດ້ຮັບ
ຜົນສໍາເລັດຕາມຈຸດປະສົງລະດັບ
ຄາດໝາຍ. ນອກນັ້ນ, ຍັງແຈ້ງ
ໃຫ້ຊາບການພົວພັນຮ່ວມມືລະ
ຫວ່າງສອງອົງການນິຕິບັນຍັດ 

ທ່ີໄດ້ຮັບການເສີມຂະຫຍາຍທັງ
ທາງກວ້າງ ແລະ ທາງເລິກສະ
ເໝີມາ ທັງໃຫ້ຄຳໝ້ັນສນັຍາວ່າ 
ຈະຮ່ວມກັບບັນດາສະຫາຍຫວຽດ
ນາມ ສືບຕໍ່ປົກປັກຮັກສາ ແລະ 
ເພ່ີມພູນຄູນສ້າງສາຍພົວພັນພິ
ເສດທ່ີການນໍາຮຸ່ນກ່ໍຕ້ັງໄດ້ທະນຸ
ຖະໜອມມາເປັນເວລາຫຼາຍທົດ
ສະວັດ ແລະ ໄດ້ຮບັການເສມີຂະ
ຫຍາຍໂດຍບັນດາການນໍາຮຸ່ນ
ຕ່າງໆ, ບັນດານັກຮົບປະຕິວັດ 
ແລະ ປະຊາຊົນສອງຊາດ ທີ່ໄດ້
ທຸ່ມເທດ້ວຍເຫ່ືອແຮງເລືອດເນ້ືອ
ມາເປັນເວລາຍາວນານນັ້ນ ໄດ້
ກາຍເປັນມໍລະດົກລວມອັນລໍ້າ
ຄ່າຂອງສອງຊາດ, ເປັນກົດເກນ
ແຫ່ງການຄົງຕົວ ແລະ ຂະຫຍາຍ
ຕົວຂອງສອງປະເທດ ເປັນໜຶ່ງ
ໃນບັນດາປັດໄຈຕັດສິນໄຊຊະ
ນະຂອງການປະຕິວັດຂອງແຕ່ລະ
ປະເທດ ໃຫ້ນັບມື້ນັບມີປະສິດ
ທິຜົນ ແລະ ສວຍສົດງ ົດງາມຕະ
ຫຼອດໄປ.

ສະຫາຍ ຝ້າມ ມິ່ງ ຈິງ 
ໄດ້ແຈ້ງໃຫ້ຊາບໂດຍຫຍ້ໍຜົນ ສຳ 
ເລັດ ຂອງ ການ ພົບ ປະ ສອງຝ່າຍ
ກັບສະ ຫາຍນາຍົກລັດຖະມົນຕີ  
ສອນໄຊ ສີພັນດອນ ເຊິ່ງ ໄດ້ຢືນ
ຢັນຮ່ວມກັນຈະຈັດຕ້ັງຜັນຂະ
ຫຍາຍບັນດາຂ້ໍຕົກລົງຂອງການ
ນໍາຂັ້ນສູງຂອງສອງພັກ, ບັນດາ
ຂ້ໍຕົກລົງຂອງສອງລັດຖະບານທ່ີ
ຫາກໍໄດ້ຕົກລົງກັນ ເພ່ືອເພ່ີມທະ
ວີການພົວພັນຮ່ວມມືສອງຝ່າຍ
ໃຫ້ເຊ່ືອມຈອດກັນທາງດ້ານເສດ
ຖະກິດ, ດ້ານການ ເງນິ, ດ້ານກົດ
ໝາຍ, ດ້ານພື້ນຖານ ໂຄງ ລ່າງ, 
 ດ້ານຄົມມະນາຄົມ, ດ້ານພະລັງ
ງານ , ດ້ານໄຟຟ້າ, ດ້ານ ໂທລະ ຄົມ, 
ດ້ານການທ່ອງທ່ຽວ; ຊຸກຍູ້  ແລະ  
ລະດົມ ໃຫ້ບັນດາ ຄູ່ ຮ່ວມ ມື ສາກົນ
ທີ່ເໝາະສົມ ເຂົ້າ ມາຮ່ວມ ມື, ລົງ
ທຶນ  ແລະ ສະໜັບສະໜູນ ບັນດາ 
ໂຄງການ ເຊ່ືອມ ຕ່ໍ ທ່ີເປັນຍຸດ ທະ 
ສາດ ລະຫວ່າງສອງປະ ເທດ ໃຫ້
ຫຼາຍຂຶ້ນ.
(ນາງ ອາລິນ ສຸພິມມະປະດິດ)

   (ຕ່ໍຈາກໜ້າ 1)

ອາຊຽນ ຄັ້ງທີ 44 ແລະ 45 
ແລະ ກອງປະຊມຸປິນ່ອ້ອມອ່ືນໆ
ທີ່ກ່ຽວຂ້ອງ ລະຫວ່າງວັນທີ 8-
11 ຕຸລານີ້.

ທ່ານ ປອ. ໄຊສົມພອນ 
ພົມວິຫານ ໄດ້ສະແດງຄວາມ
ພາກພູມໃຈທີ່ໄດ້ພົບປະ ແລະ 
ຊົມເຊີຍຢ່າງຈິງໃຈທີ່ທ່ານ ນາງ 
ແພທອງທານ ຊນິນະວັດ ໄດ້ຮບັ
ເລືອກໃຫ້ດໍາລົງຕໍາແໜ່ງເປັນນາ
ຍົກລັດຖະມົນຕີ ແຫ່ງ ລາຊະອາ
ນາຈັກໄທ ຄົນໃໝ່ ຄົນທີ 31 
ພ້ອມທັງຕີລາຄາສູງຕ່ໍການມາ
ເຄື່ອນໄຫວວຽກງານຄັ້ງນີ້ ເປັນ
ການເສີມຂະຫຍາຍສາຍພົວພັນ

ມິດຕະ ພາບ ແລະ ການຮ່ວມມື
ຖານບ້ານໃກ້ເຮືອນຄຽງທ່ີດີທ່ີມີ
ແຕ່ດົນນານ ບົນພື້ນຖານການ
ເປັນຄູ່ຮ່ວມຍຸດທະສາດລະຫວ່າງ
ສອງປະເທດ ໃຫ້ສືບຕ່ໍຂະຫຍາຍ
ຕົວ ແລະ ແຕກດອກອອກຜົນ
ຍິ່ງໆຂຶ້ນ ທັງເປັນການສະໜັບ
ສະໜູນ ແລະ ໃຫ້ກໍາລັງໃຈແກ່ 
ສປປລາວ ເຮັດສໍາເລັດພັນທະ
ສາກົນໃນການເປັນປະທານອາ
ຊຽນ ກໍຄືເປັນເຈົ້າພາບຈັດກອງ
ປະຊຸມສະມັດຊາໃຫຍ່ລັດຖະສະ
ພາລະຫວ່າງຊາດອາຊຽນ ຄັ້ງທີ 
45 ໃຫ້ໄດ້ຮັບຜົນສໍາເລັດຢ່າງ
ຈົບງາມ; ພ້ອມນີ້, ກໍໄດ້ຝາກ
ຄວາມຢື້ຢາມຖາມຂ່າວອັນອົບ
ອຸ່ນ ແລະ ໄມຕີຈິດມິດຕະພາບ 
ຜ່ານທ່ານນາຍົກລັດຖະມົນຕີ 
ໄປຍັງທ່ານ ວັນມູຫະມັດນໍ ມະ
ທາ ປະທານສະພາຜູ້ແທນລາດ
ສະດອນ ແຫ່ງ ລາຊະອານາຈັກໄທ.

ທ່ານ ນາງ ແພທອງທານ 
ຊິນນະວັດ ໄດ້ສະແດງຄວາມຂອບ
ໃຈຕ່ໍການຕ້ອນຮັບອັນອົບອຸ່ນ 
ແລະ ແຈ້ງໃຫ້ຊາບຜົນສຳເລັດ
ການພົບປະຢ່າງເປັນທາງການກັບ
ທ່ານນາຍົກລັດຖະມົນຕີ ສອນ
ໄຊ ສີພັນດອນ ແລະ ການລົງ
ນາມເອກະສານຮ່ວມມືຫຼາຍສະ
ບັບ, ເປັນການສະແດງເຖິງຄວາມ
ມຸ່ງມາດປາຖະໜາຂອງລັດຖະ
ບານສອງປະເທດ ທີ່ມີຄວາມ
ໝາຍໝ້ັນໃນການສືບຕ່ໍເສີມຂະ
ຫຍາຍການພົວພັນຮ່ວມມືທາງ
ດ້ານເສດຖະກິດ, ການເຊື່ອມ
ໂຍງ-ເຊ່ືີອມຈອດ, ການຄ້າ-ການ
ລົງທຶນ, ການທ່ອງທ່ຽວ, ການ
ຮ່ວມມືເພ່ືອການພັດທະນາ, ການ
ສະໜັບສະໜູນເຊ່ິງກັນແລະກັນ
ໃນພາກພື້ນ ແລະ ສາກົນ; ພ້ອມ
ທັງສະແດງຄວາມຍິນດີຈະສືບຕ່ໍ
ຊຸກຍູ້ການພົວພັນຮ່ວມມືສອງ
ຝ່າຍ ໂດຍສະເພາະການຮ່ວມມື
ຂອງສອງອົງການນິຕິບັນຍັດ ໄທ-
ລາວ ໃຫ້ໄດ້ຮັບໝາກຜົນຍ່ິງໆຂ້ຶນ.

ສຳລັບການພົວພັນລະ
ຫວ່າງສະພາແຫ່ງຊາດລາວ ແລະ 
ລັດຖະສະພາໄທ, ສອງຝ່າຍໄດ້
ມີການແລກປ່ຽນການຢ້ຽມຢາມ
ຂອງຄະນະຜູ້ແທນຂ້ັນຕ່າງໆ; 
ແລກປ່ຽນບົດຮຽນ, ປະສົບການ 
ແລະ ຂໍ້ມູນຂ່າວສານ ໃນການ
ຈັດຕ້ັງປະຕິບັດພາລະບົດບາດອົງ
ການນິຕິບັນຍັດເປັນແຕ່ລະໄລຍະ; 
ຮ່ວມມື ແລະ ສະໜັບສະໜູນ
ເຊ່ິງກັນແລະກັນໃນເວທີລັດຖະ
ສະພາພາກພືນ້ ແລະ ສາກົນ ເປັນ
ຕົ້ນ AIPA, IPU, APPF ແລະ 
ອ່ືນໆ; ຊຸກຍູ້ໃຫ້ລັດຖະບານຂອງ
ສອງປະເທດ ຈັດຕ້ັງປະຕິບັດບັນ
ດາສັນຍາ, ສົນທິສັນຍາ, ຂ້ໍຕົກລົງ 
ທີ່ໄດ້ຮ່ວມກັນລົງນາມ ໃຫ້ເປັນ
ຮູບປະທຳ ແລະ ມີປະສິດທິຜົນ.
(ນາງ ອາລິນ ສຸພິມມະປະດິດ)

ພ້ອມດ້ວຍຄະນະ ໃນໂອກາດມາ
ເຂ້ົາຮ່ວມກອງປະຊຸມພົບປະລະ
ຫວ່າງ ຜູ້ນຳອາຊຽນ ແລະ ໄອປາ 
(ASEAN-AIPA Leaders’ 
Interface) ຢູ່ ສປປລາວ ຕາມ
ການເຊື້ອເຊີນຂອງສະພາແຫ່ງ
ຊາດລາວ ເຊິ່ງເປັນການພົບປະ
ກັນຄັ້ງທໍາອິດ.

ທ່ານ ປອ. ໄຊສົມພອນ 
ພົມວິຫານ ໄດ້ຕີລາຄາສູງຕ່ໍການ
ພົບປະ ແລະ ການເຂົ້າຮ່ວມກອງ
ປະຊຸມຄັ້ງນີ້ ຂອງທ່ານ ໂຈຮາຣີ 
ບິນ ອັບດຸນ ແລະ ຄະນະ ເປັນ
ການປະກອບສ່ວນເສີມຂະຫຍາຍ
ສາຍພົວພັນມິດຕະພາບ ແລະ 
ການຮ່ວມມືອັນດີງາມທ່ີມີມາ
ແຕ່ດົນນານລະຫວ່າງ 2 ປະເທດ 
ລາວ ແລະ ມາເລເຊຍ ກໍຄື ລະ
ຫວ່າງ 2 ອົງການນິຕິບັນຍັດ ໃຫ້
ໄດ້ຮັບການເສີມຂະຫຍາຍຍ່ິງໆ
ຂ້ຶນ ທັງເປັນການສະໜັບສະໜູນ 
ແລະ ໃຫ້ກໍາລັງໃຈແກ່ສະພາແຫ່ງ
ຊາດລາວ ເຮັດສໍາເລັດພັນທະສາ

ກົນໃນການເປັນປະທານໄອປາ 
ກໍຄືເປັນເຈ້ົາພາບກອງປະຊຸມໃຫຍ່
ໄອປາ ຄັ້ງທີ 45 ແລະ ກອງປະ
ຊຸມພົບປະລະຫວ່າງຜູ້ນໍາອາຊຽນ 
ແລະ ໄອປາ ໃຫ້ສໍາເລັດຜົນຢ່າງ
ຈົບງາມ.

ໃນການພົບປະ, ທັງສອງ
ຝ່າຍໄດ້ພ້ອມກັນຕີລາຄາຄືນການ
ພົວພັນຮ່ວມມືລະຫວ່າງສອງສະ
ພາແຫ່ງຊາດລາວ ກບັລດັຖະສະ
ພາມາເລເຊຍ ໄດ້ມີການພົວພັນ
ຮ່ວມມືທ່ີດີນຳກັນມາໂດຍຕະ
ຫຼອດ ເຊິ່ງສະແດງອອກມີການ
ແລກປ່ຽນຄະນະຜູ້ແທນນໍາກັນ
ທັງໃນຂອບສອງຝ່າຍ ແລະ ຫຼາຍ
ຝ່າຍ ເຊັ່ນ: ສອງຝ່າຍ ມີການພົບ
ປະແລກປ່ຽນບົດຮຽນ, ຂໍ້ມູນ
ຂ່າວສານ ເປັນຕົ້ນດ້ານນິຕິບັນ
ຍັດ, ເສດຖະກິດ, ສັງຄົມ ແລະ
ອື່ນໆ; ສອງຝ່າຍ ສົ່ງສານຊົມ
ເຊີຍ-ສານອວຍພອນເຊ່ິງກັນແລະ
ກັນ ໃນໂອກາດວັນສໍາຄັນຕ່າງໆ
ຂອງ 2 ປະເທດ; ຫຼາຍຝ່າຍ ໄດ້
ມີການຮ່ວມມື, ສະໜັບສະໜູນ 
ແລະ ຊວ່ຍ ເຫືຼອເຊິງ່ກນັແລະກນັ
ໃນເວທີລັດຖະສະພາພາກພ້ືນ 

ແລະ ສາກົນ ເປັນຕົ້ນແມ່ນເວທີ 
AIPA, IPU, APPF ແລະ ອົງ 
ການອື່ນໆ. ພ້ອມກັນນັ້ນ, ກໍໄດ້
ສະເໜີທິດທາງການພົວພັນຮ່ວມ
ມືໃນຕໍ່ໜ້າຄື: ສືບຕໍ່ແລກປ່ຽນ 
ຄະນະຜູ້ແທນຂ້ັນຕ່າງໆ ລະຫວ່າງ
ສະພາແຫ່ງຊາດລາວ ກບັລດັຖະ
ສະພາມາເລເຊຍ ເພ່ືອແລກປ່ຽນ
ບົດຮຽນ, ຂໍ້ມູນຂ່າວສານ ແລະ 
ຮ່ວມກັນຈັດສຳມະນາໃນຫົວຂ້ໍ
ຕ່າງໆທ່ີສອງຝ່າຍມີຄວາມສົນ
ໃຈນຳກັນ; ຮ່ວມກັນຊຸກຍູ້ໃຫ້
ລັດຖະບານຂອງ 2 ປະເທດ ຈັດ
ຕ້ັງປະຕິບັດບັນດາສັນຍາ, ສົນທິ
ສນັຍາ, ບນັດາໂຄງການຮວ່ມມ ື
ແລະ ໂຄງການລົງທຶນຕ່າງໆ ທີ່
ສອງປະເທດໄດ້ລົງນາມຮ່ວມກັນ 
ໃຫ້ມີປະສິດທິພາບ ແລະ ປະສິດ
ທິຜົນດີ; ພົບປະແລກປ່ຽນຄໍາຄິດ
ຄໍາເຫັນ ແລະ ປຶກສາຫາລືບັນຫາ
ຕ່າງໆ ໃນໂອກາດເຂ້ົາຮ່ວມກອງ
ປະຊຸມຂອງເວທີລັດຖະສະພາພາກ
ພື້ນ ແລະ ສາກົນ.

(ນາງ ສຸມົນທາ ງາໄຊ)

   (ຕ່ໍຈາກໜ້າ 1)

ໜຸກ ເພັດສົມພູ ຮອງຫົວໜ້າ
ພະແນກພາຍໃນແຂວງ ໄດ້ລາຍ
ງານກ່ຽວກັບການຈັດຕ້ັງປະຕິບັດ
ການແບ່ງຂ້ັນຄຸ້ມຄອງ ແລະ ການ
ຈັດຕັ້ງປະຕິບັດວຽກງານ 3 ສ້າງ
ໃນໄລຍະຜ່ານມາ ເຊ່ິງຄະນະພັກ, 
ອົງການປົກຄອງແຂວງ ໄດ້ແບ່ງ
ຂ້ັນຄຸ້ມຄອງໃຫ້ທ້ອງຖ່ິນຮາກ
ຖານ ເມືອງ ແລະ ບ້ານ ຢ່າງຈະ
ແຈ້ງຂາດຕົວ ພ້ອມທັງຮຽກຮ້ອງ
ໃຫ້ມີການປັບປຸງ, ດັດແກ້ລະ
ບຽບການ, ກົນໄກ ແລະ ນິຕິກຳ 
ຈຳນວນໜ່ຶງທ່ີຍັງອັດຕັນ; ພ້ອມ
ດຽວກັນນ້ີ, ກໍໄດ້ຄ້ົນຄວ້າຄວາມ
ອາດສາມາດ ແລະ ທ່າແຮງຂອງ
ຕົນ ແນໃສຫຸຼ່ດຜອ່ນການ ເອ່ືອຍ
ອີງໃສ່ບັນດາກະຊວງ-ອົງການ
ຂັ້ນສູນກາງ ທັງເປັນການສ້າງ
ຄວາມເຂັ້ມແຂງໃຫ້ແກ່ຕົນເອງ 
ເຊິ່ງປັດຈຸບັນໃນທົ່ວ ແຂວງ ມີ 
33 ພະແນກການ ແລະ ທຽບ
ເທົ່າ, ຂັ້ນເມືອງ ມີ 324 ຫ້ອງ
ການ ແລະ ທຽບເທົ່າ, ໃນນີ້ ຂັ້ນ
ແຂວງໄດ້ສໍາເລັດ ການປັບປຸງພາ
ລະບົດບາດ 100%, ກຳນົດຕຳ
ແໜ່ງງານສໍາເລັດ ແລະ ຮັບຮອງ
ແລ້ວ 21 ພາກສ່ວນ, ຂັ້ນເມືອງ 
118 ຫ້ອງ ການ ແລະ ທຽບເທົ່າ; 

ໄດ້ລົງຊຸກຍູ້ວຽກງານບໍລິການ
ຜ່ານປະຕູດຽວຢູ່ເມືອງເປ້ົາໝາຍ
ໄດ້ 4 ເມືອງຄື: ໄຊບູລີ, ອາດສະ 
ພອນ, ສອງຄອນ ແລະ ນະຄອນ
ໄກສອນພົມວິຫານ.

ຕອນບ່າຍຂອງວັນດຽວ
ກັນ, ໄດ້ພົບປະການນໍາເມືອງ
ປາກກະດິງ ແລະ ພ່ໍແມປ່ະຊາຊນົ
ບ້ານວຽງຄໍາ ເມືອງປາກກະດິງ 
ໂດຍທ່ານ ມັງ ສີບຸນເຮືອງ ເລ
ຂາຄະນະພັກຮາກຖານບ້ານ ໄດ້
ແຈ້ງໃຫ້ຊາບວ່າ: ບ້ານວຽງຄໍາ 
ແມ່ນໜຶ່ງໃນ 47 ບ້ານ ຂອງ
ເມືອງປາກກະດິງ, ຫ່າງຈາກສໍາ
ນກັງານປກົຄອງເມອືງ 31 ກໂິລ
ແມັດ ຕາມເສັ້ນທາງເລກທີ 13 
ໃຕ້; ມີເນື້ອທີ່ 1,700 ກວ່າເຮັກ
ຕາ, ມີ 815 ຫຼັງຄາເຮືອນ,  695 
ຄອບຄົວ, ມີພົນລະເມືືອງ 4,626 
ຄົນ ຍິງ 2,363 ຄົນ. ສຳລັບ
ວຽກງານ 3 ສ້າງ, ປະຊາຊົນບ້ານ
ວຽງຄໍາ ໄດ້ຮັບການຊຸກຍູ້ສ່ົງເສີມ
ການຜະລິດເປັນສິນຄ້າ ແລະ ການ
ບໍລິການ ເປັນໃຈກາງຂອງການ 
ສ້າງບ້ານພັດທະນາ ຕິດພັນກັບ
ການປົກປັກຮັກສາຊັບພະຍາກອນ
ທໍາມະຊາດ ແລະ ສິ່ງແວດລ້ອມ.

ວັນທີ 2 ຕຸລາ ທີ່ຫ້ອງ
ການ ສພຂ ບໍລິຄໍາໄຊ, ໄດ້ເຮັດ
ວຽກກັບບັນດາພະແນກການ
ຂອງແຂວງ; ຕາງໜ້າພະແນກ 
ພາຍໃນໄດ້ລາຍງານໃຫ້ຮູ້ວ່າ: 
ການຈັດຕ້ັງປະຕິບັດວຽກງານ 3 
ສ້າງຂອງແຂວງນັບແຕ່ປີ 2016 
ແມ່ນຈັດຕັ້ງເປັນໄລຍະທີ 2 ຫຼັງ
ຈາກສໍາເລັດໄລຍະບັ້ນທົດລອງ
ຢູ່ 3 ເມືອງ ປະກອບມີ 6 ບ້ານ
ຄື: 1. ເມືອງປາກຊັນ: ບ້ານສີວິ
ໄລ ແລະ ບ້ານບົວແວງຄໍາ, 2. 
ເມືອງບໍລິຄັນ: ບ້ານສົມສະຫວາດ 
ແລະ ບ້ານຜາເມືອງ ແລະ 3.  
ເມືອງວຽງທອງ: ບ້ານນໍ້າຢ້າງ 
ແລະ ບ້ານຈອມທອງ.

ໃນໄລຍະເຮັດທົດລອງ
ນັ້ນ ແຕ່ລະຂົງເຂດວຽກງານໄດ້
ສຸມໃສ່ຈັດຕ້ັງປະຕິບັດການສ້າງ
ບ້ານໃຫ້ມີຄວາມເຂ້ັມແຂງໃນ 
ທຸກດ້ານ ໂດຍສະເພາະແມ່ນການ
ປັບປຸງອົງການປົກຄອງບ້ານ ຈາກ 
8 ຕໍາແໜ່ງງານມາເປນັ 5 ໜວ່ຍ
ງານ, ປັບປຸງຫ້ອງການບ້ານ, ລະ
ບົບການປະຈໍາການຂອງຄະນະ
ບ້ານ; ແຕ່ລະຂົງເຂດວຽກງານ
ໄດ້ສຸມໃສ່ພັດທະນາວຽກງານ
ຂອງຕົນ ເປັນຕ້ົນສ້າງເສດຖະກິດ, 
ຊິວິດການເປັນຢູ່, ສຸຂະອະນາໄມ, 
ພ້ືນຖານໂຄງລ່າງຖະໜົນຫົນທາງ, 
ໄຟຟ້າ, ນໍ້າປະປາ, ສົ່ງເສີມການ
ຜະລິດທາງ ດ້ານກະສິກໍາ, ຊຸກ
ຍູ້ປ່ອຍເງນິກູ້ບ່ໍມີດອກເບ້ຍເພ່ືອ
ເປັນຕົ້ນທຶນການຜະລິດ, ແບ່ງ
ປັນຜົນປະໂຫຍດໃຫ້ບ້ານໃນ
ການເກັບລາຍຮັບ ແລະ ວຽກ
ງານອ່ືນໆອີກຫຼາຍດ້ານ ເພ່ືອສ້າງ
ໃຫ້ບ້ານມີຄວາມເຂ້ັມແຂງ ແລະ 
ເພ່ືອຜັນຂະຫຍາຍວຽກງານແຕ່
ລະຂົງເຂດ ລົງສູ່ຮາກຖານໃຫ້
ຫຼາຍຂຶ້ນ.

ໃນການເຮັດທົດລອງ 

ສາມາດຕີລາຄາຕ່ໍຜົນສໍາເລັດໃນ
ຫຼາຍດ້ານ ເຊ່ິງເຫັນໄດ້ຈຸດດີ ແລະ 
ຈຸດອ່ອນ, ທາງຂ້ັນເທິງໄດ້ປັບປຸງ
ນິຕິກໍາເພ່ືອຜັນຂະຫຍາຍວຽກ
ງານ 3 ສ້າງເຂົ້າສູ່ລວງເລິກ ເຮັດ
ໃຫ້ປະເທດຊາດໄດ້ຮັບການພັດ
ທະນາ ແລະ ສ້າງຄວາມເຂ້ັມແຂງ
ໃຫ້ທ້ອງຖິ່ນຮາກຖານ ທັງເປັນ
ການປະຕິບັດຕາມແນວທາງຂອງ
ພັກ ເປນັຕ້ົນແມນ່ໄດ້ປບັປງຸກດົ
ໝາຍວ່າດ້ວຍການ ປົກຄອງທ້ອງ
ຖິ່ນ ສະບັບເລກທີ 03/ສພຊ ມາ
ເປັນສະບັບເລກທີ 68/ສພຊ ໃນ
ປີ 2015 ໂດຍປັບປຸງລະບົບການ
ປົກຄອງ ທ້ອງຖ່ິນໃຫ້ສອດຄ່ອງ
ຕາມສະພາບຕົວຈິງ ໂດຍສະເພາະ
ຂ້ັນບ້ານໄດ້ປັບປຸງກົງຈັກຈາກ 
8 ຕໍາແໜ່ງງານມາເປນັ 5 ໜວ່ຍ
ງານ, ກໍານົດອາຍຸການນາຍບ້ານ, 
ຮອງນາຍບ້ານ ສະໄໝໜຶ່ງ 5 ປີ 
ແລະ ອື່ນໆ; ຫຼັງຈາກນັ້ນ, ກະ
ຊວງພາຍໃນໄດ້ນໍາມາຈັດຕ້ັງປະ
ຕິບັດຜັນຂະຫຍາຍເປັນນິຕິກໍາ 
ເປັນຕ້ົນການປັບປຸງກົງຈັກການ
ຈັດຕັ້ງບ້ານ, ກົດລະບຽບບ້ານ, 
ການເກັບເງນິປະກອບສ່ວນຂອງ 
ປະຊາຊົນໃນບ້ານ, ການຈ່າຍເງນິ
ອຸດໜູນໃຫ້ພະນັກງານຂ້ັນບ້ານ; 
ຂົງເຂດການເງນິແມ່ນການແບ່ງ
ປັນຜົນປະໂຫຍດໃຫ້ບ້ານ, ຂົງ
ເຂດກະສິກໍາ ໄດ້ອອກນິຕິກໍາກ່ຽວ
ກັບການສ້າງບ້ານໃຫຍ່ໃນຊົນນະ
ບົດໃຫ້ເປັນສີສັນຕົວເມືອງນ້ອຍ 
ແລະ ຫຼາຍໆຂົງເຂດວຽກງານ, 
ແຕ່ລະພາກສ່ວນໄດ້ມີການເລ່ີມ
ຈັດຕ້ັງປະຕິບັດຕົວຈິງທັງຖອດ
ຖອນບົດຮຽນ, ເຮັດໃຫ້ວຽກງານ 
3 ສ້າງໃນທົ່ວ ແຂວງນັບມື້ນັບ
ດີຂ້ຶນ. ນອກນ້ັນ ຍັງເຫັນໄດ້ຄວາມ
ຫຍຸ້ງຍາກ, ການຈັດຕັ້ງປະຕິບັດ
ມີຄວາມສັບສົນບ່ໍລະອຽດຈະແຈ້ງ, 
ຄວາມເຂ້ົາໃຈຂອງຫຼາຍພາກສ່ວນ
ຍັງບໍ່ທັນກໍາໄດ້, ຍັງມີລັກສະນະ
ແນວຄິດວ່າວຽກງານ 3 ສ້າງ 
ເປັນວຽກພາຍໃນເທົ່ານັ້ນ ເຮັດ
ໃຫ້ຜົນການພັດທະນາວຽກງານ
ແຕ່ລະຂົງເຂດຍັງບ່ໍພ້ົນເດ່ັນເທ່ົາ
ທີ່ຄວນ, ຖ້າສົມທຽບແລ້ວຍັງ
ເຮັດບໍ່ໄດ້ດີເທ່ົາກັບໄລຍະເຮັດ
ທົດລອງ ເນື່ອງຈາກໄລຍະປີ 
2016-2018 ແມ່ນມີຫຼາຍພາກ
ສ່ວນຮັບຜິດຊອບ ໂດຍແມ່ນ
ຫ້ອງການພັດທະນາຊົນນະບົດ 
ແລະ ລຶບລ້າງຄວາມທຸກຍາກ
ແຂວງເປັນຜູ້ສັງລວມ, ເອກກະ
ສານນິຕິກໍາກໍມີຫຼາຍ ແຕ່ບ່ໍມີແບບ
ຟອມການປະເມີນ ແລະ ຮ່າງສະ 
ຫູຼບລາຍງານທ່ີເປັນເອກະພາບ
ໃນທ່ົວປະເທດ; ມາຮອດປີ 2018 
ວຽກງານດ່ັງກ່າວໄດ້ມອບໃຫ້ຂະ
ແໜງພາຍໃນ ເປັນໃຈກາງການ
ປະສານງານ ແລະ ຊກຸຍູ້ຕິດຕາມ
ສັງລວມ, ພາຍຫຼັງສິ້ນສຸດການ
ເຮັດທົດລອງແລ້ວ ແຂວງກໍໄດ້
ສະເໜີສ້າງຕື່ມ 20 ບ້ານ ແຕ່ກໍ
ບ່ໍໄດ້ຮັບການຊ້ີນໍາຂອງຂ້ັນເທິງ, 
ແຂວງໄດ້ຕົກລົງເຮັດບ້ານ 3 
ສ້າງທົ່ວໄປ ແຕ່ກໍບໍ່ໄດ້ຮັບສ່ວນ
ແບ່ງຜົນປະໂຫຍດ 40%-60%.

ປີ 2019 ມີຄໍາແນະນໍາ
ເລກທີ 05/ພນ, ລົງວັນທີ 31 
ທັນວາ 2019, ມີຮ່າງປະເມີນ
ແຂວງ 7 ດ້ານ, ເມືອງ 5 ດ້ານ
ແລະ ບ້ານ 4 ດ້ານ ມີຄວາມເປັນ
ເອກະພາບທົ່ວປະເທດ, ມີການ
ເຝິກອົບຮົມໃຫ້ແຕ່ລະພາກສ່ວນ, 
ການສ້າງ ແຂວງ ເປັນ ຫົວໜ່ວຍ
 ຍຸດ ທະ ສາດ, ສາ້ງ ເມອືງ ເປນັ ຫົວ
ໜ່ວຍ ເຂັ້ມ ແຂງ ຮອບດ້ານ ແລະ 
ສ້າງ ບ້ານ ເປັນ ຫົວໜ່ວຍ ພັດທະ
ນາ ໄດ້ຮັບການປະເມີນ ໃນ ປີ 
2020; ຄະນະພັກ, ຄະ ນະ ນຳ ຂ້ັນ
 ແຂວງ ໄດ້ເອົາໃຈໃສນ່າໍພາຊີນ້າໍ
ຢ່າງໃກ້ຊິດ ໂດຍສະເພາະໄດ້ຜັນ
ຂະຫຍາຍຄໍາແນະນໍາ ເລກທີ 
05/ພນ ມາເປັນຄໍາແນະນໍາເລກ
ທີ 03/ຂບຊ; ຈັດຕ້ັງເຝິກອົບຮົມ
ວິທີ ແລະ ຂັ້ນຕອນການປະເມີນ
ຕາມແບບຟອມ ໃໝ່ໃຫ້ບັນດາ
ພະແນກການ, ອົງການ ແລະ ຂ້ັນ
ເມືອງສໍາເລັດ, ແຕ່ງຕ້ັງຄະນະຮັບ
ຜິດຊອບການປະເມີນ ແລະ ກອງ
ເລຂາ 3 ສ້າງຊ່ວຍວຽກແຕ່ລະ
ຂ້ັນ ມີບົດບາດເປັນເສນາທິການ
ໃນການສະຫຸຼບສັງລວມວຽກງານ
3 ສ້າງໃຫ້ແກ່ການນໍາ ແລະ ໄດ້
ຈັດ ຕ້ັງ ເຜີຍ ແຜ່ ເຊ່ືອມ ຊຶ ມ ນິ ຕິ ກຳ
ກ່ຽວກັບວຽກງານ 3 ສ້າງ, ລົງ
ຊຸກຍູ້ ແລະ ຕິດຕາມວິທີການປະ
ເມີນການສ້າງເມືອງ ເປັນ ຫົວ ໜ່ວຍ
ເຂ້ັມ ແຂງ ຮອບ ດ້ານຕາມ 5 ດ້ານ 
ແລະ  ສ້າງ ບ້ານ ເປັນ ຫົວ ໜ່ວຍ ພັດ 
ທະ ນາຕາມ 4 ດ້ານ ແລະ ຊຸກຍູ້
ບັນດາພະແນກການຂອງແຂວງ
ໃນການແບ່ງຂ້ັນຄຸ້ມຄອງ, ມອບ
ສິດ, ມອບວຽກໃຫ້ເມືອງຫຼາຍ
ຂຶ້ນ, ຊັດເຈນຂຶ້ນ ເຮັດໃຫ້ຫຼາຍ
ໜ້າວຽກໄດ້ມີການວາງແຜນ 
ແລະ ຈັດຕ້ັງປະຕິບັດຢ່າງຕ່ໍເນ່ືອງ.

ການຈັດຕ້ັງປະຕິບັດວຽກ
ງານ 3 ສ້າງໃນໄລຍະຜ່ານມາ 
ເຫັນໄດ້ເຖິງການຈັດຕ້ັງປະຕິບັດ
ວຽກງານຂອງແຕ່ລະຂົງເຂດ 
ແມ່ນໄດ້ຮັບການວາງແຜນ, ຈັດ
ຕ້ັງປະຕິບັດໃຫ້ເປັນຮູບປະທໍາ 
ແລະ ໄດ້ຮັບໝາກຜົນດີຂ້ຶນເທ່ືອ
ລະກ້າວ ເຮັດໃຫ້ລະບົບການເມືອງ, 
ເສດຖະກິດ, ວັດທະນະທໍາ-ສັງ
ຄົມ ແລະ ວຽກງານປ້ອງກັນຊາດ-
ປ້ອງກັນຄວາມສະຫງບົຂອງແຂວງ
ດີ ຂຶ້ນເປັນກ້າວໆ; ຄະນະພັກ, 
ຄະນະນໍາຂັ້ນແຂວງ, ຂັ້ນເມືອງ 
ແລະ ຂ້ັນບ້ານ ໄດ້ຮັບຄວາມຮ່ວມ
ມືໃນການເຄ່ືອນໄຫວວຽກ ເປັນ
ຢ່າງດີ, ສະແດງອອກໃນການ
ແຕ່ງຕ້ັງຄະນະຮັບຜິດຊອບໃນອົງ
ການຈດັຕ້ັງຂອງຕົນ ເພ່ືອເຄືອ່ນ
ໄຫວວຽກງານ ແລະ ພົວພັນປະ
ສານງານ ເພ່ືອສະໜອງຂ້ໍມູນໃຫ້
ຄະນະຮັບຜິດຊອບສັງລວມແຕ່
ລະຂ້ັນ; ພ້ອມດຽວກັນ ກໍມີຄວາມ
ເອກະພາບ ຂອງອົງການປົກຄອງ
ແຕ່ລະຂ້ັນ ແລະ ປະຊາຊົນບັນດາ
ເຜົ່າມີຄວາມສາມັກຄີ, ເປັນເຈົ້າ
ການພ້ອມກັນຈັດຕ້ັງປະຕິບັດ
ຢ່າງມີ ຄວາມຮັບຜິດຊອບສູງ.

(ບຸນເກີດ ວົງໄຊຍາ)

ນາດການປົກຄອງເມືອງ, ສສຂ 
ປະຈຳເຂດ ເລືອກຕັ້ງເມືອງ ຕະ
ຫຼອດຮອດພ່ໍແມ່ປະຊາຊົນຂອງ
ທັງ 2 ເມືອງ ເຊິ່ງໄດ້ຮັບຟັງການ
ລາຍງານສະພາບລວມໂດຍຫຍ້ໍ
ການ ຈັດຕັ້ງປະຕິບັດວຽກງານ 
3 ສ້າງໃນໄລຍະຜ່ານມາ, ຂໍ້ສະ
ດວກ ແລະ ຂໍ້ຫຍຸ້ງຍາກ ລວມ
ທັງຜົນສໍາເລັດທ່ີສາມາດຍາດ
ມາ ໄດ້ ໂດຍທີ່ປະຊຸມໄດ້ມີການ
ປຶກສາຫາລື, ປະກອບຄໍາຄິດຄໍາ
ເຫັນຢ່າງກົງໄປກົງມາ ເຊິ່ງເປັນ
ຂ້ໍມູນອັນສຳຄັນໃນການຕິດຕາມ
ກວດກາ.

ວັນທີ 1 ຕຸລາ, ໄດ້ຮ່ວມ
ກັບສະພາປະຊາຊົນແຂວງ ຈັດ
ກອງປະຊຸມຕິດຕາມກວດກາ
ການຈັດຕ້ັງປະຕິບັດວຽກງານ 3
ສ້າງ ໂດຍການເປັນປະທານຮ່ວມ
ຂອງທ່ານ ສົມມາດ ພົລເສນາ 
ແລະ ທ່ານ ກົງແກ້ວ ມີວໍລະຈັກ 
ຮອງເລຂາພັກ ແຂວງ, ປະທານ 
ສພຂ; ມີທ່ານ ນາງ ຫຼິງທອງ 
ແສງຕາວັນ ຄະນະປະຈໍາພັກແຂວງ, 
ຮອງເຈ້ົາແຂວງໆສະຫວັນນະເຂດ
ພ້ອມດ້ວຍຫົວໜ້າ-ຮອງຫົວໜ້າ
ພະແນກການຂອງແຂວງເຂ້ົາຮ່ວມ. 
ໃນກອງປະຊຸມ, ທ່ານ ສົມສະ

ຈາໍນວນໜ່ຶງ ເຮດັໃຫ້ຊວິີດການ
ເປັນຢູ່ນັບມ້ືນັບດີຂ້ຶນຢ່າງບ່ໍຢຸດຢ້ັງ.

ທ່ານຮອງປະທານສະພາ
ແຫ່ງຊາດ ພ້ອມດ້ວຍຄະນະ ຍັງ
ໄດ້ຢ້ຽມຢາມ, ຊຸກຍູ້ຫົວໜ່ວຍ
ທລຸະກດິຕວົແບບຂອງ ແຂວງບໍ
ລິຄໍາໄຊຈໍານວນໜຶ່ງ ເປັນຕົ້ນ
ໂຮງງານຜະລິດໝ້ໍແປງໄຟຟ້າ
ເອັສເຄ (SK) ທີ່ເມືອງປາກຊັນ 
ໂດຍການຕ້ອນຮັບຂອງ ທ່ານ 
ໄຊຍະເພັດ ຈັນທິສອນ ຜູ້ອຳນວຍ
ການໃຫຍ່ໂຮງງານດ່ັງກາ່ວ; ທັງ
ນ້ີ, ກໍເພ່ືອເປັນການຊຸກຍູ້ສ່ົງເສີມ 
ແລະ ໃຫ້ກໍາລັງ ໃຈແກ່ຫົວໜ່ວຍ
ທຸລະກິດທ່ີເປັນຕົວແບບ ໃຫ້ເສີມ
ຂະຫຍາຍມູນເຊື້ອ ແລະ ຕັ້ງໜ້າ
ສືືບຕ່ໍປະກອບສ່ວນສ້າງເສດຖະ
ກິດ ຂອງແຂວງຂອງຊາດໃຫ້
ເຂັ້ມແຂງຂຶ້ນເລື້ອຍໆ.

ວັນທີ 30 ກັນຍາ, ເຄ່ືອນ
ໄຫວຕິດຕາມກວດກາ ແລະ ເກັບ
ກໍາຂ້ໍມູນຢູ່ກຸ່ມບ້ານມັນຈີ ເມືອງ
ເຊໂປນ ແລະ ກຸ່ມບ້ານພັດທະ
ນາອາສິງ ເມືອງນອງ ໂດຍການ
ຕ້ອນຮັບຂອງການນຳ ແລະ ອຳ

ຈຸດພິເສດອັນແຈ່ມແຈ້ງກວ່າໝູ່ຂອງປະຊາຊົນນັ້ນ ແມ່ນເຂົາເຈົ້າມີແນວຄິດປຽບ
ທຽບ. ເຂົາເຈ້ົາປຽບທຽບປັດຈຸບັນກັບອະດີດການ. ເຂົາເຈົ້າປຽບທຽບແຕ່ລະວຽກ ແລະ 
ແຕ່ລະພາກສ່ວນຂອງວຽກດ້ວຍກັນ. ອາໄສການປຽບທຽບນັ້ນ ເຂົາເຈົ້າຮູ້ຈັກບ່ອນຕ່າງ
ກັນ ແລະ ບ່ອນຂັດແຍ້ງກັນນັນໄດ້ຄັກ ແລ້ວອາໄສອັນນັ້ນ ເຂົາເຈົ້າກໍສະຫຼຸບສະພາບການ
ແລະ ວາງວິທີການແກ້ໄຂໄດ້ຢ່າງຖືກຕ້ອງ. ປະຊາຊົນປຽບທຽບຖືກແກ້ໄຂຖືກ, ກໍຍ້ອນ
ວ່າຕາຂອງເຂົາເຈົ້າມີຫຼາຍ, ສິ່ງໃດເຂົາເຈົ້າກໍໄດ້ຍິນ, ໄດ້ເຫັນ. ຍ້ອນການປຽບທຽບລະ
ອຽດຖີ່ຖ້ວນນັ້ນ, ວິທີແກ້ໄຂຂອງປະຊາຊົນຍາມໃດກໍກະທັດຮັດຖືກຫຼັກ ແລະ ຍຸດຕິທຳ
ກ່ຽວກັບພະນັກງານກໍເຊັ່ນດຽວກັນ, ຜູ້ໃດດີ ຜູ້ໃດຊົ່ວ ຜູ້ໃດເຮັດຜິດພໍຈະແກ້ໄຂໄດ້ ຜູ້ໃດ
ເຮັດສິ່ງໃດດີ ເຮັດວຸ່ນວາຍໂລເລ ປະຊາຊົນກໍຮູ້ໄດ້ຄັກແນ່ ໂດຍອາໄສການປຽບທຽບຂອງ
ເຂົາເຈົ້ານັ້ນ.
 ເພາະສະນັ້ນ ປ່ອຍໃຫ້ປະຊາຊົນຕຳໜິຕິຊົມພະນັກງານ ອີງໃສ່ຄຳເຫັນຂອງປະຊາ
ຊົນ ເພື່ອເລື່ອນຊັ້ນພະນັກງານ, ແນ່ນອນຈະບໍ່ເກີດມີຄວາມລຳອຽງເຂົ້າຂ້າງອອກຂາ, 
ແນ່ນອນຈະເປັນການຍຸດຕິທຳ, ຖືກຫຼັກທີ່ສຸດ ພ້ອມກັນນັ້ນ, ອາໄສການຝຶກຝົນຫຼໍ່ຫຼອມ
ຂອງປະຊາຊົນ ພະນັກງານ ແລະ ປະຊາຊົນເອງກໍຈະກ້າວໜ້າ ແລະ ອາໄສອັນນັ້ນ ພະນັກ
ງານ ແລະ ປະຊາຊົນກໍຈະສາມັກຄີຮັກແພງກັນແໜ້ນແຟ້ນຂຶ້ນຕື່ມ.

ການສ້າງຄວາມສຳເລັດໃຫ້ເກີດຂ້ຶນໃນຊີ
ວິດ ນອກຈາກມີມັນສະໝອງຄື: ປັນຍາ ແລະ ກຳລັງ
ກາຍທີ່ແຂງ (ສຸຂະພາບດີ) ແລ້ວ ຍັງຕ້ອງການກຳ
ລັງໃຈ ທ່ີສຳຄັນເສີມສ້າງຍູ້ໜູນໃຫ້ຄົນເຮົາສາມາດ
ທົນທານຕ່ໍອຸປະສັກກີດຂວາງລະຫວ່າງທາງທ່ີກ້າວ
ເດີນ ເຊິ່ງຖ້າວ່າໃຜໃຈອ່ອນແອ ເຖິງຈະມີປັນຍາດີ-
ຮ່າງກາຍດີ ຍ່ອມພ່າຍແພ້ຕໍ່ອຸປະສັກໄດ້ ຄົນບູຮານ
ຈ່ຶງເຕືອນໄວ້ວ່າ: ໃຈໜັກໄດ້ກິນເຂ້ົາ ໃຈເບົາໄດ້ກິນ
ກອຍຫົວໃຫຍ່.

 ຄົນທີ່ມີຈິດໃຈເຂັ້ມແຂງ ຍ່ອມເປັນຜູ້ທີ່ບໍ່
ຫວັ່ນໄຫວຕໍ່ອຸປະສັກຄຳນິນທາ ແລະ ບໍ່ປ່ຽນແປງ
ເປົາ້ໝາຍຂອງຊວິີດ ຕາມຄຳຕິຂອງຜູບ້ໍຫ່ວັງດີ; ໃຈ
ໜັກແໜ້ນຈຶ່ງໝາຍເອົາຜູ້ຕັ້ງໃຈຕໍ່ອຸດົມການ; ຜູ້
ມີຄວາມພຽນບ່ໍອ່ອນໄຫວໄປຕາມກະແສລົມປາກ 
ຂອງຄົນແວດລ້ອມ ຖ້າໃຜເຄີຍອ່ານເຫັນບົດຮຽນ
ຄວາມສຳເລັດຂອງຄົນດັງຂອງໂລກບາງຄົນ ຈະ
ເຫັນວ່າເຂົາບາງຄົນໄດ້ຜ່ານອຸປະສັກຫຼາຍຄ້ັງກ່ອນ

ຈະສຳເລັດ; ເຂົາຈະທົດສອບ-ທົດລອງ-ປັບປຸງແກ້
ໄຂ ຈົນກວ່າຈະສຳເລັດໃນທີ່ສຸດ ນັ້ນຄືຜູ້ມີຄວາມ
ພຽນຄວາມເຊື່ອ ແລະ ຈິດໃຈໜັກແໜ້ນບໍ່ປ່ຽນ
ແປງ.

 ການສ້າງຈິດໃຈໃຫ້ໜັກແໜ້ນ ຈ່ຶງຂ້ຶນກັບ
ການສ້າງນິດໄສໃຫ້ມີຄວາມພຽນ ບໍ່ເລີກລະເປົ້າ
ໝາຍທີ່ຕັ້ງໄວ້ ເພາະຖ້າວ່າຄົນໃດມີນິດໄສບໍ່ໝັ້ນ
ຄົງ ຈິດໃຈບໍ່ໜັກແໜ້ນ ກໍຈະກາຍເປັນຄົນຄອນ
ແຄນ ຍ່ອມບ່ໍສາມາດສຳເລັດໃນເປ້ົາໝາຍທ່ີຕ້ັງໄວ້
ໄດ້ ດັ່ງນັ້ນ, ຄຳວ່າໃຈໜັກແໜ້ນ ຈຶ່ງບໍ່ໝາຍວ່າ 
ເຮດັສຳເລດັໜ້າວຽກດຽວ     ແຕ່ຕ້ອງສາ້ງນດິໄສໃຫ້
ດຸໝັ່ນໜັກແໜ້ນຈຶ່ງຈະບັນລຸອຸປະສັກໄດ້.

 ເລື່ອງໃຈໜັກໄດ້ກິນ ເຂົ້າໃຈເບົາໄດ້ກິນ
ກອຍຫົວໃຫຍ່ ມັນເປັນຄະຕິສອນໃຫ້ຄົນເຮົາຮູ້ຈັກ
ຄິດ ປັບປຸງຕົນເອງຈາກນ້ອຍໄປຫາໃຫຍ່ ກ້າວໄປ
ສູ່ເປົ້າໝາຍສູງສຸດ ແລະ ບໍ່ຖືເບົາຫຼົງຕົວເອງວ່າເຮັດ
ສຳເລັດແລ້ວຈະບໍ່ໃຊ້ຄວາມພຽນຕໍ່ໄປ...!

ກອງປະຊຸມສະມັດຊາ
ໃຫຍ່ ລັດຖະສະພາລະຫວ່າງຊາດ
ອາຊຽນ (AIPA) ຄັ້ງທີ 45 
ແມ່ນສອດ ຄ່ອງກັບວິໄສທັດ 
ແລະ ເປົ້າໝາຍ ຂອງແຜນແມ່
ບົດປະຊາຄົມອາຊຽນ, ເປັນການ
ເພີ່ມທະວີການ ຈັດຕັ້ງປະຕິບັດ
ນະໂຍບາຍການພັດທະນາ ຂອງ 
ສປປລາວ ທີ່ຈະຫັນປ່ຽນຈາກ
ປະເທດທ່ີບ່ໍມີຊາຍແດນຕິດກັບ
ທະເລ ກາຍເປັນປະເທດທາງຜ່ານ 
ແລະ ເຊື່ອມຈອດກັບບັນດາປະ
ເທດໃນພາກພ້ືນ ແລະ ໃນໂລກ. 

ການເປັນປະທານ AIPA 
ຄັ້ງທີ 45 ຊຶ່ງຈະດໍາເນີນໃນລະ
ຫວ່າງ ວັນທີ 17-24 ປີ 2024 
ນີ້, ເປັນການເພີ່ມທະວີບົດບາດ
ຂອງ ສປປລາວ ໃນການຮ່ວມ
ມືກັບລັດຖະສະພາສະມາຊິກ 
AIPA ເພື່ອຊຸກຍູ້ສົ່ງເສີມວຽກ
ງານດັງ່ກາ່ວ ໂດຍໄດກ້ຳນດົຫວົ
ຂໍ້; “ບົດບາດຂອງລັດຖະສະພາ
ໃນການຊຸກຍູ້ການເຊື່ອມຈອດ 
ແລະ ການເຕີບໂຕແບບກວມ
ລວມຂອງອາຊຽນ”.  

ກອງປະຊຸມຄ້ັງນ້ີ, ຄະນະ
ຜູ້ແທນບັນດາສະມາຊິກລັດຖະ
ສະພາ AIPA, ຈະໄດ້ລົງເລິກປຶກ
ສາຫາລື ແລະ ຮ່ວມກັນພິຈາລະ
ນາຮັບຮອງເອົາມະຕິຕ່າງໆ ຕາມ
ຂົງເຂດວຽກງານທ່ີກ່ຽວຂ້ອງ
ເຊ່ັນ: ຂົງເຂດວຽກງານການເມືອງ, 
ວຽກງານເສດຖະກິດ, ວຽກງານ
ສັງຄົມ, ວຽກງານ ສສຊ ເພດຍິງ 
ແລະ ວຽກງານ ສສຊ ໜຸ່ມ AIPA. 
ນອກຈາກນັ້ນ, ໃນກອງປະຊຸມ
ປ່ິນອ້ອມຕ່າງໆ ຍັງໄດ້ກຳນົດຫົວ
ຂ້ໍ ເພ່ືອໃຫ້ຄະນະຜູ້ແທນລົງເລິກ
ປຶກສາຫາລືກັນຕ່ືມອີກເຊ່ັນ: ກຳ
ມາທິການວຽກງານ ສສຊ ເພດ
ຍິງ ພາຍໃຕ້ຫົວຂໍ້; ສົ່ງເສີມລັດ
ຖະສະພາທ່ີເອົາໃຈໃສ່ບົດບາດ
ຍິງ-ຊາຍ ເພ່ືອປະຊາຄມົອາຊຽນ
ທີ່ເຂັ້ມແຂງ, ເຊື່ອມຈອດ ແລະ 
ກວມລວມ. ກຳມາທິການວຽກ
ງານ ສສຊ ໜຸ່ມ AIPA ພາຍ
ໃຕ້ຫົວຂໍ້; ສ້າງ ຄວາມ ເຂັ້ມ ແຂງ
ໃຫ້ ແກ່ ຊາວ ໜຸ່ມ  ໃນ ການ ສ້າງ 
ປະຊາ ຄົມ ອາ ຊຽນທ່ີ ປອດ ໄພ, 
ເຂ້ັມແຂງ  ແລະ ກວມລວມ. ກອງ
ປະຊຸມພົບປະກັບຄູ່ຮ່ວມເຈລະຈາ 
AIPA 23 ປະເທດພາຍໃຕ້ຫົວ
ຂໍ້; ການ ຮ່ວມ ມື ລັດຖະສະພາ
ເພ່ືອ  ກ້າວສູ່ການ ເຊ່ືອມ ໂຍງ    ແລະ 
ການ ເຕີບໂຕແບບກວມລວມ. 
ກອງປະຊຸມປຶກສາຫາລືລະຫວ່າງ
ເລຂາທິການໃຫຍ່ AIPA - ອາ
ຊຽນ ພາຍໃຕ້ຫົວຂ້ໍ; ເພີ່ມ ທະວີ 
ການການ ພົວພັນປະສານງານ  
ແລະ ການ ປຶກສາ ຫາລື ລະຫວ່າງ 
AIPA-ອາຊຽນ. ກອງປະຊຸມສະ
ພາທີ່ປຶກສາຂອງ AIPA ກ່ຽວ
ກັບໄພອັນຕະລາຍຂອງຢາເສບ
ຕິດ ຄັ້ງທີ 7 ເພີ່ມທະວີບົດບາດ
ຂອງລັດຖະສະພາ ໃນການຮ່ວມ

ມື ເພ່ືອແກ້ໄຂບັນຫາຢາເສບຕິດ 
ເຮັດໃຫ້ອາຊຽນປອດຢາເສບຕິດ 
ຢ່າງເປັນຮູບປະທຳ.

ຕາມການລາຍງານຂອງ 
ທ່ານ ສັນຍາ ປະເສີດ ປະທານ
ກຳມາທິການຕ່າງປະເທດ ສະພາ
ແຫ່ງຊາດ ຫົວໜ້າອະນຸກຳມະ
ການກອງເລຂາແຫ່ງຊາດ ໃຫ້ຮູ້
ວ່າ: ສປປລາວ ກຽມຄວາມພ້ອມ
ໃນການເປັນເຈ້ົາພາບຈັດກອງປະ
ຊຸມ ສະມັດຊາໃຫຍ່ລັດຖະສະພາ
ລະຫວ່າງຊາດອາຊຽນ (AIPA) 
ຄັ້ງທີ 45, ພາຍຫຼັງທ່ານ ໄຊສົມ
ພອນ ພົມວິຫານ ປະທານສະພາ
ແຫ່ງຊາດ ໄດ້ຂຶ້ນກ່າວຮັບເອົາ
ການເປັນປະທານ AIPA ຄັ້ງທີ 
45 ຕ່ໍຈາກອິນໂດເນເຊຍ ປະທານ 
AIPA ຄັ້ງທີ 44 ຢ່າງເປັນທາງ
ການ. ກຳມາທິການການຕ່າງປະ
ເທດ ໄດ້ແຕ່ງຕ້ັງຄະນະກຳມະການ
ຊີ້ນຳລະດັບຊາດ ແລະ ອະນຸກຳ
ມະການຕ່າງໆ ເພ່ືອກະກຽມ ແລະ 
ດຳເນີນການເປັນເຈົ້າພາບກອງ
ປະຊຸມໃຫຍ່ AIPA) ຄັ້ງທີ 45 
ຊ່ຶງໄດ້ສໍາເລັດກອງປະຊຸມຄະນະ
ສະເພາະກິດຂອງ AIPA ກ່ຽວ
ກັບການສ້າງຄູ່ມືການພົວພັນລະ
ຫວ່າງ AIPA ກັບພາຍນອກ 
ແລະ ການສ້າງຫ້ອງສະໝຸດກົດ
ໝາຍດີຈີຕອນຂອງ AIPA, ກອງ
ປະຊຸມສຳມະນາຂອງສະມາຊິກ
ລັດຖະສະພາເພດຍິງ WAIPA 
ຄັ້ງທີ 2 ແລະ ກອງປະຊຸມຄະນະ
ປະສານງານ WAIPA. ກອງປະ
ຊຸມຮ່ວມກັນລະຫວ່າງ AIPA-
FAO-IISD ຄັ້ງທີ 1-2 ກ່ຽວ
ກັບການຈັດຕ້ັງປະຕິບັດຄູ່ມືຂອງ
ອາຊຽນ ໃນການສົ່ງເສີມການ
ລົງທຶນຢ່າງມີປະສິດທິພາບ ໃນ
ຂະແໜງອາຫານ, ກະສິກຳ ແລະ 
ປ່າໄມ້, ກອງປະຊຸມສະພາທີ່ປຶກ
ສາໄອປາ ກ່ຽວກັບໄພອັັນຕະລາຍ
ຂອງຢາເສບຕິດ (AIPACODD) 
ຄັ້ງທີ 7 ພາຍໃຕ້ຫົວຂໍ້; “ເພີ່ມ
ທະວີບົດບາດຂອງລັດຖະສະພາ
ໃນການຮວ່ມມ ືເພ່ືອແກໄ້ຂບນັ
ຫາຢາເສບຕິດ ຢ່າງເປັນຮູບປະ
ທໍາ”, ກອງປະຊຸມສະມາຊິກລັດ
ຖະສະພາໜຸ່ມ (YPA).

ກອງປະຊຸມໃຫຍ່ AIPA 
ຄັ້ງທີ 45 ຊຶ່ງຈະຈັດຂຶ້ນໃນລະ
ຫວ່າງວັນທີ 17-24 ຕຸລາ 2024
ທີ່ນະຄອນຫຼວງວຽງຈັນ.

ກອງປະຊຸມສະມັດຊາ
ໃຫຍ່ ລັດຖະສະພາລະຫວ່າງຊາດ
ອາຊຽນ (AIPA) ຄັ້ງທີ 45 ມີ
ຫົວຂ້ໍ ແລະ ມີເນ້ືອໃນສໍາຄັນຫຼາຍ, 
ເພ່ືອໃຫ້ສອດຄ່ອງກັບວິໄສທັດ 
ແລະ ເປົ້າໝາຍ ຂອງແຜນແມ່
ບົດປະຊາຄົມອາຊຽນ ທັງເປັນ
ການເພ່ີມທະວີການຈັດຕ້ັງປະຕິ
ບັດນະໂຍບາຍການພັດທະນາ 
ຂອງ ສປປລາວ ທີ່ຈະຫັນປ່ຽນ
ຈາກປະເທດທ່ີບ່ໍມີຊາຍແດນຕິດ
ກັບທະເລ ໃຫ້ກາຍເປັນປະເທດ
ທາງຜ່ານ ແລະ ເຊື່ອມຈອດກັບ
ບັນດາປະເທດໃນພາກພ້ືນ ແລະ 
ໃນໂລກ. 

ກອງປະຊຸມສະມັດຊາ

ໃຫຍ່ AIPA ຄັ້ງທີ 45 ນີ້, ຈະ
ເປັນໂອກາດດີໃຫ້ແກ່ຜູ້ແທນລັດ
ຖະສະພາສະມາຊິກ AIPA ໄດ້
ສະແດງຄວາມຄິດຄວາມເຫັນ 
ແລະ ແລກປ່ຽນທັດສະນະຂອງ
ຕົນ ເພື່ອຊຸກຍູ້ໃຫ້ວຽກງານດັ່ງ
ກ່າວ ມີຜົນສໍາເລັດຕາມຄາດ
ໝາຍທຸກປະການ. ນອກຈາກ
ນັ້ນ, ບົດບາດຂອງລັດຖະສະພາ
ໃນການຊຸກຍູ້ການເຊື່ອມຈອດ 
ແລະ ການເຕີບໂຕແບບກວມ
ລວມຂອງອາຊຽນ, ຈະເປັນການ
ເພ່ີມທະວິບົດບາດຂອງລັດຖະ
ສະພາ AIPA ໃນການຊຸກຍູ້ສົ່ງ
ເສີມຄວາມພະຍາຍາມຂອງອາ
ຊຽນ ໃຫ້ກ້າວໄປສູ່ປະຊາຄົມທີ່
ມີຄວາມສາມັກຄີ, ກວມລວມ, 
ເຂ້ັມແຂງ ແລະ ເຊ່ືອມໂຍງ-ເຊ່ືອມ
ຈອດ ເປັນຕົ້ນ ແມ່ນທາງດ້ານ
ການຂົນສົ່ງ, ໂທລະຄົມມະນາ
ຄົມ, ພະລັງງານ ແລະ ອື່ນໆ ເພື່ອ
ອໍານວຍຄວາມສະດວກໃຫ້ແກ່
ການຄ້າ, ການລົງທຶນ, ການຜະ
ລິດ, ການບໍລິການ, ການທ່ອງ
ທ່ຽວ ແລະ ການໄປມາຫາສູ່ກັນ 
ຂອງປະຊາຊົນອາຊຽນ, ພ້ອມທັງ
ການເຊ່ືອມໂຍງທາງດ້ານເສດຖະ
ກິດ ພາຍໃນອາຊຽນ ແລະ ລະ
ຫວ່າງ ອາຊຽນກັບພາກພື້ນອື່ນ 
ເພ່ືອເຮັດໃຫ້ເສດຖະກິດອາຊຽນ 
ມີຄວາມເຂັ້ມແຂງ, ມີການພັດ
ທະນາທ່ີເທ່ົາທຽມກັນ, ຮັດແຄບ
ຄວາມແຕກໂຕນຂອງລະດັບການ
ພັດທະນາ, ຍົກລະດັບຊີວິດການ
ເປັນຢູ່ຂອງປະຊາຊົນ ໃຫ້ດີຂຶ້ນ
ເທ່ືອລະກ້າວ ແລະ ພ້ອມກັນກ້າວ
ໄປຂ້າງໜ້າ ໂດຍບໍ່ປະຖິ້ມໃຜ
ໄວ້ເບື້ອງຫຼັງ.

ຢ່າງໃດກໍຕາມ, ສະພາ
ແຫ່ງຊາດ ແຫ່ງ ສປປລາວ ຖາ
ນະເປັນຕົວແທນແຫ່ງສິດ ແລະ 
ຜົນປະໂຫຍດ ຂອງປະຊາຊົນ 
ໄດ້ຕ້ັງໜ້າປະຕິບັດໜ້າທ່ີຂອງຕົນ 
ໃນການເປັນປະທານ AIPA ຄັ້ງ
ທີ 45 ໃຫ້ມີປະສິດທິພາບ, ປະ
ສິດທິຜົນ ແລະ ມີຜົນສຳເລັດຢ່າງ
ຈົບງາມ, ທັງນີ້ກໍເປັນໂອກາດດີ
ທ່ີສຸດ ໃນການຊຸກຍູ້ສ່ົງເສີມການ
ຈັດຕັ້ງປະຕິບັດວຽກງານ ຂອງ
ລດັຖະບານ ໃນກອບການຮວ່ມ
ມືອາຊຽນ ແລະ ການຮ່ວມມືຂອງ
ອາຊຽນກັບປະເທດອື່ນໆ ເພື່ອ
ສ້າງເງືອ່ນໄຂອຳນວຍຄວາມສະ
ດວກຮ່ວມກັນ ໃນການພັດທະ
ນາເສດຖະກິດ-ສັງຄົມ ແລະ ນຳ
ເອົາຜົນປະໂຫຍດສູງສຸດ ພາຍ
ໃຕ້ກອບການຮ່ວມມືອາຊຽນ 
ມາສູ່ປະຊາຊົນລາວບັດດາເຜົ່າ 
ຢ່າງທົ່ວເຖິງ ແລະ ເທົ່າທຽມ. ຂໍ
ອວຍພອນໃຫ້ການນໍາພັກລັດ 
ແລະ ປະຊາຊົນລາວບັນດາເຜົ່າ 
ຈ່ົງມີສຸຂະພະລານາໄມແຂງແຮງ, 
ມີຄວາມຜາສຸກ ແລະ ຂໍໃຫ້ພວກ
ເຮົາຮ່ວມແຮງຮ່ວມໃຈກັນ ເປັນ
ເຈົ້າພາບທີ່ດີ ໃນການຈັດກອງ
ປະຊຸມ AIPA ຄັ້ງທີ 45 ໃຫ້ປະ
ສົບຜົນສຳເລັດຢ່າງຈົບງາມ ຕາມ
ລະດັບຄາດໝາຍ. 

(ສີວັນ)

Xg]njv'g[qkM g;Qkc[[daogv' [j=g7aj'rymudko?
# lhP,shPo

]t[kpl5dlt[kpskp3]7k

g]njv'G  4nd7qo[=

ot'ko-kxtokdyflq[csj'\bj' rymudvode]a'vjko75o
'k,7;k,fu0v'z6h8kp ;jkgxao7qo[+fnj,gs^qhkF [+l6[1k c]t 
Iad7v[7q; f5|ajoskg'yosk7e,k95og9nv7v[7q;D

z6hgxaog,pgvUosk]6drhv,ma'g;qhk;jkG seDDD ,b'wxw0
/k3]'g[yj'f5 16j.osAo c,jor+,b'16jg[ktL
]6dG gvqhk g9Qk7n;jk9a'-aho c,jL
g,pG dtd62a'vaomujrymudvog;qhk,ksaho r+,b'[+,u9ad0=hg]up
LLLLLLLLL

7t8yg8nvo.9
#  fvdsphk 

f  spa[9=j,=jg0Qk,kc]h;le]a[;ao[5ovvdrao
lk c]t [5o-j;'gInv  g-yj's^kpmhv'4yjod=wfh,udkodt
dP,1jk'2qf2nho s^kp[jvo8q[c8j'gvh xtfa[];f]kp
'k, 8k,vk7kos=3I' gfujovkIk,d;hk' ma'dtdP,
0Poc8h, 37'dvodk[Ijkp gvqkw;hg-U'lqj'cI'.9
r;dvhkp lurkp3dh1jkvjvocI' g9Qkgvup K  

f  0=/kd7es;ko0v[.9 lqj'wxpa'lk;7vo
lts;ao g,dlts;ao lr0 lts;aootg0f cfowf
3oglqkraoxu  c]t vhkpfu]erqo 7qoltrkc0;'lk]t
;ao mujwfh9aflao0v'8hvo .shdq,lnj,;o-qoltrkcsj'
-kfwfhvuj,\e 9bj'0Po7epnjo8hvo dvolqj'7nosk 0v[
.9grnjvoIj;,'koma'lv' zjkog;muoU c-[vus^ugfu0v'
8hvo [=js^;'s^kpc8j,u7jk 0v[.9vud7A' mujpa'9e9njwfh 
0v'8hvowŝŝaj']Qo g]u'g]Nvp8ts]vf,k 0v[.9gfuK

mujsp5h'mujpkd  .sh|ajorPo|ajoxv'
muj|qjomuj|v'  .sh7jvpzaf7jvplu
,aoskd-yfu  g,bv\hkrkp]5o

       ;kf
    dt;u]k;

wvxkltrk]k;dhk;.\j
# ທອງດາ ສຸພາສິດ

j ການເວລາລ່ວງເຂົ້າ   ສັກກະລາດໃໝ່ສອງພັນປາຍ
ໂລກາຫັນ    ປ່ຽນຜັນເດີນໜ້າ
ສະພາລາວເດີນກ້າວ   ຕາມຍຸກສະໄໝໃໝ່
ຜູກສຳພັນຮ່ວມເຂົ້າ   ສາກົນກ້າວດຸ່ງເດີນ

j ໄອໂປ-ໄອປາກໍ່ຕັ້ງ   ສະພາຊາດອາຄະເນ
ເປັນສະມັດຊາອາຊຽນ   ຮ່ວມມືສັນສ້າງ
ສະພາລາວເຮົາໄດ້    ຂະຫຍາຍສຳພັນຮ່ວມ
ທັງຮ່ວມມື ແລະ ເປີດກວ້າງ   ຍາດໄດ້ມິດສະຫາຍ

j ປີນີ້ ເຈົ້່າພາບໄດ້   ເຊັງຊື່ ສປປ ລາວ 
ຍິນດີທັງພູມໃຈ    ກຽດຕິພູມພຽງພ້ອມ
ກອງປະຊຸມສຳຄັນຄັ້ງ   ໄອປາ-ອາຊຽນທັງຄູ່
ເຊີດຊູ ສປປ ລາວ ພຸ່ງພົ້ນ   ເດີນກ້າວສູ່ຍຸກສະໄໝ

j ຮຽມດີໃຈລື່ນລົ້ນ   ບົດບາດ ສປປລາວ 
ສູງເດັ່ນບົນເວທີ    ເທົ່າທຽມສາກົນໄດ້
ເດີນໄປຕາມບາດກ້າວ   ແນວທາງພັກຊີ້ສ່ອງ
ໄປຖືກປ່ອງລ່ອງຖືກແປວແນ່ແທ້  ລາວໄດ້ພັດທະນາ

j ປີນີ້ ວຽງຈັນແສນມ່ວນແມ້ງ  ຊົມຊື່ນຍິນດີ
ມີບັນດາຊາດອາຊຽນ   ປະເທດອື່ນໂຮມເຕົ້າ
ສປປ ລາວ ເປັນເຈົ້າ   ກອງປະຊຸມໂຮມຮ່ວມ
ນະຄອນຫຼວງສະຫວ່າງແຈ້ງ   ໂລກາກວ້າງກ່າວຂານ      ຊອບແລ້ວ!

ໂດຍ: ຫົວກະທິ

 ອາການເຈັບຄໍ່ເຂ່ົາ 
ມັກຈະເກີດຂຶ້້ນ ຄົນເຮົາອາຍຸ
ຫລາຍຂຶ້ນ ອາດຈະອາຍຸເຂົ້າ
40-50 ຂຶ້້ນໄປ ໃຜທີ່ຢູ່ໃນ
ຊ່ວງໄວໜຸ່ມ ກໍຈະບ່ໍຢ້ານປານ
ໃດ ຫຼື ເບິ່ງວ່າມັນເປັນໂຣກ
ທີ່ໄກໂຕຫຼາຍ ແຕ່ມື້ໃດຫາກ
ເກີດອາການເຈັບຄໍ່ເຂົ່າ ເພາະ
ຄໍ່ເຂົ່າເສື່ອມ ຫຼື ສົງໄສວ່າເປັນ
ເພາະຫຍັງ? ເປັນຫຍັງຈ່ຶງເຈັບ
ຄໍ່ເຂົ່າແຕ່ອາຍຸຍັງນ້ອຍ ມື້ນີ້
ຈະມາແນະນໍາພຶດຕິກໍາໃນຊີ
ວິດປະຈໍາວັນທ່ີເຮັດໃຫ້ຄ່ໍເຂ່ົາ
ເສື່ອມດັ່ງນີ້:

1. ນ່ັງໃນທ່າທ່ີບ່ໍເໝາະ
ສົມເລ້ືອຍໆ: ບ່ໍວ່າຈະເປັນການ
ນັງ່ງ ເໍຂ່ົາ, ນັງ່ພັບແພບ, ນັງ່ສະ
ມາທິ ຫຼື ນັ່ງຢ່ອງຢໍ້ ຫາກນັ່ງ
ໃນລັກສະນະເຫ່ົຼານີ້ເປັນເວ
ລາດົນ ຫຼື ນັ່ງເລື້ອຍໆ ຈະເຮັດ
ໃຫ້ເກີດແຮງອັດພາຍໃນຄ່ໍເຂ່ົາ
ຫຼາຍຂ້ຶນ ເຊ່ິງຈະລົບກວນການ
ນໍາສານອາຫານໄປສູ່ເຊວກະ
ດູກອ່ອນ ຈົນເຮັດໃຫ້ເຊວກະ
ດູກອ່ອນເສື່ອມ ແລະ ອາດ
ລາມໄປເຖິງສ່ວນຕ່າງໆຂອງ

3 rbf8yd=kljP’7+g0qjkglnjv,

ຄໍ່ເຂົ່າອີກເຊັ່ນ: ໝອນຮອງ
ເຂົ່າ, ເອັນຫຸ້ມຄໍ່ເຂົ່າໜາຂຶ້ນ 
ຫຼື ກະດູດງ ໍ້ບໍລິເວນປາຍກະ
ດູກເປັນຕົ້ນ.

2. ໃສ່ເກີບສົ້ນສູງ: ຜູ້
ຍິງທ່ີໃສ່ເກີບສ້ົນສູງເປັນປະຈໍາ 
ຫຼື ອົດທົນໃສ່ເປັນເວລາດົນ 
ອາດຈະເຮັດໃຫ້ຄໍ່ເຂ່ົາເສື່ອມ
ໄວຂຶ້ນ ເພາະໃສ່ເກີບສົ້ນສູງ
ຈະເຮັດໃຫ້ເກີດແຮງກົດທັບ
ຂອງຄ່ໍເຂ່ົາຫຼາຍກວ່າປົກກະຕິ 
ແລະ ຍັງທໍາຮ້າຍຂໍ້ນິ້ວຕີນ ທີ່
ເປັນອະໄວຍະວະສ່ວນທໍາອິດ

ທີ່ຮອງຮັບນໍ້າໜັກໂຕອີກ. 
3. ອ້ວນ ຫລື ຕຸ້ຍ: ສາ

ເຫດງ່າຍໆທ່ີຫຼາຍຄົນອາດຄາດ
ບໍ່ເຖິງ ຄືນໍ້າໜັກໂຕທີ່ຫຼາຍ
ຂ້ຶນ ເຮັດໃຫ້ຄ່ໍເຂ່ົາຮັບນ້ໍາໜັກ
ຫຼາຍຂ້ຶນ ບ່ໍວ່າຈະເປັນການຢືນ, 
ຍ່າງ, ແລ່ນ, ຂຶ້້ນຂ້ັນໄດ ຫຼື ກິດ
ຈະກໍາຕ່າງໆໃນຊິວິດປະຈໍາ
ວັນ ກໍສົ່ງຜົນໃຫ້ຄໍ່ເຂົ່າເສື່ອມ
ໄວໄດ້ເຊັ່ນກັນ.

ດັ່ງນັ້ນ, ຫາກບໍ່ຢາກ
ໃຫ້ຂ້ໍເຂ່ົາເສື່ອມໄວຄວນຫີຼກ
ລ່ຽງພຶດຕິກໍາທ່ີກ່າວມາຂ້າງ

ເທິງນີ້, ຮັບປະທານອາຫານ
ປະເພດແຄວຊຽມ ເຊັນ່: ນມົ, 
ປານ້ອຍ, ຖົ່ວ, ງາ, ຜັກກາດ
ນາ, ນໍ້າໝາກກ້ຽງ, ນໍ້າເຕົ້າ
ຮູ້, ປາແຊວມອນ ແລະ ອື່ນໆ 
ລວມໄປເຖິງການອອກກໍາລັງ
ກາຍເປັນປະຈໍາ (ໃນປະລິມານ
ທ່ີເໝາະສົມບໍ່ຫັກໂຫມເກີນ
ໄປ) ເທົ່ານີ້ກໍຊ່ວຍຢືດອາຍຸຄໍ່
ເຂ່ົາຂອງທ່ານໃຫ້ແຂງແຮງ 
ແລະ ບໍ່ເຈັບງ່າຍໆໄດ້ອີກ.

ຂໍ້ມູນຈາກ: 
www.sanook.com

(ມອບແດ່ກອງປະຊຸມໄອປາ ແລະ ກອງປະຊຸມສຸດຍອດອາຊຽນທີ່ ສປປລາວ ເປັນເຈົ້າພາບ)

Mauritius 9tg]nvd8A'
ltrkcsj'-kf.o;aomu 15  rt9yd

(Xinhua) - ສາທາລະ
ນະລັດໂມຣິດ ຫຼື ມໍຣິຊຽດ 
(Mauritius) ຈະຈັດການເລືອກ
ຕ້ັງສະພານິຕິບັນຍັດຂອງຕົນໃນ
ວັນທີ 10 ພະຈິກນີ້, ສຳນັກງານ
ປະທານາທິບໍດີ ປະກາດໃນວັນ
ສຸກທີ 4 ຕຸລາຜ່ານມາ.

“ໃນ ການດຳເນີນການ
ໃຫ້ເປັນໄປຕາມ  ອຳນາດ ທ່ີ ໄດ້ 
ມອບ ໃຫ້ ພາຍໃຕ້ ມາດຕາ 41 
(1) ຂອງ ກົດໝາຍ ວ່າ ດ້ວຍ ການ
ເປັນຕົວແທນຂອງປະຊາຊົນ 
(Representation of the 
People Act)  ແລະ ປະຕິບັດ
ຕາມ ຄຳ ແນະນຳ ຂອງ ທ່ານ ນາຍົກ
ລັດຖະມົນຕີຜູ້ຊົງ ກຽດ ,  ພະນະ
ທ່ານ  ປະຣິດຖະວີຣາຊສິງ ຣູປັນ 
(Prithvirajsing Roopun)  ປະ

ທາ ນາ ທິ ບໍ ດີແຫ່ງສາທາລະນະລັດ 
  ໄດ້ ອອກປະກາດ ການ ເລືອກ ຕ້ັງ
ສະ ມາ ຊິກ ສະ ພາ ແຫ່ງ ຊາດ, ກຳ
ນົດ ເອົາ ວັນ ທີ 22 ຕຸລາ 2024  
ເປັນ ວັນສະເໜີຊ່ື (Nomination
Day)   ແລະ ວັນ ທີ 10 ພະຈິກ 
2024  ເປັນ ວັນ ປ່ອນ ບັດ 
(Polling Day).” ກ່າວ ໃນ ຖະ 
ແຫຼງການ ຂອງ ປະທານາທິບໍດີ.

ປະທານາທິບໍດີ ຍັງໄດ້ປະ
ກາດການຍຸບສະພາແຫ່ງຊາດຕ້ັງ

ແຕ່ວັນສຸກທີ 4 ຕຸລາ.
ສະພາ ແຫ່ງ ຊາດ ຂອງ ໂມ

ຣິດ  ແມ່ນ ລະບົບ ສະພາ ດຽວ,  ປະ
ກອບ ດ້ວຍ ສະມາຊິກ 70 ທ່ານ  
ທີ່ ມີ ອາຍຸ ການ 5 ປີ; ຜູ້ ລົງ ຄະ 
ແນນ ສຽງ ຈະ ເລືອກ ເອົາ  ສສຊ 
ໂດຍ ກົງ 62 ຄົນ ,  ໃນ ຂະ ນະ ທີ່ 
“ຜູ້ ພ່າຍແພ້ ທ່ີ ດີ ທ່ີ ສຸດ” ອີກ 8 ຄົນ 
 ຈະ ໄດ້ ຮັບ ການ ແຕ່ງ ຕ້ັງ ໃຫ້ ເຕັມ 
70 ທີ່ ນັ່ງ.

ວັນອັງຄານ ທີ 1 ຕຸລາ 
2024 ກອງ ປະຊຸມປະຈຳລະດູ 
ໃບ ໄມ້ຫຼົ່ນ ຄັ້ງ ທີ 1 ຂອງ  ສະພາ
ຄູຣານໃຫຍ່ (State Great
Khural)  ລັດ ຖະ ສະ ພາຂອງປະ
ເທດມົງ ໂກ ລີ   ໄດ້ ເປີດຂຶ້ນ ຢູ່ ນະ
ຄອນຫຼວງ ອູ ລານ ບາ ຕໍ; ນີ້ ແມ່ນ
ກອງ ປະຊຸມ ຄ້ັງ ທຳ ອິດ ຂອງ ສະພາ
ຄູຣານໃຫຍ່ຊຸດປັດ ຈຸ ບັນ  ທ່ີ ມີ ສະ
ມາຊິກ 126 ທ່ານ ຫຼັງຈາກການ
ເລືອກຕ້ັງຕາມປົກກະຕິໃນເດືອນ
ມິຖຸນາຜ່ານມາ.

ທ່ານ ດາຊເຊກເວ ອາມາຣ໌
ບາຢາສກາລານ (Dashzegve 

Amarbayasgalan)  ປະ ທານ 
ສະ ພາຄູຣານໃຫຍ່  ກ່າວ ໃນ ການ 
ເປີດ ກອງ ປະ ຊຸມ ວ່າ “ໃນລະຫວ່າງ
ການປະຊຸມ, ພວກເຮົາຈະສຸມ
ໃສ່ການສ້າງສະຖຽນລະພາບທາງ
ດ້ານເສດຖະກິດ, ປັບປຸງ ຂອບ 
ກົດໝາຍ ການ ລົງທຶນ, ເພ່ີມ  ການ
 ລົງ ທຶນ ຈາກ ຕ່າງ ປະ ເທດ,   ຫັນ
 ເປັນ ເສດ ຖະ ກິດທ່ີມີຫຼາຍດ້ານ
ເພ່ືອ ອອກ ຈາກ ການເພ່ິງພາ ອາ 
ໄສ ຂະ ແໜງ ການ ດຽວ (ບໍ່ ແຮ່), 
ສະໜັບ ສະໜູນ ຜູ້ ປະ ກອບ ການ 
ພາຍ ໃນ ປະ ເທດ  ແລະ  ດຳເນີນ
ການ ປະຕິ ຮູບ ກົດໝາຍ ເພ່ືອ ຫຸຼດ

ຜ່ອນ ການ ແຊກ ແຊງ ຂອງ ລັດຖະ
ບານ ຕໍ່ ເສດຖະກິດ.”

ພັກ ປະຊາຊົນ ມົງ ໂກນ 
ເຊ່ິງເປັນແກນນຳ ລັດຖະບານຊຸດ
ປັດ ຈຸ ບັນ ໄດ້ ຮັບ ໄຊຊະນະ ຢ່າງ 
ຫວຸດຫວິດ ໃນ ການ ເລືອກ ຕ້ັງ 
ເມື່ອ ວັນ ທີ 28 ມິຖຸນາ   ໂດຍ ໄດ້ 
68 ທ່ີ ນັງ່ , ພັກປະຊາທິປະ ໄຕ  ໄດ້ 
42 ທີ່ ນັ່ງ ,  ພັກ Hun ໄດ້ 8 ທີ່ 
ນັ່ງ; ສ່ວນຝ່າຍຄ້ານ ພັກ Civil 
Will - Green  ແລະ   ແນວ ຮ່ວມ
 ແຫ່ງ ຊາດ  ໄດ້ພັກລະ 4 ທີ່ ນັ່ງ.

ແຫຼ່ງຂ່າວ: ຊິນຮວາ

(Xinhua) - ວັນພະຫັດ
ທີ 3 ຕຸລາຜ່ານມາ, ລັດຖະສະ
ພາຂອງລັດເວຍ ໄດ້ໃຫ້ສັດຕະ
ຍາບັນການເຂ້ົາເປັນສະມາຊິກ
ອົ ງກ ານພະລັ ງ ງ ານສາກົ ນ 
(International Energy 
Agency - IEA), ເປັນຂ້ັນຕອນ
ສຸດທ້າຍຂອງຂະບວນການດ່ັງ
ກ່າວ; ການເຂົ້າເປັນສະມາຊິກ, 
ຄາດວ່າຈະຊ່ວຍຄ້ຳປະກັນດ້ານ
ພະລັງງານຂອງລັດເວຍ ແລະ ສະ
ໜັບສະໜູນການຫັນປ່ຽນໄປສູ່

ພະລັງງານສະອາດ.
ກະຊວງພະລັງງານ   ແລະ  

ດິນ ຟ້າ ອາກາດ  ເນ້ັນ ໜັກ ວ່າ ການ
ເຂ້ົາ ເປັນ ສະມາຊິກ IEA ຈະ ເພ່ີມ 
ທະວີ ຄວາມ ໝ້ັນຄົງ ແຫ່ງ ຊາດ 
ໂດຍສະເພາະ ແມ່ນ ໃນ ເວລາທ່ີ 
ເກີດ ວິ ກິດ ການ  ແລະ ອະນຸຍາດ
ໃຫ້ ປະ ເທດ  ເຂ້ົາຮ່ວມ ການ ປຶກສາ
ຫາລື ນະ ໂຍບາຍ ພະລັງງານ ທ່ົວ
 ໂລກ ນອກ ເໜືອ ຈາກ ສະຫະພາບ
 ເອີຣົບ (EU); ສະມາຊິກ IEA 
ຍັງໄດ້ຮັບຜົນປະໂຫຍດຈາກການ

ເຂ້ົາເຖິງການວິເຄາະຂອງຜູ້ຊ່ຽວ
ຊານ, ການຄາດຄະເນ ແລະ ຖານ
ຂ້ໍມູນທ່ີສົມບູນແບບຂອງນະໂຍ 
ບາຍພະລັງງານທ່ີກວມເອົາທຸກ
ຂະແໜງການ.

ປັດຈຸ ບັນ, ປະ ເທດ ສະ ມາ 
ຊິກ IEA  ກວມ 80 ສ່ວນ ຮ້ອຍ
ຂອງ ການ ບໍ ລິ ໂພກ ພະ ລັງ ງານ ທ່ົວ 
ໂລກ.

ລັດ ເວຍ  ໄດ້ ຮັບ ການ ເຊ້ືອ
 ເຊີນ ໃຫ້ ເຂົ້າ ຮ່ວມ IEA ໃນ  ປີ 
2022.

(Xinhua) - ສະພາຜູ້
ແທນລາດສະດອນ ຫຼື ສະພາ ຕ່ຳ  
ຍີ່ປຸ່ນ  ໄດ້ ຖືກ ຍຸບ  ຢ່າງ ເປັນ ທາງ 
ການເມື່ອ  ວັນ ພຸດທີ 9 ຕຸ ລາຜ່ານ
ມາ ເພື່ອ ເປີດ ທາງ ໃຫ້ ແກ່ ການ
 ເລືອກ ຕັ້ງ ທົ່ວ ໄປ, ໃນຂະນະທີ່
ນາຍົກລັດຖະມົນຕີ ຊິເງຣຸ ອິຊິ
ບະ (Shigeru Ishiba) ພະຍາ
ຍາມຮັກສາສຽງສ່ວນຫຼາຍໃນ
ສະພາຕໍ່າຂອງພັກຕົນໄວ້ ແລະ  
ໄດ້ ຮັບ ຄວາມ ໄວ້ ວາງ ໃຈ ຈາກປະ 
ຊາ ຊົນ; ການ ເລືອກ ຕັ້ງ ທົ່ວ ໄປ ມີ 
ກຳ ນົດ ຈັດຂຶ້ນໃນ ວັນ ທີ 27 ຕຸ
ລາ ໂດຍ ກຳ ນົດ ເລີ່ມ ໂຄ ສະ ນາ
ຫາສຽງໃນ ວັນ ທີ 15 ຕຸລານີ້.

ທ່ານ ອິຊິບະ ຊະນະການ
ເລືອກຕ້ັງປະທານພັກເສລີປະຊາ
ທິປະໄຕ (Liberal Democratic

Party - LDP) ເຊິ່ງເປັນພັກລັດ
ຖະບານ ເມື່ອວັນທີ 27 ກັນຍາ 
ແລະ ໄດ້ຮັບເລືອກເປັນນາຍົກ
ລັດຖະມົນຕີ ໃນວັນທີ 01 ຕຸລາ
ຜ່ານມາ ໃນລັດຖະສະພາທ່ີຄວບ
ຄຸມໂດຍພັກຮ່ວມລັດຖະບານ 
ທີ່ນໍາໂດຍພັກ LDP.

ໄລຍະເວລາດ່ັງກ່າວ  
ແມ່ນ ໄລຍະ ເວລາສ້ັນ ທ່ີ ສຸດ ລະ
ຫວ່າງ ການ ດຳລົງ ຕຳ ແໜ່ ງນາຍົກ
ລັດຖະມົນຕີ  ແລະ ການ ຍຸບ ສະ
ພາ ຕ່ຳ  ໃນ ປະຫວັດສາດ ຫຼັງ ສົງ
ຄາມ ຂອງ ຍີ່ປຸ່ນ.

ໃນ ການ ຖະ ແຫຼງ ຂ່າວ ຫັຼງ 
ຈາກ  ຍຸບສະພາ ຕ່ຳ, ທ່ານ ອິຊິບະ 
ອາຍຸ 67 ປີ ເນັ້ນ ໜັກ ວ່າ  ຫາກ
ປາສະຈາກ ການ ອະ ນຸ ມັດ  ແລະ 
 ຄວາມ ເຫັນ ອົກ ເຫັນ ໃຈ ຂອງ ປະ 

ຊາ ຊົນ, ການເມືອງກໍບໍ່ສາມາດ
ກ້າວໜ້າໄດ້.

ພັກ LDP ທີ່ປົກຄອງ
ຍ່ີປຸ່ນຫຼາຍທ່ີສຸດໃນຍຸກຫັຼງສົງ
ຄາມນ້ັນ, ປດັຈບຸນັມ ີ258 ຈາກ
ສະມາຊິກສະພາຕ່ໍາທັງໝົດ 465 
ທ່ີນ່ັງ ແລະ ບໍລິຫານປະເທດຮ່ວມ
ກັບພັກໂຄເມອິໂຕະ (Komeito) 
ເຊິ່ງມີ 32 ທີ່ນັ່ງ; ພັກຝ່າຍຄ້ານ
ຕົ້ນຕໍ ແມ່ນພັກປະຊາທິປະໄຕ
ລັດຖະທຳມະນູນແຫ່ງຍ່ີປຸ່ນ 
(Constitutional Democratic 
Party of Japan) ທີ່ນຳພາໂດຍ
ອະດີດນາຍົກລັດຖະມົນຕີ ໂຢຊິ
ຮິໂກະ ໂນດະ (Yoshihiko 
Noda) ມີ 99 ທີ່ນັ່ງ.

ຜູ້ຊີ້ນຳ 

ທ່ານ ສິງຄໍາ ວົງພະຈັນ

ຄະນະຊ່ຽວຊານທີ່ປຶກສາ 

ທ່ານ ສີສຸພັນ ແສງສະຫວັນ
ທ່ານ ວິເສດ ສະແຫວງສຶກສາ

ທ່ານ ທອງດາ ສຸພາສິດ
ທ່ານ ຄຳຫວັນ ດາລາວົງ 

ຄະນະບັນນາທິການ 

ທ່ານ ປອ. ພິດສະໄໝ ບຸນວິໄລ ຫົວໜ້າ ບກ
ທ່ານ ວິລະພັດ ພາບວິໄຊ ຮອງຫົວໜ້າ ບກ 
ທ່ານ ບຸນເກີດ ວົງໄຊຍາ ຮອງຫົວໜ້າ ບກ

ກອງບັນນາທິການ 

ທ່ານ ນາງ ວັນນາລິນ ສຸລິວົງສັກ 

 mtokp\5j,r;,8+l6hgrnjvxhv'daooadm5
]tdyfIaj'7qo\bj' .o7tfumujsp5h'gspu'D c8j3-dIhkpF [aofks^ad4ko8jk'M
]h;oc8j[+g0Qk0hk'/jkpoadm5]tdyfD mtokp\5j,7yf1hko;jk-yglp7tfu1jk'
\ad\j;' ltoaho g0qk9bj'4k,z6hIj;,'kovk;53lxt9e[=]ylafxbdlkfhko
dqf|kp ;jk9tgxaodkolq,7;o[= muj9tlqj';yfltdu 9voou [t]6 X9vooulu
2hk? wx8hvoz6hryrkdlk9adlv'lk,cdh;D
 mjkoz6hIj;,'koF I6hlbd.90;E.9s'kpD g0qkgxaj'7eg;Qkvvd,k;jkG
“z6hryrkdlk gxao[5d7qomuj-q'dPfD 4hkg9QkgIafc[[oAo 0hvpIa[xtdao
wfh3]f;jk g9Qk9t8hv'glp7tfu”D 
 zjko,k\bj'vkmyfF z6hryrkdlkraf8aflyo.sh]6d7hk0v'mtokp
\5j,-tot7tfuD z6hIj;,'kovk;53l gvqkmtokp\5j,wx]hP'g0QkmjP'grnjv-q,
g-upg0qkD “fu.9[=]t muj[+wfhljq'cdh;;yfltduwx.shz6hryrkdlkL” z6hIj;,
'ko4k,D
 /jkpmtokp8v[;jkG “c8jgIqkwfhlqj'wxDDD rP'c8jgIqkgvqkok,
[af0v'mtokp0v'76jd=]tou 8yf.lj0v'8hvofaj'djk;”.

 A young lawyer was defending a wealthy businessman in a 
complicated lawsuit. Unfortunately, the evidence was against his client, 
and he feared the worst. 
 So the lawyer asked the senior partner of the law firm if it 
would be appropriate to send the judge a few bottles of Johnnie 
Blue Lebel.
 The partner was horrified. “The judge is an honorable man.” the 
partner exclaimed. “If you do that, I can guarantee you will lose the case.”
 A week later, the judge ruled in favor of the lawyer's client. The
partner took him to lunch to congratulate him. “Are you glad you didn't 
send those bottles to the judge”, the partner asked.
 “But I did send them ”"replied the lawyer “I just enclosed the 
plaintiff's lawyer's business card!”

Unexpected Victory

ໃນຍຸກໄອທີທ່ີກ້າວໄກໄຮ້ພົມແດນນີ້,
ພວກເຮົາມັກຈະໄດ້ຍິນທັງດ້ານດີ ແລະ ທັງ
ດ້ານອັບປີຂອງການນໍາໃຊ້ເຕັກໂນໂລຊີ ຫຼື 
ນະວັດຕະກຳລໍ້າຍຸກດິຈິຕອນນີ້ ເຊັ່ນ ຂ່າວ
ປະເທດນ້ັນປະເທດນ້ີ ຫັນເປັນທັນສະໄໝ-ຫັນ
ເປັນດິຈິຕອນ ແລະ ພ້ອມດຽວກັນ ກໍມີຂ່າວ
ເລື່ອງການຈຳກັດຮັດແຄບໃນການນຳໃຊ້ໂທ
ລະສັບມືຖື ກໍຄືການເຂົ້າເຖິງສື່ສັງຄົມອອນ
ລາຍ ໂດຍສະເພາະແມ່ນສຳລັບກຸ່ມຄົນໃນໄວ
ເດັກ. ແຕ່ເມືອ່ມາບວກລບົຄນູຫານເລືອ່ງລາວ
ຕ່າງໆແລ້ວຈຶ່ງພໍສະຫຼຸບໄດ້ວ່າ ເລື່ອງເຕັກໂນ
ໂລຊີ ຂໍ້ມູນ-ຂ່າວສານນີ້ “ຕ້ອງໃຊ້ໃຫ້ເປັນ ຈຶ່ງ
ເຫັນຄຸນຄ່າ-ຖ້າໃຊ້ບໍ່ເປັນ ຈະເຫັນແຕ່ໂທດ”. 
ຕົວຢ່າງມີຂ່າວໜ່ຶງອອກມາຈາກປະເທດແຟງ
ລັງ (ຟນິແລນ) ໃນພາກພ້ືນເອີຣບົເໜືອວ່າທາງ
ການຂອງປະເທດນ້ີພວມຂຸ້ນຂ້ຽວສ້າງກົດລະ
ບຽບເພ່ືອຈຳກັດການນຳໃຊ້ໂທລະສັບມືຖື 
ໂດຍເຫ່ົຼານັກຮຽນໃນໂຮງຮຽນລະດັບປະຖົມ-
ມັດທະຍົມ ເພາະເຫັນວ່າເປັນການ “ລົບກວນ
ການຮຽນ-ການສອນ”. ທຳລາຍສະມາທິຂອງ
ເດັກນກັຮຽນໃນການຕິດຕາມບດົຮຽນ. ມາດ
ຕະການຈຳກັດນີ້ ຍັງຈະລວມເຖິງການນຳໃຊ້
ໂທລະສັບມືຖືໃນເວລາວ່າງສຳລັບເດັກ ແລະ 
ຊາວໜຸ່ມອີກດ້ວຍ. ກົດລະບຽບທີ່ທາງການ
ແຟງລງັພວມຮາ່ງຂ້ຶນຢູນ່ີ ້    ແມນ່ເພ່ືອອັນທ່ີເອ້ີນ
ວ່າ “ມາດຕະຖານສົ່ງເສີມສຸຂະພາບດິຈິຕອນ” 
ຂອງເດັກ ແລະ ໄວໜຸ່ມ. ກດົລະບຽບນີ ້  ຍັງຕ້ອງ
ໄດ້ຜ່ານການຮັບຮອງຈາກລັດຖະສະພາກ່ອນ
ຈະປະກາດໃຊ້ຢ່າງເປັນທາງການ.

ໃນໄລຍະດຽວກນັນີ,້ ກມໍຂ່ີາວມາຈາກ
ປະເທດອົດສະຕຣາລວີ່າ ນາຍົກລັດຖະມົນຕີ
ຂອງປະເທດນີ້ ໄດ້ປະກາດແຜນການຫ້າມ
ເດັກນ້ອຍໃຊ້ສ່ືສັງຄົມອອນລາຍ ແຕ່ຈະມີການ
ອອກກົດໝາຍທ່ີກຳນົດເກນອາຍຸຄັກແນ່ວ່າ 

ອາຍຸສໍ່າໃດຫ້າມເດັດຂາດ, ສໍ່າໃດຄວນຈຳກັດ
ເວລາ. ທ່ານນາຍົກອົດສະຕຣາລີ ຊີ້ບອກວ່າ ສື່
ສັງຄົມອອນລາຍນີ້ ກໍ່ໃຫ້ເກີດໄພອັນຕະລາຍ 
2 ຢ່າງຄື: ຈະເຮັດໃຫ້ເດັກນ້ອຍຂາດການພົວ
ພັນກັບໝູ່ເພື່ອນ ແລະ ຂາດປະສົບການໃນຊີ
ວິດຈິງ. ຂ່າວໃຫ້ຮູ້ຕື່ມວ່າ ໃນເດືອນສິງຫາປີ
ນີ້ ສະຖານີໂທລະພາບແຫ່ງຊາດ ອົດສະຕຣາ
ລີ ໄດ້ເຮັດການສຳຫຼວດຄຳຄິດເຫັນໃນທົ່ວສັງ
ຄົມ ແລະ ໄດ້ພົບວ່າ 61% ຂອງຊາວອົດສະ
ຕຣາລີ ສະໜັບສະໜູນໃຫ້ມີການຈຳກັດການ
ເຂົ້າເຖິງສື່ສັງຄົມອອນລາຍ ສຳລັບຄົນໃນໄວ
ໜຸ່ມທີ່ມີອາຍຸຕໍ່າກວ່າ 17 ປີ ນີ້ລະຄືສາເຫດ
ທີ່ນຳໄປສູ່ການສ້າງກົດໝາຍທີ່ກ່ຽວຂ້ອງ.

ທີ່ປະເທດມາເລເຊຍ ກໍມີຂ່າວອອກມາ
ໃນຕ້ົນເດືອນກນັຍາປນີີວ່້າ ຜາ່ນການສຳຫຼວດ
ໂດຍບໍລິສັດ IPSOS ໄດ້ພົບວ່າຊາວມາເລເຊຍ 
71% ເຫັນດີໃຫ້ມີການຈຳກັດການເຂົ້າເຖິງ
ສື່ສັງຄົມອອນລາຍ ສຳລັບກຸ່ມເດັກນ້ອຍອາຍຸ
ຕໍ່າກວ່າ 14 ປີ. IPSOS ແມ່ນບໍລິສັດທີ່ເຮັດ
ໜ້າທີ່ຄົ້ນຄວ້າການຕະຫຼາດ ແລະ ສຳຫຼວດ
ຄວາມຄິດເຫັນລະດັບໂລກ. ທາງບໍລິສັດໄດ້
ເຮັດການສຳຫຼວດໃນ 4 ປະເທດຄື: ມາເລ
ເຊຍ, ໄທ, ອິນໂດເນເຊຍ ແລະ ສິງກະໂປ ກ່ອນ
ຈະມີການເປີດເຜີຍຂໍ້ມູນທີ່ຊີ້ບອກວ່າ ມາເລ
ເຊຍ ເປັນປະເທດທີ່ສອງ ຮອງຈາກອິນໂດເນ
ເຊຍ ທີ່ມີຄົນອອກຄຳຄິດເຫັນກ່ຽວກັບບັນຫາ
ເດັກ ກັບການເຂົ້າເຖິງສື່ສັງຄົມອອນລາຍ. ຜົນ
ການສຳຫຼວດຍັງໃຫ້ຂ້ໍມູນລະອຽດເພ່ີມຕ່ືມ
ວ່າ 56% ຂອງຊາວມາເລເຊຍ ເຊື່ອວ່າຄູ ແລະ
ທາງໂຮງຮຽນຄວນເຮັດໜ້າທ່ີສິດສອນຄວາມ
ຮູ້ດ້ານດິຈິຕອນ ແລະ ຄວາມປອດໄພໃນໂລກ
ອອນລາຍ ສ່ວນ 39% ຄິດວ່າໜ້າທີ່ນີ້ຄວນ
ເປັນຄວາມຮັບຜິດຊອບຂອງຜູ້ປົກຄອງເດັກ.

